
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  
(CGS) 

 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

ᐊᑐᐊᒐᕐᒥ ᐅᖃᖅᓯᒪᔪᖅ  
 
ᓄᓇᕗᑦ ᒐᕙᒪᒃᑯᑦ (GN), ᐱᔪᓐᓇᐅᑎᖃᖅᑎᑕᐅᓪᓗᑎᒃ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᕐᒥ, ᐃᑲᔫᓯᐊᖅᑎᑦᑎᔪᓐᓇᖅᑐᑦ 
ᐃᑲᔫᑎᒃᓴᓂᒃ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐱᒋᐊᖅᑎᓯᒪᔭᖏᓐᓂᒃ.  
 
ᑐᙵᕕᖏᑦ 
 
ᐊᑐᐊᒐᖅ ᐅᑯᓂᖓ ᒪᓕᒋᐊᖃᖅᑐᓂᒃ ᑐᙵᕕᖕᓂᒃ: 
 
• ᐱᓕᕆᕝᕕᒃ ᑎᓕᐅᕆᕗᑦ ᓴᖅᑭᑎᖁᔨᓪᓗᑎᒃ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓂᒃ (SAROs) ᐃᑲᔪᕐᓗᒋᑦ 

ᓄᓇᓕᖕᓂ ᐱᖏᖕᓇᖅᑐᓕᕆᓂᕐᒧᑦ ᐱᓕᕆᐊᖑᓲᑦ.  
• ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐱᓕᕆᐊᖑᖃᑦᑕᕆᐊᖃᖅᐳᑦ ᐱᔪᓐᓇᐅᑎᖃᖅᑎᑕᐅᓪᓗᑎᒃ ᑐᐊᕕᕐᓇᖅᑐᓕᕆᔨᒃᑯᑦ 

ᐅᐸᓗᖓᐃᔭᐅᑎᑦ ᐱᖁᔭᒃᑯᑦ.  
• ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᖃᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑐᙵᕕᖃᖅᖢᑎᒃ ᐱᓕᕆᖃᑎᒌᖕᓂᖅ/ᐃᑲᔪᖅᑎᒌᖕᓂᕐ−ᒥ 

(ᐱᓕᕆᖃᑎᒌᖕᓂᖅ ᐱᔾᔪᑎᑦᑎᐊᕙᖕᒧᑦ) ᐊᒻᒪ ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ (ᐱᓕᕆᖃᑎᒌᖕᓂᖅ ᐊᔪᕈᓐᓃᖅᓴᖃᑦᑕᕐᓂᒃᑯᑦ, 
ᐱᓇᔪᖕᓂᒃᑯᑦ ᐊᒻᒪ ᐱᓕᕆᓂᒃᑯᑦ) ᐸᕐᓇᐃᓕᕌᖓᑕ, ᐱᓕᕆᓕᕌᖓᑕ ᐊᒻᒪ ᕿᒥᕐᕈᓕᕌᖓᑕ ᑕᒪᐃᓐᓂᒃ ᐱᖏᖕᓇᖅᑐᓕᕆᔨᒃᑯᑦ 
ᐱᒋᐊᖅᑎᓯᒪᔭᖏᓐᓂᒃ. ᒪᓕᒃᖢᒋᑦ ᐃᓄᐃᑦ ᐱᒻᒪᕆᐅᒋᔭᖏᑦ, ᐱᒻᒪᕆᐅᖕᒪᑦ ᐃᓕᑕᕆᐅᒪᒋᐊᒃᓴᖅ ᐱᒻᒪᕆᐅᓂᖏᑦ ᐃᓕᓴᖅᑕᐅᓗᑎᒃ 
ᐃᓕᓐᓂᐊᖅᑕᐅᓗᑎᒡᓗ ᖃᓄᓕᒫᖅ ᓇᑭᙶᕈᓘᔭᖅᑐᑦ.   

• ᒪᓕᒡᓗᒋᑦ ᐃᓄᐃᑦ ᐱᒻᒪᕆᐅᒋᔭᖏᑦ, ᐃᒻᒥᒃᑰᕈᓐᓇᕐᓂᖅ ᐃᑲᔪᖅᓱᖅᑕᐅᖃᑦᑕᕐᓂᐊᖅᐳᑦ ᓴᙱᓂᑖᖅᐸᓪᓕᐊᓗᑕ, ᐃᒃᐱᒍᓱᒡᓗᑕ 
ᓇᓗᓇᐃᖅᓯᕙᒡᓗᑕᓗ ᐊᔾᔨᐅᙱᓐᓂᖏᑦ ᐱᓕᕆᔾᔪᓯᒋᔭᐅᕙᒃᑐᑦ ᓄᓇᖅᑲᑎᑦᑎᓐᓂ ᐊᒻᒪ ᓄᓇᓕᑦᑎᓐᓂ. ᐱᔪᓐᓇᕐᓂᖅᑖᖅᑎᓪᓗᒋᑦ 
ᓄᓇᓖᑦ ᓄᓇᕗᒻᒥ ᓴᙱᓂᖅᑖᕈᑕᐅᔪᓐᓇᕐᒪᑦ.  

 
ᖃᓄᐃᓕᖓᓂᖓ 
 
ᐅᓇ ᐊᑐᐊᒐᖅ ᓄᓇᕗᒻᒥ ᓄᓇᓕᓕᒫᓂ ᐊᒻᒪ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓕᒫᓂᒃ ᐊᑐᖅᑕᐅᓂᐊᖅᑐᖅ. 
 
ᑐᑭᖏᑦ 
 
ᐱᖏᖕᓇᖅᑐᓕᕆᔨᒃᑯᑦ ᐊᐅᓚᓂᕆᔭᖏᑦ  
 
ᕿᓂᕐᓂᖅ ᐃᓄᖕᓂ ᐊᓯᐅᖅᑲᔪᓂᒃ ᕿᓂᕆᐊᖃᕐᓂᖅ ᓇᓃᒻᒪᖔᑦ ᓇᓗᓇᕐᑐᓂᒃ ᐊᑦᑕᕐᓇᖅᑐᒦᓐᓇᓱᒋᔭᐅᓗᓂᒡᓗ. 
ᐃᓱᒪᓕᐅᕈᑕᐅᓯᒪᓗᓂ ᕿᓂᖅᑕᐅᔭᕆᐊᖃᕐᒪᖔᑦ ᑐᙵᕕᖃᖅᑎᑕᐅᖃᑦᑕᕐᓂᐊᖅᐳᖅ ᑐᓴᖅᑕᐅᕙᓪᓕᐊᔪᓂᒃ ᐅᒃᐱᕆᔭᐅᓂᖓᓗ 
ᐸᖅᓴᖅᑕᐅᔭᕆᐊᖃᕋᓗᐊᕐᓗᓂ ᐅᖓᕙᕆᐊᖅᑕᐅᓐᓂᖅᐸᑦ ᐸᖅᓴᖅᑕᐅᒋᐊᓕᒃ ᐃᓅᔪᓐᓃᑐᐃᓐᓇᕆᐊᖃᕐᓂᖓᓄᑦ 
ᓇᒡᓕᒃᓵᑐᐃᓐᓇᕋᕐᓂᖓᓄᓪᓘᓐᓃᑦ.  
 
ᐸᖅᓴᐃᔨᑦ ᐊᐅᓚᑦᑎᔨᐅᓪᓗᑎᒃ ᑲᑐᔾᔨᖃᑎᒌᒡᕕᐅᕗᑦ ᐃᑲᔪᓲᖑᓪᓗᑎᒃ ᐃᓄᖕᒥᒃ(ᓂᒃ) ᓇᓂᒻᒪᖔᑕ ᓇᓗᔭᐅᔪᓂᒃ, ᑭᓯᐊᓂ 
ᐊᐅᓪᓚᕈᑎᖏᑦᑕ ᐃᓚᖓᓐᓂᒃ ᐊᔪᓕᖅᑐᖃᕐᓂᖅᐸᑦ, ᐋᓐᓂᖅᑐᖃᕐᓂᖅᐸᑦ ᐊᓯᖏᓐᓂᒡᓘᓐᓃᑦ ᐱᔾᔪᑎᖃᕐᓂᖅᐸᑦ 
ᐊᑦᑕᕐᓇᖅᑐᒦᓕᓲᖑᕗᑦ ᐅᖓᕙᕆᐊᖅᑎᓐᓂᐊᕐᓗᒍᓗ ᐸᖅᓴᐃᓂᖅ ᐃᓅᔪᓐᓃᑐᐃᓐᓇᕆᐊᖃᖅᑎᓪᓗᒍ ᐸᖅᓴᖅᑕᐅᒋᐊᓕᒃ 
ᓇᒡᓕᒃᓵᑐᐃᓐᓇᕆᐊᖃᖅᑎᓪᓗᒍᓘᓐᓃᑦ.  
 
ᐱᖏᖕᓇᖅᑐᓕᕆᔨᒃᑯᑦ ᐃᑲᔪᓲᖑᙱᑦᑐᑦ ᐊᐅᓪᓚᕈᑕᐅᔪᑦ ᐊᔪᖅᓯᓚᐅᖅᑐᖅ ᐱᒃᓴᓂᒐᒃᓴᓂᒃ, ᐅᕝᕙᓘᓐᓃᑦ ᐅᖅᓱᖃᖅᑎᑦᑎᓂᕐᒥᒃ 
ᐊᓯᖏᓐᓂᒡᓘᓐᓃᑦ ᐊᑐᖅᑕᐅᒋᐊᓕᖕᓂᒃ ᐊᐅᓚᑦᑎᔾᔪᑕᐅᓕᕈᓐᓇᖅᑐᓂᒃ ᐱᖁᑎᒋᔭᐅᔪᓄᑦ.  

 
ᐋᖅᑭᒋᐊᖅᑕᐅᔪᖅ: ᔭᓄᐊᕆ 31, 2017 ᒪᒃᐱᖅᑐᒐᖅ 1, 26−ᖑᑎᓪᓗᒋᑦ 
ᐃᓱᓕᕝᕕᒃᓴᖓ: ᐊᐃᕐᕆᓕ 1, 2022 



ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  
(CGS) 

 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

 
ᐱᖏᖕᓇᖅᑐᖃᖅᑎᓪᓗᒍ ᐸᖅᓴᐃᔨᑦ  
 
ᐱᖏᖕᓇᖅᑐᖃᖅᑎᓪᓗᒍ ᐸᖅᓴᐃᔨᐅᓲᖑᕗᑦ ᐱᓕᕆᖃᑕᐅᑦᑎᐊᖏᓐᓇᖅᑐᑦ ᐱᖁᑎᒥᓂᒡᓗ ᐊᑐᐃᓐᓇᐅᑎᑦᑎᔪᑦ ᐃᑲᔪᕐᓗᑎᒃ 
ᐱᖏᖕᓇᖅᑐᓕᕆᔨᒃᑯᑦ ᐱᓕᕆᕝᕕᒋᔭᖓᓂ ᓄᓇᖓᓐᓂᒃ ᐊᓯᐅᓯᒪᔪᖃᖅᑎᓪᓗᒍ ᐊᑦᑕᕐᓇᖅᑐᒦᑦᑐᖃᖅᑎᓪᓗᒍᓘᓐᓃᑦ, 
ᐱᓕᕆᔪᓐᓇᕐᓂᓂ ᒪᓕᑐᐃᓐᓇᕐᓗᓂᐅᒃ ᐱᓕᕆᑦᑎᐊᕐᓗᑎᒃ ᐊᑭᓕᖅᓱᖅᑕᐅᙱᒃᑲᓗᐊᕐᓗᑎᒃ.  
 
ᓄᓇᓕᖕᓂ ᑲᑎᒪᔨᑦ  
 
ᓄᓇᓕᖕᓂᑦ ᑲᑎᒪᔨᑦ ᑲᑎᒪᔨᐅᕗᑦ ᕼᐋᒻᒪᓚᒃᑯᑦ ᑲᑐᔾᔨᖃᑎᒌᓂᙶᖅᑐᑦ ᐅᕝᕙᓘᓐᓃᑦ ᑎᒥᖓᓐᓂᙶᖅᑐᑦ ᑭᒡᒐᖅᑐᐃᔪᑦ 
ᖃᐅᔨᒪᔭᐅᔪᒥᒃ ᓄᓇᓕᖕᒥ.  
 
ᓄᓇᓕᖕᓂ ᐱᖏᖕᓇᖅᑐᓕᕆᔪᑦ  
 
ᐃᓄᖕᓂ ᕿᓂᖅᑕᐅᔪᖅ(ᑦ) ᐊᐅᓚᑕᐅᓪᓗᓂ ᐱᓕᕆᐊᖑᓪᓗᓂᓗ ᑲᓇᑕᐅᑉ ᐃᒪᖓᓂ ᒥᐊᓂᖅᓯᔨᓄᑦ, ᑲᓇᑕᐅᑉ ᓴᐳᓐᓂᐊᖅᑎᖏᓐᓄᑦ 
ᐅᕝᕙᓘᓐᓃᑦ ᒥᕐᖑᐃᖅᓯᕕᓕᕆᔨᓄᑦ ᑲᓇᑕᒥ ᐊᒻᒪ ᐃᑲᔪᖅᓱᖅᑕᐅᓪᓗᑎᒃ ᓄᓇᓕᖕᓂ ᑲᑎᒪᔨᓄᑦ ᐅᕝᕙᓘᓐᓃᑦ ᐱᖏᖕᓇᖅᑐᓕᕆᔨᒃᑯᑦ 
ᑲᑐᔾᔨᖃᑎᒌᓄᑦ ᐱᔪᓐᓇᕐᓂᖃᖅᑎᑕᐅᓪᓗᑎᒃ ᑐᐊᕕᕐᓇᖅᑐᓕᕆᔨᒃᑯᑦ ᐅᐸᓗᖓᐃᔭᐅᑎᑦ ᐱᖁᔭᒃᑯᑦ ᐊᒻᒪ ᐅᑯᐊ 
ᓯᕗᕐᖔᒎᕆᐊᖃᖅᐳᖅ, ᐅᕝᕙᓘᓐᓃᑦ ᑭᖑᓂᐊᒍᑦ ᐱᓕᕆᐊᖑᓯᑲᐅᑎᒋᓗᓂ, ᕿᓂᖅᑕᐅᔪᖃᖅᑎᓪᓗᒍ. ᓄᓇᕗᒻᒥ 
ᑐᐊᕕᕐᓇᖅᑐᓕᕆᔨᓄᑦ ᐊᐅᓚᑦᑎᔨᑦ ᐊᒻᒪ ᐸᓖᓯᒃᑯᑦ ᖃᐅᔨᒃᑲᖅᑕᐅᖃᑦᑕᕐᓂᐊᖅᐳᑦ ᕿᓂᖅᑕᐅᔪᖃᕆᐊᖃᕌᖓᑦ ᖃᓄᐃᑦᑑᓂᖓᓗ 
ᐅᖃᐅᓯᐅᕙᒡᓗᓂ ᕿᓂᕐᓂᐊᖅᑎᓪᓗᒋᑦ ᕿᓂᓯᒋᐊᓚᐅᙱᓐᓂᖏᓐᓂᒃ.  
 
ᑐᐊᕕᕐᓇᖅᑐᓕᕆᔨᓄᑦ ᐊᐅᓚᑦᑎᔨᑦ ᐱᓕᕆᐊᖓ  
 
ᐱᓕᕆᐊᒃᓴᖅ, ᐸᕐᓇᐅᑎᑦ, ᐋᖅᑭᒃᓱᖅᑕᐅᓂᖏᑦ ᐊᓯᖏᓪᓘᓐᓃᑦ ᐱᓕᕆᐊᖑᔪᒃᓴᑦ ᐊᑐᖅᑕᐅᓲᑦ ᐅᑯᓄᖓ:  
(ᐃ) ᒥᒃᖠᒋᐊᕈᑎᓄᑦ ᐊᑦᑕᕐᓇᓕᕈᓐᓇᖅᑐᑦ ᑐᐊᕕᕐᓇᖅᑐᖅᓯᐅᕈᑕᐅᑐᐃᓐᓇᕆᐊᖃᖅᑐᓄᑦ, 
(ᐱ) ᑐᐊᕕᕐᓇᖅᑐᖃᖅᑎᑦᑎᑕᐃᓕᒪᓂᖅ, 
(ᑎ) ᑐᐊᕕᕐᓇᖅᑐᓕᕆᓂᕐᒥ ᐱᕙᒌᔭᕐᓂᖅ, 
(ᑭ) ᑭᒃᐅᔾᔪᑎᑦ ᑐᐊᕕᕐᓇᖅᑐᖃᖅᑎᓪᓗᒍ, 
(ᒋ) ᒥᒃᖠᒋᐊᕈᑎᑦ ᐊᒃᑐᐃᔾᔪᑕᐅᓲᓄᑦ ᑐᐊᕕᕐᓇᖅᑐᓕᕆᔪᓄᑦ, 
(ᒥ) ᐊᓯᐅᔨᔭᐅᔪᑦ ᑐᐊᕕᕐᓇᖅᑐᓕᕆᔪᓂᒃ  
 
ᐃᒻᒥᒃᑰᖅᖢᑎᒃ ᕿᓂᖅᑐᑦ  
 
ᕿᓂᖅᑎᓪᓗᒋᑦ ᐃᓄᖕᒥᒃ(ᓂᑦ) ᐃᓄᖕᓄᑦ ᐱᓕᕆᐊᖑᓪᓗᓂ ᐅᕝᕙᓘᓐᓃᑦ ᑲᑎᙵᓪᓗᑎᒃ ᐱᖃᓐᓇᕇᑦ ᐊᒻᒪ ᐃᓚᒋᔭᐅᔪᑦ 
ᐃᑲᔪᖅᑎᖃᙱᖦᖢᑎᒃ ᒐᕙᒪᒃᑯᓐᓂ.  
 
ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᑦ (SARO) 
 
ᓄᓇᓕᖕᓂ ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᑦ ᓱᓴᐃᐊᑎᒃᑯᑦ ᑎᓕᔭᐅᓯᒪᓪᓗᑎᒃ ᐱᔪᓐᓇᕐᓂᖃᖅᑎᑕᐅᔪᑦ ᓄᓇᓕᖕᓂ 
ᐱᔪᓐᓇᕐᓂᖃᖅᑎᑦᑎᔨᓂᒃ ᐅᕝᕙᓘᓐᓃᑦ ᓄᓇᓕᖕᓂ ᒪᐃᔭᒋᔭᐅᔪᒧᑦ (ᒪᓕᒃᖢᒍ ᑐᐊᕕᕐᓇᖅᑐᓕᕆᔨᒃᑯᑦ ᐅᐸᓗᖓᐃᔭᐅᑎᓄᑦ ᐱᖁᔭᖅ) 
ᐊᐅᓚᑦᑎᔨᒋᔭᐅᓪᓗᐊᑕᕐᓗᑎᒃ ᑮᓇᐅᔭᓂᒃ ᑲᑎᖅᓱᐃᑎᓪᓗᒋᑦ ᐊᒻᒪ ᐱᓕᕆᑎᑦᑎᑎᓪᓗᒋᑦ ᓄᓇᓕᖕᓂ ᐸᖅᓴᐃᔪᓂᒃ.  
 
ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᑦ ᑲᑐᔾᔨᖃᑎᒌᑦ  

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  
(CGS) 

 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

 
ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᑦ ᑲᑐᔾᔨᖃᑎᒌᑦ ᓄᓇᓕᖕᓂ, ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᓄᓇᕘᓕᒫᒥ ᑲᑐᔾᔨᖃᑎᒌᖑᕗᑦ 
ᐊᑎᓕᐅᖅᑕᐅᖃᑕᐅᓯᒪᓪᓗᑎᒃ ᓱᓴᐃᐊᑎᒃᑯᑦ ᐱᖁᔭᖓᒍᑦ (ᓄᓇᕗᒻᒥ) ᑮᓇᐅᔾᔭᒃᓴᓇᓱᐊᖅᑎᐅᙱᖦᖢᑎᒃ ᖃᓄᑐᐃᓐᓇᖅ. ᑮᓇᐅᔭᓂᒃ 
ᐊᔪᙱᖃᑕᐅᔪᒪᒃᐸᑕ ᑕᒪᕐᒥᒃ ᑮᓇᐅᔾᔭᓇᓱᐊᖅᑎᐅᙱᑦᑐᑦ ᑲᑐᔾᔨᖃᑎᒌᑦ ᐱᓕᕆᖃᑕᐅᑦᑎᐊᕆᐊᖃᖅᐳᑦ ᑎᑎᕋᖅᑕᐅᕕᖕᒥ 
ᓱᓴᐃᐊᑎᒃᑯᓐᓂᒃ.  
 
ᐱᔪᓐᓇᐅᑎᖃᕐᓂᖅ ᓵᑕᒃᓴᐅᓂᕐᓗ  
 
1. ᒥᓂᔅᑕ 

 
ᓄᓇᓕᖕᓂ ᒐᕙ ᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓ ᓵᑕᒃᓴᐅᕗᖅ ᒥᓂᔅᑕᐅᖃᑎᒌᓄᑦ ᑖᓐᓇ ᐊᑐᐊᒐᖅ 
ᐊᑐᓕᖅᑎᑕᐅᓂᖓᓄᑦ.  
 

2. ᒥᓂᔅᑕᐅᑉ ᑐᒡᓕᐊ 
 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑕ ᑐᒡᓕᐊ: 
 
(a) ᑲᒪᒋᔭᒃᓴᖃᖅᐳᖅ ᐊᐅᓚᑦᑕᕆᐊᓕᖕᓂᒃ ᑕᒪᐃᓐᓂᒃ ᒪᓕᒋᐊᓕᖕᓂᒃ ᑕᕝᕙᓂ ᐊᑐᐊᒐᕐᒥ;   
 
(b) ᑲᒪᒋᔭᒃᓴᖃᖅᐳᖅ ᐃᕐᖐᓐᓇᖅ ᖃᐅᔨᒃᑲᕆᐊᓕᖕᓂᒃ ᑎᒃᑯᐊᖅᑕᐅᓯᒪᔪᓄᑦ ᐱᔪᓐᓇᐅᑎᖃᖅᑐᓄᑦ ᑲᒪᒋᔭᒃᓴᓕᖕᓂ 

ᐃᓄᖕᓂ ᐱᖏᖕᓇᖅᑐᓕᕆᔪᓂᒃ;  
 

(c) ᐱᔪᓐᓇᖅᑎᑦᑎᑐᐃᓐᓇᕆᐊᖃᖅᐳᖅ ᓄᓇᓕᖕᓂ ᐊᐅᓚᑕᐅᔪᓂᒃ ᐱᖏᖕᓇᖅᑐᓕᕆᔪᓂᒃ ᑐᒃᓯᕋᕐᕕᐅᑐᐊᖅᐸᑦ 
ᐃᓄᖕᒧᑦ ᑭᒡᒐᖅᑐᐃᔪᒧᑦ ᓄᓇᓕᖕᓂ ᑲᑎᒪᔨᐅᔪᓄᑦ ᐅᕝᕙᓘᓐᓃᑦ ᓄᓇᓕᖕᓂ ᑭᒡᒐᖅᑐᐃᔨᐅᔪᒧᑦ ᑎᓕᔭᐅᓯᒪᔪᓄᑦ 
ᕼᐋᒻᒪᓚᒃᑯᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᒪᐃᔭᒧᑦ;   

 
(d) ᐊᖏᖅᑎᐅᑐᐃᓐᓇᕆᐊᖃᖅᐳᖅ ᑐᓐᓂᖅᑯᑎᓄᑦ ᐃᑲᔫᑎᓄᓪᓗ ᒪᓕᒃᑐᓂᒃ ᖃᓄᐃᑦᑑᓂᖏᓐᓄᑦ 

ᓇᓗᓇᐃᖅᑕᐅᓯᒪᔪᓂᒃ ᑕᕝᕙᓂ ᐊᑐᐊᒐᕐᒥ;  
 

(e) ᓯᕗᕐᖓᒍᑦ ᐊᑭᓖᑐᐃᓐᓇᕆᐊᖃᖅᐳᖅ ᐊᑭᓕᖅᓱᕆᐊᓕᖕᓄᑦ ᐱᖏᖕᓇᖅᑐᓕᕆᑎᓪᓗᒋᑦ ᑮᓇᐅᔭᑎᒍᑦ 
ᐃᑲᔫᑕᐅᒋᐊᓕᖕᓂᒃ ᐱᔪᓐᓇᕐᓂᖃᖅᑎᑕᐅᓗᓂᓗ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᕐᒥ; ᐊᒻᒪ  

 
(f) ᖃᐅᔨᒪᕙ ᒡᓗᓂ ᐱᔭᐅᔪᓐᓇᖅᑐᓂᒃ ᐊᑭᓕᖅᓱᕆᐊᓕᖕᓂᒃ ᑖᓐᓇ ᐊᑐᐊᒐᖅ ᒪᓕᒡᓗᒍ. 
 
(g) ᒪᓕᑐᐃᓐᓇᕆᐊᖃᖅᐳᖅ ᑎᑎᖅᑲᑦ ᖃᓄᐃᓕᐅᖁᔨᔪᓂᒃ, ᑎᓕᓯᓗᓂᓘᓐᓃᑦ ᐱᔪᓐᓇᕐᓂᖃᖅᑐᒥᒃ ᓄᓇᕗᒻᒥ 

ᑐᐊᕕᕐᓇᖅᑐᓕᕆᔨᑦ ᐊᐅᓚᑦᑎᔨᖏᑦᑕ ᑐᑭᒧᐊᒃᑎᑦᑎᔨᒧᑦ.  
 

3. ᓄᓇᕗᒻᒥ ᑐᐊᕕᕐᓇᖅᑐᓕᕆᔨᓄᑦ ᑐᑭᒧᐊᒃᑎᑦᑎᔨ  
 
ᓄᓇᕗᒻᒥ ᑐᐊᕕᕐᓇᖅᑐᓕᕆᔨᓄᑦ ᐊᐅᓚᑦᑎᔨᖏᑦᑕ ᑐᑭᒧᐊᒃᑎᑦᑎᔨᖓ: 
 
a) ᐱᔪᓐᓇᖅᑎᑦᑎᑐᐃᓐᓇᕆᐊᖃᖅᐳᖅ ᓄᓇᓕᖕᓂ−ᐊᐅᓚᑕᐅᔪᒥᒃ ᕿᓂᖅᑎᑦᑎᓂᕐᒥᒃ ᑐᒃᓯᕋᕐᕕᐅᑐᐊᖅᐸᑦ ᐃᓄᖕᒧᑦ 

ᑭᒡᒐᖅᑐᐃᔨᐅᖃᑕᐅᔪᒧᑦ ᓄᓇᓕᖕᓂ ᑲᑎᒪᔨᓄᑦ ᐅᕝᕙᓘᓐᓃᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓂᒃ 
ᑎᒃᑯᐊᖅᑕᐅᓯᒪᔪᒥᒃ ᐱᔪᓐᓇᕐᓂᖅᑖᖅᑎᑕᐅᓯᒪᓗᓂ ᑲᑎᒪᔨᓄᑦ ᒪᐃᔭᒧᓪᓘᓐᓃᑦ;  

 
ᐋᖅᑭᒋᐊᖅᑕᐅᔪᖅ: ᔭᓄᐊᕆ 31, 2017 ᒪᒃᐱᖅᑐᒐᖅ 3, 26−ᖑᑎᓪᓗᒋᑦ 
ᐃᓱᓕᕝᕕᒃᓴᖓ: ᐊᐃᕐᕆᓕ 1, 2022 



ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  
(CGS) 

 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

 
b) ᓯᕗᕐᖓᒍᑦ ᐊᑭᓖᑐᐃᓐᓇᕆᐊᖃᖅᐳᖅ ᐊᑭᓕᖅᓱᕆᐊᓕᖕᓄᑦ ᐱᖏᖕᓇᖅᑐᓕᕆᑎᓪᓗᒋᑦ ᑮᓇᐅᔭᑎᒍᑦ 

ᐃᑲᔫᑕᐅᒋᐊᓕᖕᓂᒃ ᐱᔪᓐᓇᕐᓂᖃᖅᑎᑕᐅᓗᓂᓗ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᕐᒥ; ᐊᒻᒪ  
 

 
c) ᖃᐅᔨᒪᕙ ᒡᓗᓂ ᐱᔭᐅᔪᓐᓇᖅᑐᓂᒃ ᐊᑭᓕᖅᓱᕆᐊᓕᖕᓂᒃ ᑖᓐᓇ ᐊᑐᐊᒐᖅ ᒪᓕᒡᓗᒍ. 

 
 
ᒪᓕᒋᐊᓕᑦ 
 
1. ᐊᔪᙱᑎᑕᐅᓂᖅ  

 
ᐊᔪᙱᑎᑕᐅᔪᑑᐊᑦ ᐅᑯᐊᖑᕗᑦ ᕼᐋᒻᒪᓚᒃᑯᑦ, ᐱᓕᕆᖃᑕᐅᔪᑦ ᑲᑐᔾᔨᖃᑎᒌᑦ, ᐸᖅᓴᐃᔨᑦ ᑮᓇᐅᔭᖃᕈᓐᓇᖅᑎᑕᐅᔪᑦ ᒪᓕᒡᓗᑎᒃ 
ᐃᓚᓕᐅᑎᓯᒪᔪᓪᓗ ᐋᖅᑭᒃᓯᒪᓂᖏᑦ ᑕᕝᕙᓂ ᐊᑐᐊᒐᕐᒥ.   
 
ᐱᓇᔫᑎᑦ  

 
(a) ᑐᒃᓯᕋᐅᑕᐅᒑᖓᑕ, ᓄᓇᓕᖕᓂ ᒐᕙ ᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᓇᔫᑎᓂᒃ ᑕᑕᑎᕆᐊᓕᖕᓂ 

ᒪᓂᒻᒪᐃᑐᐃᓐᓇᕆᐊᖃᖅᐳᑦ ᐃᑲᔪᖅᐸᒡᓗᑎᒡᓗ ᐱᓇᔪᒃᑐᓂᒃ ᑐᒃᓯᕋᐅᑎᒥᒃ ᐱᕙ ᒌᔭᖅᐸᓪᓕᐊᑎᓪᓗᒋᑦ.  
 
(b) ᑐᒃᓯᕋᐅᑎᑦ ᑐᓐᓂᖅᑯᑕᐅᒋᐊᖃᖅᐳᑦ ᓄᓇᓕᖕᓂ ᑲᑎᒪᔨᓄᑦ ᐅᕝᕙ ᓘᓐᓃᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ 

ᑲᑐᔾᔨᖃᑎᒌᓄᑦ ᒥᓂᔅᑕᐅᑉ ᑐᒡᓕᐊᓄᑦ ᐅᕝᕙᓘᓐᓃᑦ ᑎᓕᓯᒪᔭᖓᓐᓄᑦ.  
 

(c) ᑐᒃᓯᕋᐅᑎᑦ ᐅᖃᐅᓯᐅᔪᓐᓇᖅᑐᑦ ᐅᖃᓘᑎᒃᑯᑦ, ᐃᒪᓐᓇᓘᓐᓃᑦ, ᓇᓗᓇᐃᖅᑕᐅᓗᑎᒃ ᑎᑎᖅᑲᑎᒍᑦ 
ᑎᑎᕋᖅᑕᐅᔪᓐᓇᖅᓯᑐᐊᖅᐸᑕ.  

 
(d) ᐊᔪᙱᑎᑕᐅᔪᑦ ᓈᒻᒪᒃᑎᓪᓗᒋᑦ ᑕᕝᕙᓂ ᐊᑐᐊᒐᕐᒥ ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑕᐅᙱᑦᑐᑦ.  

 
(e) ᓄᓇᓕᖕᓂ ᓄᓇᒃᑯᑦ ᐸᖅᓴᐃᔪᑦ ᑮᓇᐅᔭᑎᒍᑦ ᐃᑲᔪᖅᑕᐅᔪᓐᓇᖅᐳᑦ ᐃᓄᖕᓂ ᕿᓂᖅᑐᖃᖅᑎᓪᓗᒍ. ᐃᓄᖕᓂ 

ᕿᓂᖅᑐᖃᖅᑎᓪᓗᒍ ᐸᓖᓯᒃᑯᑦ (RCMP), ᖃᐅᔨᒃᑲᖅᑕᐅᖃᑦᑕᕆᐊᖃᖅᐳᑦ ᐸᖅᓴᐃᔪᖃᕐᓂᐊᕐᓂᖓᓂᒃ 
ᖃᐅᔨᓴᖅᑎᐅᓗᑎᒡᓗ ᖃᓄᐃᑉᐸᓪᓕᐊᔪᓂᒃ ᐸᖅᓴᖅᑕᐅᔪᖅ ᐱᔾᔪᑎᒋᓗᒍ.  

 
3. ᐸᖅᓴᐃᔨᓂᒃ ᐊᐅᓚᓂᕆᔭᐅᔪᖅ ᐃᓚᓕᐅᔾᔨᓯᒪᙱᑦᑐᖅ ᐅᑎᖅᑎᑕᐅᔪᒃᓴᓂᒃ ᓯᑭᑑᕆᔭᐅᔪᑦ ᓱᕋᖕᓂᕌᖓᑕ, ᐅᕝᕙᓘᓐᓃᑦ 

ᐅᖅᓱᐃᕐᓂᕌᖓᑕ ᐊᓯᖏᓐᓂᒡᓘᓐᓃᑦ ᐊᐅᓚᑦᑎᔾᔪᑕᐅᒋᐊᓕᖕᓂᒃ ᐱᖏᖕᓇᖅᑐᓕᕆᑎᓪᓗᒋᑦ.  
 

4. ᐊᓯᐅᖅᑲᔪᖅ ᓇᓂᔭᐅᑎᓪᓗᒍ ᑐᒃᓯᕋᖅᐸᑕ ᐃᑲᔪᖅᑕᐅᔪᒪᓗᑎᒃ ᐸᖅᓴᐃᔨᓂᒃ ᐅᕝᕙ ᓘᓐᓃᑦ ᓄᓇᓕᖕᓂ 
ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓂᒃ ᓯᑭᑑᑦ ᓱᕋᒃᑐᑦ ᐊᑭᓕᖅᑕᐅᖁᓗᒋᑦ, ᓯᑭᑑᖃᖅᑎ ᓱᕋᐅᔾᔨᓚᐅᖅᑐᒧᑦ 
ᐊᑭᓕᒐᒃᓴᙳᖅᑎᑕᐅᖃᑦᑕᕐᓂᖅᐳᖅ.  
 

5. ᐊᐅᓪᓛᖅᓯᒪᔪᑦ ᖃᖓᑕᓲᒃᑯᑦ ᑐᐊᕕᕐᓇᖅᑐᒃᑰᕆᐊᖃᖅᑐᓄᑦ ᐊᖏᖃᑎᒌᒍᑎ (ᑕᑯᓗᒍ ᐅᐃᒍᖓ ᐃ) 
ᐊᑐᐃᓐᓇᕈᖅᑎᑕᐅᖃᑦᑕᕐᓂᐊᖅᐳᑦ ᑐᒃᓯᕋᖅᑐᖃᕌᖓᑦ ᐃᓄᖕᒥ ᐃᑲᔪᖅᑕᐅᖁᔨᔪᓂᒃ ᐋᓐᓂᖅᓯᒪᔪᓂᒃ ᑐᐊᕕᕐᓇᖅᑐᒃᑯᓪᓗ 
ᐋᓐᓂᐊᕕᖕᒥ ᐃᑲᔪᖅᑕᐅᔪᓐᓇᕌᖓᑕ.  
 

6. ᐸᖅᓴᐃᔪᑦ ᐊᐅᓚᑕᐅᓂᖏᑦ ᐅᑯᓂᖓ ᐃᓚᖃᙱᑦᑐᖅ ᐱᓕᕆᑎᓪᓗᒋᑦ ᐊᑭᓕᖅᓱᖅᑕᐅᔪᒃᓴᑦ ᓴᖅᑭᑉᐸᓪᓕᐊᔪᓄᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  
(CGS) 

 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

ᐱᓕᕆᔾᔪᓯᐅᔪᓄᑦ ᐃᓅᔪᓐᓃᕋᓱᒋᔭᐅᔪᒧᑦ ᐅᕝᕙᓘᓐᓃᑦ ᓇᓂᔭᐅᑎᓪᓗᒍ ᐃᓅᔪᓐᓃᖅᓯᒪᔪᓄᑦ ᑭᓯᐊᓂ 
ᐊᖏᖅᑕᐅᓯᒪᔭᕌᖓᑕ ᑎᑎᕋᖅᑕᐅᓯᒪᓗᑎᒃ ᒥᓂᔅᑕᐅᑉ ᑐᒡᓕᐊᓄᑦ.  

 
7. ᑮᓇᐅᔭᑦ ᖃᓄᐃᑦᑑᓂᖏᑦ  

 
(a) ᑮᓇᐅᔭᑦ ᖃᓄᐃᑦᑑᓂᖏᑦ, ᓇᓗᓇᐃᖅᑕᐅᓯᒪᔪᑦ ᐃᓚᓕᐅᑎᓯᒪᔪᓂᒃ ᑎᑎᖅᑲᓂᒃ, ᐊᑑᑎᖃᕐᓂᐊᖅᐳᑦ 

ᐱᓕᕆᐊᓄᑦ ᐊᐅᓚᑕᐅᔪᓂᒃ ᑕᕝᕙᓂ ᐊᑐᐊᒐᕐᒥ.  
 

(b) ᑮᓇᐅᔭᓕᕆᔾᔪᑕᐅᓂᐊᖅᑐᑦ ᐅᓂᒃᑳᕆᔭᐅᔭᕆᐊᖃᕐᓂᐊᖅᑐᓪᓘᓐᓃᑦ ᑐᓐᓂᖅᑯᑕᐅᙱᒃᑳᖓᑕ, ᐱᑎᑕᐅᓂᐊᖅᑐᑦ 
ᑭᖑᓂᐊᒍᑦ ᐃᓱᒪᒋᔭᐅᒃᑲᓐᓂᖃᑦᑕᔾᔮᙱᑦᑐᑦ ᑮᓇᐅᔭᑎᒍᑦ ᐃᑲᔪᖅᑕᔭᐅᕆᐊᒃᓴᖅ ᑭᓯᐊᓂ ᑮᓇᐅᔭᑎᒍᑦ 
ᐅᓂᒃᑳᖅᓯᒪᔪᑦ ᐊᑕᖏᕐᓗᒋᑦ ᐱᔭᐅᒑᖓᑕ, ᐅᕝᕙᓘᓐᓃᑦ ᐊᑭᖓ ᐅᖃᐅᓯᐅᓯᒪᙱᑦᑐᖅ 
ᐊᑭᓕᖅᑕᐅᒃᑲᓐᓂᖅᓯᒪᓕᕌᖓᑦ.   

 
(c) ᐊᑭᓕᐅᑎᒥᒃ ᑐᓂᓯᓚᐅᙱᓐᓂᖏᓐᓂᒃ, ᐱᑎᑕᐅᓂᐊᖅᑐᖅ(ᑐᑦ) ᐃᑲᔫᑎᑖᖅᑎᑕᐅᔪᑦ ᑎᑎᕋᖅᓯᒪᓂᓕᒃ 2 

ᐅᕝᕙᓘᓐᓃᑦ 3 ᓇᓗᓇᐃᖅᓯᒪᔪᑦ ᖃᓄᐃᓕᖓᓂᖏᑕ ᒪᓕᒡᓗᒋᑦ (ᐃᓚᓕᐅᑎᓯᒪᔪᖅ), ᐊᑎᓕᐅᕆᐊᖃᖅᐳᑦ 
ᑮᓇᐅᔭᑎᒍᑦ ᐊᖏᖃᑎᒌᒍᑎᒥᒃ, ᐃᓗᓕᖃᖅᑐᖅ ᐱᓕᕆᐊᖏᑦᑕ ᑐᕌᒐᖏᓐᓂᒃ ᑎᑭᓐᓇᓱᒃᑕᖏᓐᓂᒡᓗ, 
ᖃᐅᔨᒪᔾᔪᑎᑦ ᐊᑭᓕᖅᓱᕆᐊᓕᖕᓄᑦ, ᐱᐊᓂᒡᕕᒃᓴᖓᓄᑦ ᐱᕕᒃᓴᖅ ᐊᒻᒪ ᐅᓂᒃᑲᐅᓯᕆᔭᕆᐊᓖᑦ 
ᑮᓇᐅᔭᓕᕆᔾᔪᑏᓪᓗ.  

 
 

ᑮᓇᐅᔭᑎᒍᑦ ᐃᑲᔫᑎᑦ  
 
ᑮᓇᐅᔭᑎᒍ ᐃᑲᔫᑎᑦ ᐊᑐᐃᓐᓇᐅᔪᑦ ᑕᕝᕙᓂ ᐊᑐᐊᒐᕐᒥ ᒪᓕᒋᐊᖃᖅᐳᑦ ᒪᓕᒐᓕᐅᕐᕕᖕᒥ ᐊᖏᖅᑕᐅᑎᓪᓗᒋᑦ ᐊᒻᒪ ᐊᑐᐃᓐᓇᐅᔪᑦ 
ᑮᓇᐅᔭᓂᒃ ᐱᓕᕆᔾᔪᑕᐅᔪᓄᑦ ᑮᓇᐅᔭᖅᑑᑎᒋᔭᐅᔪᓄᑦ.  
 
ᒪᓕᒐᓕᐅᕐᕕᖕᒥ ᐱᔪᓐᓇᐅᑎᒋᔭᐅᔪᖅ  
 
ᖃᓄᑐᐃᓐᓇᖅ ᑕᕝᕙᓂ ᐊᑐᐊᒐᕐᒥ ᐊᒡᕕᐊᕈᑎᑕᖃᔾᔮᙱᑦᑐᖅ ᒪᓕᒐᓕᐅᕐᕕᖕᒥ ᐱᔪᓐᓇᐅᑎᒋᔭᐅᔪᓂᒃ ᐃᓱᒪᓕᐅᕈᑎᒋᒋᐊᒃᓴᖅ 
ᐱᓕᕆᔾᔪᑎᒋᓗᒋᓘᓐᓃᑦ ᐱᔾᔪᑎᒋᓗᒋᑦ ᐃᑲᔫᑎᑦ ᓄᓇᓕᖕᓂ ᐱᖏᖕᓇᖅᑐᓕᕆᔪᖃᖅᑎᓪᓗᒍ ᐊᑐᐊᒐᐅᑉ ᒪᓕᒋᐊᓕᖏᑦᑕ ᓯᓚᑖᒍᑦ.  
 
ᐊᑐᕈᓐᓇᐃᓪᓕᑎᑕᐅᓇᔭᕐᓂᖓᓄᑦ ᑎᑎᕋᖅᓯᒪᓂᖓ  
 
ᐅᓇ ᐊᑐᐊᒐᖅ ᐊᑐᕐᓂᐊᖅᑐᖅ ᐅᓪᓗᕐᒥ ᐊᑎᓕᐅᖅᑕᐅᑎᓪᓗᒍ ᐊᐃᕐᕆᓕ 1, 2022-ᖑᕋᓱᖕᓂᖓᓄᑦ   

 
 
 

 
 

ᐲᑕ ᑕᑉᑑᓇ, ᓯᕗᓕᖅᑎ  

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  
(CGS) 

 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

ᐃᑲᔫᑎᑦ 
ᐋᖅᑭᒃᓯᒪᓂᖏᑦ 

 
 
 
ᓄᓇᓕᖕᓂ ᐱᖏᖕᓇᖅᑐᓕᕆᔪᓄᑦ ᐃᑲᔫᑎᑦ   1 

 

ᐱᖏᖕᓇᖅᑐᓕᕆᔨᓄᑦ ᑲᑐᔾᔨᖃᑎᒌᑦ ᐱᒋᐊᖅᐸᓪᓕᐊᔾᔪᑎᓄᑦ ᑮᓇᐅᔭᑦ   2 

 

ᐃᑲᔪᖅᑐᐃᔾᔪᑕᐅᖏᓐᓇᖅᑐᑦ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓄᑦ  

 

ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓄᑦ ᖃᖓᑕᓲᕐᒥᒃ ᓵᑕᖅᑕᐅᔪᒃᓴᒥᒃ ᑐᒃᓯᕋᕐᓂᖅ   

 

ᐸᖅᓴᐃᔪᖃᖅᑎᓪᓗᒍ ᐃᖏᕐᕋᔾᔪᑎᖏᑦ ᓱᕋᒃᑐᓄᑦ ᓴᓇᔭᐅᔾᔪᑎᑦ ᐅᕝᕙᓘᓐᓃᑦ ᐊᓯᔾᔨᖅᑕᐅᔾᔪᑎᑦ 

    

 

 ᓅᑕᐅᓂᖏᑦ ᒐᕙᒪᒃᑯᑦ ᐊᒥᐊᒃᑯᑦ ᐱᖁᑎᖏᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᓄᑦ ᐅᕝᕙᓘᓐᓃᑦ 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓄᑦ  

          

       3 

 

       4 

 

 

5 

 

 

6 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  
(CGS) 

 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

 
ᑎᑎᕋᖅᓯᒪᓂᖓ 1 

ᐃᑲᔫᑎᑦ 
ᓄᓇᓕᖕᓂ ᐱᖏᖕᓇᖅᑐᓕᕆᔨᓄᑦ ᐃᑲᔫᑎᑦ   

 
ᐱᔾᔪᑖ ᐃᑲᔪᕐᓗᒋᑦ ᓄᓇᓕᖕᓂ ᐱᖏᖕᓇᖅᑐᓕᕆᔪᓂᒃ ᐊᐅᓚᓂᕆᔭᐅᔪᑦ. 

 

ᐱᔪᓐᓇᖅᑎᑕᐅᔪᑦ ᕼᐋᒻᒪᓚᒃᑯᑦ ᐅᕝᕙᓘᓐᓃᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓄᑦ ᐱᓕᕆᖃᑕᐅᔪᑦ ᐅᕝᕙᓘᓐᓃᑦ 
ᐊᐅᓚᑦᑎᔨᒋᔭᐅᔪᑦ ᓄᓇᓕᖕᓂ ᐱᖏᖕᓇᖅᑐᓕᕆᔪᓂᒃ.  
 
ᐊᔪᙱᑎᑕᐅᔪᑦ ᐱᑎᑕᐅᓂᐊᖅᑐᑦ ᐃᒪᐃᑦᑕᕆᐊᖃᖅᐳᑦ: 
• ᖃᐅᔨᓇᓱᒃᐸᒡᓗᑎᒃ ᑎᓕᔭᐅᓯᒪᔪᑦ ᑎᒥᐅᔪᓄᑦ ᑲᒪᔨᒋᔭᐅᔪᓂᒃ ᐃᓄᖕᓂᒃ ᕿᓂᖅᑕᐅᔪᖃᖅᑎᓪᓗᒍ (ᓲᕐᓗ ᓄᓇᕗᒻᒥ 

ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᖏᑦ ᐅᑯᐊᓗ ᐊᑐᖅᑕᐅᒐᔪᒃᑭᓪᓗᑎᒃ ᐸᓖᓯᒃᑯᑦ)   
 
• ᒥᓂᔅᑕᐅᑉ ᑐᒡᓕᐊᓄᑦ ᐅᕝᕙᓘᓐᓃᑦ ᑎᓕᓯᒪᔭᖓᓐᓄᑦ ᐱᓕᕆᖁᔨᓗᑎᒃ ᓄᓇᓕᖕᓂ ᐱᖏᖕᓇᖅᑐᓕᕆᔪᓂᒃ. 
 

ᕿᒥᕐᕈᔭᐅᓂᖓ ᕿᒥᕐᕈᖃᑦᑕᕐᓂᐊᖅᐳᖅ ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᖓᑦᑕ ᑐᑭᒧᐊᒃᑎᑦᑎᔨᒧᑦ ᐅᑯᓂᖓ ᒪᓕᒡᓗᓂ:  
 
ᐊᑭᓕᖅᓱᖅᑕᐅᔪᓐᓇᖅᑐᑦ  

 
ᐅᖅᓱᐊᓗᒃ, ᑐᐊᕕᕐᓇᖅᑐᖅᓯᐅᑎᓕᕆᔾᔪᑎᑦ, ᑕᖁᐊᑦ, ᐃᖏᕐᕋᔾᔪᑎᑦ ᐅᖅᓯᖅᑎᕈᑎᖏᑦ, ᐃᖏᕐᕋᔾᔪᑎᑦ ᐃᓚᒃᓴᖏᑦ ᒥᑭᑦᑑᑎᑦ 
ᐊᒻᒪ ᐃᑲᔫᑎᑦ ᖃᖓᑕᓲᕐᒥ ᓵᑕᖅᑕᐅᔫᑉ ᐊᑭᐊᓄᑦ ᐸᖅᓴᐃᔨᑦ ᖃᖓᑕᓲᒃᑯᑦ ᓵᑕᖅᑕᐅᔪᒃᓴᖅ ᑎᑎᕋᖅᓯᒪᔪᑦ ᒪᓕᒡᓗᒋᑦ, 
ᑎᑎᕋᖅᓯᒪᓂᓕᒃ 4, ᓴᓇᔭᐅᔾᔪᑎᓄᓪᓗ ᐃᖏᕐᕋᔾᔪᑎᓄᑦ ᓱᕋᒃᑐᕕᓂᕐᓄᑦ ᐸᖅᓴᐃᔪᖃᖅᑎᓪᓗᒍ ᓴᓇᔭᐅᔾᔪᑎᓄᑦ 
ᐊᓯᔾᔨᖅᑕᐅᔾᔪᑎᓄᓪᓘᓐᓃᑦ, ᑎᑎᕋᖅᓯᒪᓂᓕᒃ 5 ᓄᓇᓕᖕᓂ ᐱᖏᖕᓇᖅᑐᓕᕆᔨᓄᑦ ᐃᑲᔫᑎᓄᑦ ᐊᑐᐊᒐᖅ ᒪᓕᒡᓗᒍ.                 

 
ᐊᑭᓕᖅᓱᖅᑕᐅᔪᓐᓇᙱᑦᑐᑦ  

 
ᑮᓇᐅᔾᔭᒃᓵᑦ, ᑮᓇᐅᔭᑦ ᐊᓯᐅᔨᔭᐅᔪᑦ, ᐃᖏᕐᕋᔾᔪᑎᓄᑦ ᐊᑐᖅᑐᐊᕈᑎᓄᑦ ᐊᑭᓕᕆᐊᓕᑦ ᑭᓯᐊᓂ ᐊᖏᖅᑕᐅᓯᒪᔭᕌᖓᑕ 
ᑎᑎᖅᑲᑎᒍᑦ ᐃᖏᕐᕋᔾᔪᑎ ᐊᑐᖅᑐᐊᖅᑕᐅᓯᒋᐊᓚᐅᙱᓐᓂᖓᓂ ᐊᒻᒪ ᓴᓇᔭᐅᔾᔪᑎᓄᑦ ᕿᓂᕆᐊᕈᑕᐅᓚᐅᙱᑎᓪᓗᒍ 
ᐋᖅᑭᒃᓯᒪᓂᕆᓚᐅᖅᑕᖓᓄᑦ ᐅᓂᒃᑳᖅᑕᐅᓯᒪᔪᓂᒃ ᐅᖃᐅᓯᐅᖃᑕᐅᓯᒪᙱᓪᓗᓂ ᐱᐊᓂᒃᑕᐅᓯᒪᙱᑉᐸᑦ, 
ᐊᑎᓕᐅᖅᑕᐅᓯᒪᙱᑉᐸᑦ ᑐᓐᓂᖅᑯᑕᐅᓯᒪᙱᑉᐸᓪᓗ ᐸᖅᓴᐃᔪᖃᓯᒋᐊᓚᐅᙱᓐᓂᖓᓂ  
 
ᐅᑎᖅᑎᑕᐅᔾᔪᑎᓄᑦ ᐊᐅᓚᐅᑎᖃᖅᑐᓄᑦ ᓱᕋᒃᓯᒪᔪᓄᑦ ᐸᖅᓴᐃᔨᓂᒃ ᐃᖏᕐᕋᔾᔪᑎᒋᔭᐅᙱᑦᑐᑦ.  

 
ᓂᕆᐅᓇᙱᑦᑐᒃᑯᑦ ᖃᓄᐃᓕᔪᑦ ᐃᓱᒪᒋᔭᐅᖁᔭᐅᓐᓂᖅᐸᑕ, ᒥᓂᔅᑕᐅᑉ ᑐᒡᓕᐊ ᑎᓕᓯᒪᔭᖓᓗᓐᓃᑦ ᐃᓱᒪᒋᔭᖃᕈᓐᓇᖅᐳᑦ 
ᐃᓚᓕᐅᑎᓯᒪᔭᕆᐊᖃᙱᓐᓂᖏᓐᓂᒃ ᐊᑭᓕᖅᓱᖅᑕᐅᔪᒃᓴᓄᑦ.   

 
ᐊᑭᓕᖅᓱᖅᑕᐅᔪᑦ ᐃᓛᒃᑰᖅᑐᓂᒃ ᐸᖅᓴᐃᔪᖃᖅᑎᓪᓗᒍ ᐊᔪᖅᑎᑕᐅᖃᑦᑕᕐᓂᐊᖅᑐᑦ ᑮᓇᐅᔭᑎᒍᑦ ᐃᑲᔪᖅᑕᐅᔭᕆᐊᒃᓴᖅ 
ᑖᓐᓇ ᐊᑐᐊᒐᖅ ᒪᓕᒡᓗᒍ.  
 
ᐅᑎᖅᑎᑕᐅᔪᖃᖅᑎᓪᓗᒍ ᐃᓅᔪᓐᓃᖅᓯᒪᔪᑦ ᐊᑭᖏᑦ ᐅᑎᖅᑎᑕᐅᔪᓄᑦ.  
  
ᐸᖅᓴᐃᔨᓄᑦ ᑐᕌᖓᔪᑦ ᐊᑭᖏᑦ ᐃᑲᔫᑎᒃᓴᑦ ᓄᓇᓕᖕᓂ ᐊᑐᐊᒐᕐᒥ ᐱᔪᓐᓇᖅᑎᑕᐅᔪᑦ ᐱᕋᔭᒃᓯᒪᓂᕐᒧᑦ ᖃᐅᔨᓴᕈᑕᐅᔪᓄᑦ.  

 

ᐃᑲᔪᖅᑐᐃᔾᔪᑎᑦ 
ᑎᑎᕋᖅᓯᒪᔪᑦ  

ᐱᖏᖕᓇᖅᑐᓕᕆᓂᖅ ᐱᐊᓂᒃᑎᓪᓗᒍ ᓄᓇᓕᖕᓂ ᐃᑲᔪᖅᑕᐅᔪᓂᒃ ᐸᖅᓴᐃᑎᓪᓗᒋᑦ, ᓄᓇᓕᖕᓂ ᑲᑎᒪᔩᑦ 
ᐃᒪᐃᓕᐅᕆᐊᖃᖅᐳᑦ:  

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  
(CGS) 

 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

• ᑐᓂᓯᓗᑎᒃ ᓇᐃᓈᖅᓯᒪᔪᓂᒃ ᐊᑭᓕᖅᓱᐃᔾᔪᑎᓄᑦ ᓇᓗᓇᐃᒃᑯᑕᕐᓂᒃ ᐊᒻᒪ ᐊᑕᖐᔪᒥᒃ ᐅᓂᒃᑳᒥᒃ ᑕᑕᑎᖅᓯᒪᔪᓂᒃ 
ᐊᑐᐃᓐᓇᕈᖅᑎᑕᐅᓯᒪᔪᓂᒃ ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔨᓄᑦ.    
 

• ᐊᑕᖐᔪᒥᒃ ᐅᓂᒃᑳᒥᒃ ᐃᖏᕐᕋᔾᔪᑎᑦ ᐊᑐᐃᓐᓇᕈᖅᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᓐᓄᑦ ᐱᖏᖕᓇᖅᑐᓕᕆᔪᖃᖅᑎᓪᓗᒍ 
ᓱᕋᒃᑕᐅᓂᑯᑦ ᖃᓄᐃᓕᔭᐅᓪᓗᓂᓗ ᓱᕋᒃᑕᐅᓚᐅᕐᒪᖔᑦ ᓇᓗᓇᐃᖅᓯᒪᓗᓂ.  

 
• ᐊᑕᖐᔪᒥᒃ ᐅᓂᒃᑳᓕᐅᖅᑐᖃᕐᓗᓂ ᓱᕋᒃᑕᐅᔪᓕᒫᑦ ᐊᓯᐅᔨᔭᐅᓚᐅᖅᑐᓕᒫᓪᓘᓐᓃᑦ ᐃᓄᖕᓂ ᐱᖁᑎᒋᔭᐅᔪᑦ 

ᖃᔅᓯᑐᐸᓗᒃᑲᔭᕐᒪᖔᑕ ᓴᓇᔭᐅᔾᔪᑎᒃᓴᖏᑦ ᓇᓗᓇᐃᖅᓯᒪᓗᑎᒃ ᖃᓄᐃᓕᓚᐅᖅᑐᑦ ᐅᓂᒃᑳᖅ 
ᑐᓂᔭᐅᔪᖄᓂᓚᐅᕐᓂᖅᐸᑦ ᐱᖏᖕᓇᖅᑐᓕᕆᔪᖃᓯᒋᐊᓚᐅᙱᓐᓂᖓᓂ.   

 
• ᐊᑭᓕᖅᑕᐅᕙᒌᖅᑐᖃᓚᐅᕐᓂᖅᐸᑦ, ᒪᓕᒡᓗᒍ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ, ᐊᑭᓕᒃᑲᓐᓂᕐᓗᒋᑦ 

ᐊᑐᖅᑕᐅᓯᒪᙱᑦᑐᑦ ᐊᑭᓕᐅᑕᐅᕙᒌᓚᐅᖅᑐᒥᒃ ᐃᑲᔪᖅᓱᕈᑎᒋᓗᒍ ᐱᖏᖕᓇᖅᑐᓕᕆᓂᐅᓚᐅᖅᑐᖅ.  
 

ᓵᑕᒃᓴᐅᔪᓐᓇᕐᓂᖅ ᕼᐋᒻᒪᓚᒃᑯᑦ ᑐᓂᓯᔭᕆᐊᖃᖅᐳᑦ ᑭᖑᓪᓕᖅᐹᒥ ᐅᓂᒃᑳᒥ ᓇᓗᓇᐃᖅᓯᓯᒪᔪᒥᒃ ᐊᑭᓕᐅᑕᐅᓚᐅᖅᑐᓂᒃ 
ᐱᖏᖕᓇᖅᑐᓕᕆᔪᖃᖅᑎᓪᓗᒍ ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᖏᑦᑕ ᑐᑭᒧᐊᒃᑎᑦᑎᔨᖓᓐᓄᑦ. ᐅᓂᒃᑳᓕᐊᖅ 
ᑐᓐᓂᖅᑯᑕᐅᔭᕆᐊᖃᖅᐳᖅ ᑕᖅᑮᒃ ᒪᕐᕉᒃ ᐃᓗᐊᓂ ᐱᖏᖕᓇᖅᑐᓕᕆᔪᖃᓚᐅᖅᑎᓪᓗᒍ, ᐊᐃᕐᕆᓕ 30-ᖑᓚᐅᙱᓐᓂᖓᓂ.  

ᐊᑭᖓ ᐃᑲᔪᖅᑕᐅᔪᓐᓇᖃᑦᑕᕐᓂᐊᖅᐳᑦ ᐊᑭᓕᖅᑕᐅᔭᕆᐊᓕᖕᒧᑦ ᐊᑭᓕᖅᓱᖅᑕᐅᔪᓐᓇᖅᑐᓄᑦ ᐊᑭᑐᓛᖃᕐᓗᒍ $10,000−ᒥ, 
ᐃᓚᓕᐅᔾᔭᐅᙱᓪᓗᑎᒃ ᖃᖓᑕᓲᒃᑯᑦ ᓵᑕᖅᑕᐅᔾᔪᑎᒧᑦ ᐊᑭᖏᑦ. ᒥᓂᔅᑕᐅᑉ ᑐᒡᓕᐊ ᐃᓱᒪᓕᐅᕆᒑᖓᑦ ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ ᑎᓕᓯᒪᔭᖓᓘᓐᓃᑦ ᑮᓇᐅᔭᒃᑲᓐᓂᕐᓂᒃ ᐱᔭᕆᐊᖃᒃᑲᓐᓂᕌᖓᑕ 
ᐱᖏᖕᓇᖅᑐᓕᕆᑎᓪᓗᒋᑦ ᑖᒃᑯᐊ ᑮᓇᐅᔭᑦ ᐊᖏᖅᑕᐅᓯᒪᖃᑦᑕᕆᐊᖃᖅᐳᑦ ᑎᑎᕋᖅᓯᒪᔪᒃᑯᑦ.  

ᐅᓄᕐᓂᖓ ᐊᑭᓕᐅᑎᑦ ᐅᑎᖅᑐᒃᓴᙳᖅᑎᑕᐅᕙᒡᓗᑎᒃ ᕼᐋᒻᒪᓚᒃᑯᓐᓄᑦ. ᐅᑎᖅᑎᑕᐅᔪᒃᓴᑦ ᑐᓐᓂᖅᑯᑕᐅᒋᐊᖃᖅᐳᑦ ᕼᐋᒻᒪᓚᒃᑯᓐᓂ 
ᐃᑲᔪᖅᓱᖅᑕᐅᓗᑎᒡᓗ ᐊᑭᓕᐅᑎᒃᓴᑦ ᑕᕐᕋᖓᓐᓂᒃ ᐱᕝᕕᐅᓗᑎᒃ ᐅᕝᕙᓘᓐᓃᑦ ᐊᑭᓕᐅᑎᕕᓂᑦ ᓇᓕᖅᑲᖏᓐᓂᒃ 
ᐊᑕᖐᔪᒥᒡᓗ ᐅᓂᒃᑳᖅᑕᖃᕐᓗᓂ ᐱᖏᖕᓇᖅᑐᓕᕆᑎᓪᓗᒋᑦ ᐱᓕᕆᐊᖑᓚᐅᖅᑐᓂᒃ ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ 
ᐊᐅᓚᑦᑎᔨᖏᑦᑕ ᑐᑭᒧᐊᒃᑎᑦᑎᔨᖓ ᖃᓄᐃᓕᐅᖁᓯᒪᔭᖏᑦ ᒪᓕᒡᓗᒋᑦ ᐱᔪᓐᓇᕐᓂᖅᑖᖅᑎᑕᐅᓯᒪᒃᐸᓪᓗ ᑲᑎᒪᔨᓄᑦ 
ᒪᐃᔭᒧᓪᓘᓐᓃᑦ ᐊᑭᓕᐅᑎᑦ ᐋᖅᑭᒃᑕᐅᔪᓐᓇᖅᐳᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓄᑦ ᑐᕌᖅᑎᑲᐅᑎᒋᓗᒍ. 
ᐊᑭᓕᐅᑎᑦ ᒪᓕᒋᐊᖃᖅᐳᑦ ᑮᓇᐅᔭᓄᑦ ᐊᑐᐃᓐᓇᐅᑎᑕᐅᔪᓄᑦ.  

ᐃᓱᓕᕝᕕᒃᓴᖓ ᑖᓐᓇ ᐱᓕᕆᐊᖅ ᐊᐅᓚᑕᐅᓲᖑᕗᖅ ᐊᕐᕌᒍᑕᒫᑦ, ᐅᓂᒃᑳᕐᕕᒃᑕᖃᖅᑎᑕᐅᓪᓗᓂ ᐊᐃᕐᕆᓕ 1−ᒥ, ᒫᔾᔨ 31−ᒧᑦ ᑕᒪᐃᓐᓂᒃ 
ᑮᓇᐅᔭᓕᕆᓐᓇᖅ ᐊᕐᕌᒍᒥ.   

 
ᑎᑎᕋᖅᓯᒪᓂᖓ 2 

ᐃᑲᔫᑎᑦ 
ᐱᖏᖕᓇᖅᑐᓕᕆᔨᓄᑦ ᑲᑐᔾᔨᖃᑎᒌᑦ ᐱᒋᐊᖅᐸᓪᓕᐊᔾᔪᑎᓄᑦ ᑮᓇᐅᔭᑦ   

 
ᐱᔾᔪᑖ ᐃᑲᔪᕐᓗᒋᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᑦ ᐱᒋᐊᖅᐸᓪᓕᐊᔾᔪᑎᖏᓐᓄᑦ ᐊᑭᓕᖅᓱᕆᐊᓕᖕᓄᑦ 

ᐊᒃᑐᐊᔪᓂᒃ ᑲᑐᔾᔨᖃᑎᒌᒡᕕᖓᓐᓄᑦ. ᐱᒋᐊᖅᐸᓪᓕᐊᔾᔪᑎᖏᑦᑕ ᐊᑭᖏᑦ ᐃᓚᖃᑐᐃᓐᓇᕆᐊᖃᖅᐳᑦ 
ᐊᔪᕈᓐᓃᖅᓴᖅᑎᑦᑎᔾᔪᑎᓂᒃ ᐅᕝᕙᓘᓐᓃᑦ ᐊᐅᓚᑕᐅᒐᔪᒃᑐᓂᒃ ᐊᒻᒪ ᐋᖅᑭᐅᒪᔾᔪᑎᓂᒃ ᓲᕐᓗ ᑎᑎᕋᕐᕕᖕᒥ ᓱᓇᒃᑯᑖᒃᓴᖏᑦ 
ᑭᓯᐊᓂ ᐊᑭᑐᔪᐃᑦ ᐃᓚᓕᐅᔾᔭᐅᕙᙱᓪᓗᑎᒃ.  

ᐱᔪᓐᓇᖅᑎᑕᐅᔪᑦ ᐱᒋᐊᖅᑎᑕᐅᕙᓪᓕᐊᓕᓵᖅᑐᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᓐᓂ ᑮᓇᐅᔭᑖᓚᐅᖅᓯᒪᙱᑦᑐᑦ ᓱᓕ ᑖᒃᑯᐊ ᑎᑎᕋᖅᓯᒪᔪᑦ ᒪᓕᒡᓗᒋᑦ.  

ᕿᒥᕐᕈᔭᐅᓂᖓ ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᖏᑦᑕ ᑐᑭᒧᐊᒃᑎᑦᑎᔨᖓ ᑲᑎᖅᓱᐃᖃᑦᑕᕐᓂᐊᖅᐳᖅ ᖃᐅᔨᓴᖅᐸᒡᓗᓂᒋᓪᓗ 
ᐱᓇᔫᑎᑦ ᑕᑕᑎᖅᑕᐅᓯᒪᔪᑦ.  

ᐃᑲᔪᖅᑐᐃᔾᔪᑎᑦ 
ᑎᑎᕋᖅᓯᒪᔪᑦ 

ᐱᓇᔫᑦ ᑕᑕᑎᕆᐊᓕᒃ ᐱᐊᓂᒃᓯᒪᔪᖅ, ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᐊᓄᐊᖅᑕᐅᖃᑦᑕᕐᓂᐊᖅᑐᖅ, ᐅᑯᐊ 
ᐃᓚᓕᐅᔾᔭᐅᓗᑎᒃ:  

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  
(CGS) 

 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

• ᒪᓕᒃᑕᐅᔭᕆᐊᓖᑦ ᐱᓕᕆᓂᐊᕐᓗᑎᒃ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᑦ ᑎᑎᕋᖅᓯᒪᔪᓂᒡᓗ 
ᐱᓕᕆᐊᒃᓴᓂᒃ ᐃᓚᓕᐅᔾᔨᓯᒪᓗᑎᒃ ᐅᑭᐅᕐᒥ ᐱᓕᕆᕝᕕᒋᔭᖓᓐᓄᑦ.  

• ᓇᓗᓇᐃᖅᓯᒪᔪᒥᒃ ᒪᓕᒐᖅᑎᒍᑦ ᑎᑎᕋᖅᑕᐅᕕᖕᓂ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᑦ 
ᑎᑎᕋᖅᑕᐅᖃᑕᐅᓯᒪᓗᑎᒃ ᑮᓇᐅᔾᔭᒐᓱᐊᖅᑎᐅᙱᓪᓗᑎᒡᓗ ᓱᓴᐃᐊᑎᒃᑯᑦ ᑐᓂᓯᓯᒪᓗᑎᒡᓗ ᐊᕐᕌᒍᓕᒫᖅᓯᐅᑎᒥᖕᓂ 
ᑮᓇᐅᔭᓕᕆᔾᔪᑏᑦ ᓇᓕᖅᑲᖏᓐᓂᒃ.   

• ᓇᓗᓇᐃᑦᑎᐊᖅᓯᒪᓗᑎᒃ ᑮᓇᐅᔭᖅᑑᑎᑦ ᓇᓗᓇᐃᖅᓯᓯᒪᓗᑎᒃ ᐱᓕᕆᑎᓪᓗᒋᑦ ᐊᑭᓕᖅᓱᖅᑕᐅᓚᐅᖅᑐᑦ ᐊᒻᒪ 
ᑮᓇᐅᔭᖅᑖᕆᔭᐅᓚᐅᖅᑐᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓄᑦ  

 

ᓵᑕᒃᓴᐅᔪᓐᓇᕐᓂᖅ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᑦ ᐅᓂᒃᑳᒥᒃ ᑐᓂᓯᔭᕆᐊᖃᖅᐳᑦ ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᖏᓐᓄᑦ 
ᓇᓗᓇᐃᖅᓯᓯᒪᔪᓂᒃ ᓯᕗᓪᓕᕐᒥ ᐅᑭᐅᕐᒥ ᐊᐅᓚᓂᕆᓚᐅᖅᑕᖏᓐᓂᒃ ᐅᓂᒃᑳᖅᓯᒪᔪᓂᒃ. ᐅᓂᒃᑳᖅ ᑐᓐᓂᖅᑯᑕᐅᒋᐊᖃᖅᐳᖅ 
ᑕᖅᑭᖅ ᐊᑕᐅᓯᖅ (1) ᑮᓇᐅᔭᓕᓐᓇᖅ ᐊᕐᕌᒍ ᐃᓱᓕᓐᓂᖓᓄᑦ ᑎᑭᓪᓗᒍ (ᒫᔾᔨ 31). 

ᐊᑭᖓ  ᐊᑕᐅᓯᐊᕐᓗᒍ ᐱᒋᐊᖅᐸᓪᓕᐊᔾᔪᑎᓄᑦ ᐊᑭᓕᐅᑎ ᐊᑭᖃᖅᑎᒋᔪᖅ $1000.00 ᐱᔭᒃᓴᐅᖃᑦᑕᕐᓂᐊᖅᐳᖅ ᑖᓐᓇ ᐊᑐᐊᒐᖅ 
ᒪᓕᒡᓗᒍ.  

ᐅᓄᕐᓂᖓ ᐊᑭᓕᐅᑎᖃᖃᑦᑕᕐᓂᐊᖅᐳᑦ ᐊᑕᐅᓯᐊᕐᓗᑎᒃ ᐱᒋᐊᖅᑎᑦᑎᔾᔪᑎᓄᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓄᑦ. 
ᐊᑭᓕᐅᑎᓕᐅᕈᓐᓇᖅᐳᑦ ᐊᑭᓕᐅᑕᐅᓗᑎᒃ ᑭᖑᓪᓕᕐᒥ ᐅᑭᐅᕐᒥ ᐱᒋᐊᖅᐸᓪᓕᐊᔾᔪᑎᓄᑦ ᐊᑭᖏᓐᓄᑦ, ᐱᑕᖃᑐᐊᖅᐸᑦ 
ᓈᒻᒪᒃᑐᓂᒃ ᐃᑲᔪᖅᓱᐃᔾᔪᑎᓂᒃ ᑎᑎᕋᖅᓯᒪᔪᓂᒃ. ᐊᑭᓕᐅᑎᑦ ᒪᓕᖕᓂᐊᖅᐳᑦ ᑮᓇᐅᔭᖅᑑᑎᒥᒃ ᑮᓇᐅᔭᑦ ᐊᑐᐃᓐᓇᐅᔪᓄᑦ.  

ᐃᓱᓕᕝᕕᐊ ᑖᓐᓇ ᐱᓕᕆᐊᖅ ᐊᐅᓚᑕᐅᓲᖑᕗᖅ ᐊᕐᕌᒍᑕᒫᑦ, ᐅᓂᒃᑳᕐᕕᒃᑕᖃᖅᑎᑕᐅᓪᓗᓂ ᐊᐃᕐᕆᓕ 1−ᒥ, ᒫᔾᔨ 31−ᒧᑦ ᑕᒪᐃᓐᓂᒃ 
ᑮᓇᐅᔭᓕᕆᓐᓇᖅ ᐊᕐᕌᒍᒥ.    

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  
(CGS) 

 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

ᑎᑎᕋᖅᓯᒪᓂᖓ 3 
ᐃᑲᔫᑎᑦ 

ᐃᑲᔪᖅᓱᐃᔾᔪᑕᐅᖏᓐᓇᖅᑐᑦ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓄᑦ   
 
ᐱᔾᔪᑖ ᐃᑲᔪᕐᓗᒋᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᖏᕐᕋᐃᓐᓇᖅᑐᓄᑦ ᐊᕐᕌᒍᑕᒫᑦ ᐊᑭᓕᐅᑎᓄᑦ 

ᐊᒃᑐᐊᓂᓕᖕᓄᑦ ᐃᖏᕐᕋᑏᓐᓇᕐᓗᒋᑦ ᐱᑐᐃᓐᓇᕆᐊᖃᕐᓂᖅ ᐊᒻᒪ ᑮᓇᐅᔭᓂᒃ ᐱᕈᖅᓴᐃᓇᓱᖕᓂᕐᒧᑦ ᐱᓕᕆᐊᑦ 
ᑲᑐᔾᔨᖃᑎᒌᒡᕕᖕᒥᓄᑦ. ᐊᑭᖏᑦ ᐃᓚᖃᕈᓐᓇᖅᐳᑦ ᐱᓕᒻᒪᒃᓴᖅᑎᑕᐅᔪᓂᒃ ᐱᓕᕆᔾᔪᓯᕐᓄᑦ ᐅᕝᕙᓘᓐᓃᑦ ᐊᐅᓚᑕᐅᒐᔪᒃᑐᓄᑦ 
ᐋᖅᑭᐅᒪᑎᑕᐅᔾᔪᑎᓄᓪᓗ ᓲᕐᓗ ᑎᑎᕋᕐᕕᖕᒥ ᓱᓇᒃᑯᑖᓄᑦ ᑭᓯᐊᓂ ᐊᑭᑐᔪᑦ ᐃᓚᓕᐅᔾᔭᐅᕙᙱᓪᓗᑎᒃ.  

ᐱᔪᓐᓇᖅᑎᑕᐅᔪᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ  

ᕿᒥᕐᕈᔭᐅᓂᖓ ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᖏᑦᑕ ᑐᑭᒧᐊᒃᑎᑦᑎᔨᖓ ᑲᑎᖅᓱᐃᖃᑦᑕᕐᓂᐊᖅᐳᖅ ᖃᐅᔨᓴᖅᐸᒡᓗᓂᒋᓪᓗ 
ᐱᓇᔫᑎᑦ ᑕᑕᑎᕆᐊᓖᑦ.  

ᐃᑲᔪᖅᑐᐃᔾᔪᑎᑦ 
ᑎᑎᕋᖅᓯᒪᔪᑦ 

ᑕᑕᑎᖅᓯᒫᓂᒃᑐᒥᒃ ᐱᓇᔫᑎᒥᒃ ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᖓᓐᓄᑦ ᑐᓂᓯᖃᑦᑕᕐᓂᐊᖅᑐᑦ, ᐅᑯᓂᖓᓗ:   
 
• ᒪᓕᒃᑕᐅᔭᕆᐊᓖᑦ ᐱᓕᕆᓂᐊᕐᓗᑎᒃ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐋᖅᑭᒃᓱᖅᑕᐅᓯᒪᔪᓪᓗ 

ᐱᓕᕆᐊᖑᖃᑦᑕᕐᓂᐊᖅᑐᑦ ᐅᑭᐅᕐᒥ.  
• ᓇᓗᓇᐃᖅᓯᒪᔪᒥᒃ ᒪᓕᒐᖅᑎᒍᑦ ᑎᑎᕋᖅᑕᐅᕕᖕᓂ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᑦ 

ᑎᑎᕋᖅᑕᐅᖃᑕᐅᓯᒪᓗᑎᒃ ᑮᓇᐅᔾᔭᓴᖅᑎᐅᙱᓪᓗᑎᒡᓗ ᓱᓴᐃᐊᑎᒃᑯᑦ ᑐᓂᓯᓯᒪᓗᑎᒡᓗ ᐊᕐᕌᒍᓕᒫᖅᓯᐅᑎᒥᖕᓂ 
ᑮᓇᐅᔭᓕᕆᔾᔪᑏᑦ ᓇᓕᖅᑲᖏᓐᓂᒃ. 

• ᓇᓗᓇᐃᑦᑎᐊᖅᓯᒪᓗᑎᒃ ᑮᓇᐅᔭᖅᑑᑎᑦ ᓇᓗᓇᐃᖅᓯᓯᒪᓗᑎᒃ ᐱᓕᕆᑎᓪᓗᒋᑦ ᐊᑭᓕᖅᓱᖅᑕᐅᓚᐅᖅᑐᑦ ᐊᒻᒪ 
ᑮᓇᐅᔭᖅᑖᕆᔭᐅᓚᐅᖅᑐᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓄᑦ  

 
ᐱᓇᔪᒃᑐᑦ ᐊᖏᖅᑕᐅᓯᒪᔪᑦ ᓄᓇᓕᖕᓂ ᐱᖏᖕᓇᖅᑐᓕᕆᖕᔨᒃᑯᑦ ᑲᑐᔾᔨᖃᑎᒌᑦ ᐱᒋᐊᖅᑎᑦᑎᔾᔪᑎᖏᓐᓄᑦ (ᑕᑯᓗᒍ 
ᑎᑎᕋᖅᓯᒪᓂᖓ 2) ᐊᑐᕈᓐᓇᖅᑐᑦ ᐊᑕᐅᓯᑦᑕᐃᓐᓇᕐᒥᒃ ᐃᑲᔪᖅᓱᐃᔾᔪᑎᒥᒃ ᑎᑎᕋᖅᓯᒪᔪᓂᒃ ᐱᓇᔫᑎᖏᓐᓂᒃ 
ᐃᑲᔪᖅᓱᐃᔾᔪᑕᐅᖏᓐᓇᕈᓐᓇᖅᑐᑦ. 
 

ᓵᑕᒃᓴᐅᔪᓐᓇᕐᓂᖅ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᑦ ᐅᓂᒃᑳᒥᒃ ᑐᓂᓯᖃᑦᑕᕆᐊᖃᕐᓂᐊᖅᐳᑦ ᑐᐊᕕᕐᓇᖅᑐᓕᕆᔨᒃᑯᑦ 
ᐊᐅᓚᑦᑎᔨᓄᑦ ᓇᓗᓇᐃᖅᓯᓯᒪᔪᓂᒃ ᓯᕗᓪᓕᕐᒥ ᐅᑭᐅᕐᒥ ᐊᐅᓚᓂᕆᔭᐅᓚᐅᖅᑐᓂᒃ. ᐅᓂᒃᑳᖅ ᑐᓐᓂᖅᑯᑕᐅᒋᐊᖃᖅᖢᓂ 
ᑕᖅᑭᖅ ᐊᑕᐅᓯᖅ ᐊᓂᒍᓚᐅᖅᑎᓪᓗᒍ ᑮᓇᐅᔭᓕᕆᓐᓇᖅ ᐊᕐᕌᒍᒥ (ᒫᔾᔨ 31). 

ᐊᑭᖓ ᐃᖏᕐᕋᐃᓐᓇᖅᑐᒥᒃ ᐃᑲᔪᖅᓱᐃᔾᔪᑎᓄᑦ ᐊᑭᓕᐅᑎᑦ $1000.00−ᒧᑦ ᑎᑭᓪᓗᒍ ᐱᔭᒃᓴᐅᔪᖅ ᑖᓐᓇ ᐊᑐᐊᒐᖅ ᒪᓕᒡᓗᒍ.   

ᐅᓄᕐᓂᖓ ᐊᑭᓕᐅᑎᑦ ᐊᑕᐅᓯᐊᖅᑕᐅᓗᑎᒃ ᐊᑭᓕᐅᑕᖃᐅᖃᑦᑕᕐᓂᐊᖅᐳᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓄᑦ. 
ᐊᑭᓕᐅᑎᑦ ᐅᑎᖅᑎᑕᐅᖃᑦᑕᕐᓂᐊᖅᐳᑦ, ᐱᑕᖃᑐᐊᕌᖓᑦ ᓈᒻᒪᒃᑐᓂᒃ ᐃᑲᔪᖅᓱᐃᔾᔪᑎᓂᒃ ᑎᑎᕋᖅᓯᒪᔪᓂᒃ ᐱᔭᐅᑐᐊᕌᖓᑕ 
ᑮᓇᐅᔭᓕᕆᓐᓇᖅ ᐊᕐᕌᒎᑉ ᐃᓱᐊᒍᑦ ᑖᓐᓇ ᐅᑎᖅᑎᑕᐅᓂᐊᖅᑐᖅ ᐊᑭᓕᐅᑕᐅᓂᐊᖅᑎᓪᓗᒍ. ᐊᑭᓕᐅᑎᑦ 
ᒪᓕᖃᑦᑕᕐᓂᐊᖅᐳᑦ ᑮᓇᐅᔭᑦ ᐊᑐᖅᑐᒃᓴᓂᒃ ᑮᓇᐅᔭᖃᕐᓂᖓ ᒪᓕᒡᓗᒍ.  

ᐃᓱᓕᕝᕕᖓ ᑖᓐᓇ ᐱᓕᕆᐊᖅ ᐊᐅᓚᑕᐅᓲᖑᕗᖅ ᐊᕐᕌᒍᑕᒫᑦ, ᐅᓂᒃᑳᕐᕕᒃᑕᖃᖅᑎᑕᐅᓪᓗᓂ ᐊᐃᕐᕆᓕ 1−ᒥ, ᒫᔾᔨ 31−ᒧᑦ ᑕᒪᐃᓐᓂᒃ 
ᑮᓇᐅᔭᓕᕆᓐᓇᖅ ᐊᕐᕌᒍᒥ.  

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  
(CGS) 

 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

 
ᑎᑎᕋᖅᓯᒪᓂᖓ 4 

ᐃᑲᔫᑎᑦ 
ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓄᑦ ᖃᖓᑕᓲᕐᒥᒃ ᓵᑕᖅᑕᐅᔪᒃᓴᒥᒃ ᑐᒃᓯᕋᕐᓂᖅ  

 
ᐱᔾᔪᑎᑦ ᐃᑲᔪᖅᑐᐃᔾᔪᑕᐅᓗᓂ ᓄᓇᓕᖕᓂ ᐱᖏᖕᓇᖅᑐᓕᕆᔪᓄᑦ ᑐᒃᓯᕋᖅᑐᖃᕌᖓᑦ ᖃᖓᑕᓲᒃᑯᑦ 

ᐃᑲᔪᖅᑕᐅᔭᕆᐊᖃᕌᖓᑕ   
 
ᐱᔪᓐᓇᖅᑎᑕᐅᔪᑦ ᓄᓇᓕᖕᓂ ᑲᑎᒪᔨᑦ ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᑦ  
 

ᑐᒃᓯᕋᖅᑐᖃᕈᓐᓇᖅᐳᖅ ᐅᖃᐅᓯᐅᓗᓂ ᑭᓯᐊᓂ ᑭᖑᓂᐊᒍᑦ ᑎᑎᕋᖅᑕᐅᔭᕆᐊᖃᕋᔭᖅᑐᖅ ᐱᕕᒃᓴᖃᓕᑐᐊᖅᐸᑕ. 
ᑐᒃᓯᕋᖅᑎᓪᓗᒋᑦ  ᐃᓚᖃᕆᐊᖃᖅᐳᖅ ᐃᑲᔪᖅᓱᐃᔾᔪᑎᓂᒃ ᑎᑎᕋᖅᓯᒪᔪᓂᒃ ᐅᑯᓂᖓᓗ;  
  
• ᖃᔅᓯᓂᒃ ᐅᑭᐅᖃᕐᒪᖔᑦ ᑎᒥᒃᑯᓪᓗ ᖃᓄᐃᑦᑑᖕᒪᖔᑦ ᐱᖏᖕᓇᖅᑐᖅ ᐃᓄᒃ(ᓄᐃᑦ), 
• ᖃᓄᖅ ᐊᑯᓂᐅᑎᒋᔪᖅ ᐱᖏᖕᓇᖅᑎᒋᖕᒪᖔᑕ,  
• ᓯᓚ ᖃᓄᐃᑦᑑᖕᒪᖔᑦ ᐅᕝᕙᓘᓐᓃᑦ ᓯᓚ ᖃᓄᐃᓐᓂᐊᕋᓱᒋᔭᐅᓂᖓ  
• ᑎᑎᕋᕐᓗᒋᑦ ᐊᓐᓇᐅᒪᔾᔪᑎᑦ ᐱᖁᑎᑦ ᐱᖏᖕᓇᖅᑐᒧᑦ(ᓄᑦ) ᐱᓯᒪᔭᐅᑐᐃᓐᓇᕆᐊᖃᖅᑐᑦ.   
• ᖃᓄᑐᐃᓐᓇᖅ ᐊᓯᖏᑦ ᓇᓗᓇᐃᖅᓯᔾᔪᑎᑦ ᑐᒃᓯᕋᕈᑕᐅᔪᒧᑦ ᐱᔾᔪᑎᓖᑦ, ᐊᒻᒪ   
• ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓄᑦ ᐃᓚᐅᔪᑦ ᐊᑎᖏᑦ ᕿᓂᖅᑎᒋᔭᐅᓂᐊᖅᑐᑦ 

ᑐᓐᓂᖅᑯᑕᐅᓗᑎᒃ.  
 
 

ᕿᒥᕐᕈᔭᐅᓂᖓ ᕿᒥᕐᕈᔭᐅᓂᖓ ᐅᑯᓂᖓ ᒪᓕᒐᒃᓴᓂᒃ ᒪᓕᖃᑦᑕᕐᓂᐊᖅᐳᑦ  
 

ᒥᓂᔅᑕᐅᑉ ᑐᒡᓕᐊ ᐅᕝᕙᓘᓐᓃᑦ ᑎᓕᓯᒪᔭᖓ ᐱᔪᓐᓇᖅᑎᑦᑎᔪᓐᓇᕐᓂᐊᖅᐳᑦ ᑐᒃᓯᕋᐅᑕᐅᔪᒥᒃ ᐅᑯᓂᖓ 
ᒪᓕᒡᓗᑎᒃ;   
 
ᐊᔪᙱᑎᑕᐅᔪᑦ ᐃᓱᒪᒋᓗᒋᑦ; 
 
• ᖃᖓᑕᓲᑦ ᓄᓇᖃᕐᕕᖓᓐᓄᑦ ᐊᑐᐃᓐᓇᐅᓂᖓ;  
• ᓯᓚᖓ ᒪᓕᒡᓗᒍ ᐊᑦᑕᕐᓇᖅᑐᖅᓯᐅᕐᓇᙱᑉᐸᑦ ᐃᖏᕐᕋᑦᑎᐊᕐᓗᑎᒃ ᐅᐸᒃᓯᔪᓐᓇᑦᑎᐊᖅᐸᑕ 

ᕿᓂᖅᑎᓪᓗᒋᑦ;  
• ᐱᔭᐅᔭᕆᐊᓕᒃ ᖃᖓᑕᓲᓄᑦ ᐃᑲᔪᖅᓱᐃᔾᔪᓯᖅ ᐃᓱᒪᒋᓗᒋᑦ ᐃᓄᐃᑦ ᐅᑭᐅᖏᑦ ᐊᒻᒪ ᐃᑲᔫᑎᒃᓴᖏᑦ 

ᐊᓐᓇᐅᒪᔾᔪᑎᓄᑦ ᐊᑐᐃᓐᓇᐅᔪᑦ ᑕᐃᒃᑯᓄᖓ ᐱᖏᖕᓇᖅᑐᓄᑦ;  
• ᖃᓄᑐᐃᓐᓇᖅ ᓇᓗᓇᐃᖅᓯᔾᔪᑎᑦ ᑎᒥᖏᑦ ᖃᓄᐃᓕᖓᖕᒪᖔᑕ ᐱᖏᖕᓇᖅᑐᑦ ᐃᓄᒃ(ᓄᐃᑦ) 

ᑐᐊᕕᕐᓇᕐᓂᖅᓴᒃᑯᑦ ᐅᐸᒃᑕᐅᔭᕆᐊᖃᕐᓂᕈᓂ(ᑎᒃ);   
• ᖃᓄᖅ ᐊᑯᓂᐅᑎᒋᔪᖅ ᐃᓄᒃ(ᓄᐃᑦ) ᐊᓯᐅᖅᑲᓯᒪᖕᒪᖔᑕ.  
 
ᐊᑭᓕᖅᓱᖅᑕᐅᔪᓐᓇᙱᑦᑐᑦ  
 
• ᖃᖓᑕᓲᖅ ᐊᐅᓚᑕᐅᒃᐸᑦ ᓇᖕᒥᓂᖃᖅᑎᐅᔪᒧᑦ ᐅᕝᕙᓘᓐᓃᑦ ᑎᒥᐅᔪᒧᑦ;  
• ᖃᓄᑐᐃᓐᓇᖅ ᓱᕋᒃᑐᑦ ᐃᓚᒋᔭᐅᓪᓗᑎᒃ ᐋᓐᓂᖅᓯᒪᔪᑦ ᐃᓅᔪᓐᓃᖅᑐᓪᓘᓐᓃᑦ ᓄᓇᓕᖕᓂ 

ᐱᖏᖕᓇᖅᑐᓕᕆᔨᑦ ᑲᑐᔾᔨᖃᑎᒌᓄᑦ ᐃᓚᒋᔭᐅᔪᓂᒃ ᐸᖅᓴᐃᔭᖅᑐᖃᑕᐅᓯᒪᑎᓪᓗᒋᑦ 
ᕿᓂᖅᑎᒋᔭᐅᑎᓪᓗᒋᓪᓘᓐᓃᑦ ᖃᖓᑕᓲᕐᒥ ᐊᐅᓚᑕᐅᔪᒥᒃ ᓇᖕᒥᓂᖃᖅᑎᐅᔪᒧᑦ ᐅᕝᕙᓘᓐᓃᑦ 

ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

ᑎᒥᒋᔭᐅᔪᒧᑦ.  
 
ᐃᑲᔪᖅᑐᐃᔾᔪᑎᑦ  ᓄᓇᕗᑦ ᒐᕙᒪᒃᑯᑦ ᖃᖓᑕᓲᕐᓂᒃ ᓵᑕᖅᓯᓂᕐᒧᑦ ᐊᑐᐊᒐᖓ ᒪᓕᒃᑕᐅᖃᑦᑕᕆᐊᖃᕐᓂᐊᖅᐳᖅ 
ᑎᑎᕋᖅᓯᒪᔪᑦ  ᖃᖓᑕᓲᓕᕆᔨᒃᑯᓐᓄᑦ  ᐱᖏᖕᓇᖅᑐᓕᕆᑎᓪᓗᒋᑦ ᐅᑯᓂᐊ ᒪᓕᒡᓗᒋᑦ:  
   

• ᑐᐊᕕᕐᓇᕐᓗᓂᓗ ᑭᒡᓕᖃᕐᓗᓂᓗ ᐱᐊᓂᒋᐊᖃᕐᓗᓂᓗ ᖃᖓᑕᓲᕐᒥ ᓵᑕᖅᓯᓂᐊᖅᑎᓪᓗᒋᑦ ᐊᒻᒪᓗ 
ᐋᖅᑭᒃᑕᐅᓯᒪᔪᒥᒃ ᐊᑐᐃᓐᓇᐅᔾᔪᑎᓂᒃ ᐱᓕᕆᔪᓐᓇᖅᑐᓄᑦ ᐊᖏᕈᑎᒥᒃ ᐋᖅᑭᒃᑕᐅᓯᒪᔪᖃᙱᑎᓪᓗᒍ 
ᐱᑐᐃᓐᓇᕆᐊᖃᕐᓂᖅᐹᓄᑦ ᑲᒻᐸᓂᐅᔪᑦ ᑖᒃᑯᐊᑐᐊᖅ ᓇᓗᓇᐃᖅᓯᔨᓪᓗᐊᑕᐅᓕᕐᓗᑎᒃ 
ᑕᑕᑎᕆᐊᓕᖕᓂᒃ ᑐᓂᓯᔭᕆᐊᖃᖅᐳᑦ; 
 

• ᑕᒪᐃᓐᓂᒃ ᐱᓕᕆᔾᔪᓯᕐᓂᒃ ᑮᓇᐅᔾᔭᒃᓴᕋᓱᐊᖅᑎᓂᒃ ᐊᐅᓚᑕᐅᔪᖅ ᐊᒻᒪ ᓇᓪᓕᐅᒃᑯᒫᓕᖅᓯᒪᔪᖅ 
ᖃᖓᑕᓲᖅ ᐊᑐᖅᑕᐅᔭᕆᐊᖃᖅᐳᖅ;  

 
• ᑕᐃᒃᑯᐊᑐᐊᖅ ᐃᓄᐃᑦ ᐊᑎᓕᐅᖅᑕᐅᓯᒪᔪᑦ ᕿᓂᖅᑎᐅᓂᐊᕐᓂᕋᖅᑕᐅᓪᓗᑎᒃ 

ᐊᖏᖅᑕᐅᔪᑑᒋᐊᖃᖅᐳᑦ ᖃᖓᑕᓲᒃᑰᖃᑕᐅᔪᓐᓇᕐᓗᑎᒃ.  
 
ᓵᑕᒃᓴᐅᔪᓐᓇᕐᓂᖅ ᒥᓂᒡᑕᐅᑉ ᑐᒡᓕᐊᓂ ᐅᕝᕙᓘᓐᓃᑦ ᑎᑎᖅᑲᑎᒍᑦ ᖃᓄᐃᓕᐅᖁᔨᔪᒃᑯᑦ ᐱᔪᓐᓇᕐᓂᖅᑖᖅᑎᑕᐅᓯᒪᔪᒧᑦ 

ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᖏᑦᑕ ᑐᑭᒧᐊᒃᑎᑦᑎᔨᐊᓄᑦ  
 
ᐊᑭᖓ ᐃᑲᔪᖅᑕᐅᔪᓐᓇᖅᑎᑕᐅᓗᑎᒃ ᐅᑎᖅᑎᑕᐅᔪᒃᓴᓄᑦ ᐊᑭᓕᖅᓱᕆᐊᖃᓚᐅᖅᑐᓄᑦ ᐊᑭᖃᖅᑎᒋᓗᒍ $25,000.00 

ᑕᒪᐃᓐᓄᑦ ᐱᖏᖕᓇᖅᑐᓕᕆᔾᔪᑕᐅᔪᓄᑦ.  
ᓂᕆᐅᓇᙱᑦᑐᒃᑯᑦ ᖃᓄᐃᑦᑐᖃᖅᑎᓪᓗᒍ ᐃᓱᒪᒋᔭᐅᖁᔭᐅᒃᐸᑕ, ᒥᓂᔅᑕᐅᑉ ᑐᒡᓕᐊ ᐅᕝᕙᓘᓐᓃᑦ ᑎᓕᓯᒪᔭᖓ 
ᐃᓱᒪᓕᐅᑐᐃᓐᓇᕆᐊᖃᖅᐳᑦ ᐃᓚᓕᐅᑎᓯᒪᙱᑦᑐᓂᒃ ᐱᖁᑎᓂᒃ ᐅᕝᕙᓘᓐᓃᑦ ᑭᒡᓕᒋᔭᐅᔪᓐᓇᖅᑐᓂᒃ ᑖᔅᓱᒪᓂ 
ᐊᑐᐊᒐᕐᒥ ᐊᑭᓕᖅᓱᖅᑕᐅᔪᓐᓇᕐᓂᕋᐃᓗᑎᒃ.  

 
ᐅᓄᕐᓂᖓ ᐊᑭᓕᐅᑎᑦ ᒪᓕᖃᑦᑕᕐᓂᐊᖅᐳᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᕐᒧᑦ ᐊᒻᒪ ᐃᑲᔪᖅᓱᖅᑕᐅᓗᑎᒃ ᐊᑭᓕᐅᑎᒃᓴᑦ 

ᑕᕐᕋᖓᓐᓂᒃ ᐅᕝᕙᓘᓐᓃᑦ ᐊᑭᓕᐅᑎᑦ ᓇᓕᖅᑲᖏᓐᓂᒃ.  
 
ᐃᓱᓕᕝᕕᖓ ᑖᓐᓇ ᐱᓕᕆᐊᖅ ᐊᐅᓚᑕᐅᓲᖑᕗᖅ ᐊᕐᕌᒍᑕᒫᑦ, ᐅᓂᒃᑳᕐᕕᒃᑕᖃᖅᑎᑕᐅᓪᓗᓂ ᐊᐃᕐᕆᓕ 1−ᒥ, ᒫᔾᔨ 31−ᒧᑦ 

ᑕᒪᐃᓐᓂᒃ ᑮᓇᐅᔭᓕᕆᓐᓇᖅ ᐊᕐᕌᒍᒥ. ᐊᑭᓕᐅᑎᑦ ᒪᓕᖃᑦᑕᕐᓂᐊᖅᐳᑦ ᑮᓇᐅᔭᑦ ᐊᑐᖅᑐᒃᓴᓂᒃ ᑮᓇᐅᔭᓄᑦ 
ᐊᑐᐃᓐᓇᐅᔪᓄᑦ.                       

ᑎᑎᕋᖅᓯᒪᓂᖓ 5 
ᐃᑲᔫᑎᑦ 

ᐸᖅᓴᐃᔪᖃᖅᑎᓪᓗᒍ ᐃᖏᕐᕋᔾᔪᑎᖏᑦ ᓱᕋᒃᑐᓄᑦ ᓴᓇᔭᐅᔾᔪᑎᑦ ᐅᕝᕙᓘᓐᓃᑦ ᐊᓯᔾᔨᖅᑕᐅᔾᔪᑎᑦ  
 
 

ᐱᔾᔪᑖ ᐃᑲᔪᕐᓗᒋᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᓄᑦ ᐱᓕᕆᖃᑕᐅᔪᑦ ᐸᖅᓴᐃᖃᑕᐅᑎᓪᓗᒋᑦ ᐃᖏᕐᕋᔾᔪᑎᒥᓂᒃ 
ᓱᕋᐅᔾᔨᔪᓄᑦ ᐊᓯᐅᔨᔪᓄᓪᓘᓐᓃᑦ ᐸᖅᓴᐃᔭᕆᐊᖃᖅᑎᓪᓗᒋᑦ ᐸᖅᓴᐃᖃᑕᐅᔪᑦ.  

 
ᐱᔪᓐᓇᖅᑎᑕᐅᔪᑦ ᐸᖅᓴᐃᔨᓂᒃ ᐱᓕᕆᖃᑕᐅᔪᑦ ᓇᓗᓇᐃᖅᑕᐅᖃᑕᐅᓯᒪᔪᑦ ᑎᑎᕋᖅᑕᐅᕕᖕᒥ ᐸᖅᓴᐃᒋᐊᓚᐅᙱᓐᓂᖏᓐᓂᒃ 

ᐱᐊᓂᒃᓯᒪᓗᓂᓗ ᐃᖏᕐᕋᔾᔪᑎᖏᑦ ᖃᓄᐃᑦᑑᖕᒪᖔᑕ ᐅᓂᒃᑳᖅᓯᒪᔪᒥᒃ ᐃᓚᓕᐅᔾᔭᐅᓯᒪᓗᓂ ᐸᖅᓴᐃᔨᑦ 
ᑎᑎᖅᑲᖁᑎᖏᓐᓂᒃ.  

 
ᕿᒥᕐᕈᔭᐅᓂᖓ ᕿᒥᕐᕈᔭᐅᓂᖓ ᐅᑯᓂᖓ ᒪᓕᒐᒃᓴᓂᒃ ᒪᓕᖃᑦᑕᕐᓂᐊᖅᐳᑦ   
 

ᒥᓂᔅᑕᐅᑉ ᑐᒡᓕᐊ ᑎᓕᓯᒪᔭᖓᓘᓐᓃᑦ ᐱᔪᓐᓇᖅᑎᑦᑎᓂᐊᖅᐳᖅ ᑐᒃᓯᕋᐅᒻᒥᒃ ᐊᑭᓕᖅᑕᐅᖁᔨᔪᓂᒃ ᐅᑯᐊ 
ᒪᓕᒡᓗᒋᑦ;  
 
ᐊᔪᙱᑎᑕᐅᔪᑦ ᐃᓱᒪᒋᓗᒋᑦ; 

 
• ᐱᓕᕆᖃᑕᐅᓂᐊᖅᑐᖅ ᐊᑎᓕᐅᖅᑕᐅᖃᑕᐅᓯᒪᓗᓂ ᐸᖅᓴᐃᓂᐊᖅᑐᓂᒃ ᑎᑎᕋᕐᕕᐅᔪᒥᒃ.  
• ᖃᓄᐃᑦᑑᖕᒪᖔᑦ ᐅᓂᒃᑳᖅ ᐱᐊᓂᒃᑕᐅᓯᒪᓗᓂ ᐊᑎᓕᐅᖅᑕᐅᓯᒪᓗᓂᓗ ᓄᓇᓕᖕᓂ ᐸᓖᓯᒋᔭᐅᔪᒧᑦ 

ᐅᕝᕙᓘᓐᓃᑦ ᓄᓇᓕᖕᓄᑦ ᕼᐋᒻᒪᓚᒃᑯᑦ ᐊᐅᓚᑦᑎᔨᒋᔭᐅᔪᒧᑦ ᐃᓄᖕᒧᓪᓘᓐᓃᑦ ᐊᖏᖅᑕᐅᓯᒪᔪᒧᑦ 
ᐱᓕᕆᑎᑦᑎᔨᑦ ᑎᒥᐅᔪᒧᑦ, (ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᖏᓐᓄᑦ ᓄᓇᒃᑯᑦ ᕿᓂᕐᓂᐊᖅᐸᑕ) 
ᐸᖅᓴᐃᔭᖅᑐᓯᒋᐊᓚᐅᙱᓐᓂᖏᓐᓂᒃ.  

• ᐃᖏᕐᕋᔾᔪᑎᑦ ᓱᕋᒃᑐᑦ ᐊᓯᐅᔪᓪᓘᓐᓃᑦ ᑎᑎᕋᖅᑕᐅᓯᒪᖃᑕᐅᓗᑎᒃ ᖃᓄᐃᑦᑑᓂᖓ ᐅᓂᒃᑳᒥᒃ ᓱᕋᒃᑐᓪᓗ 
ᐸᖅᓴᐃᑎᓪᓗᒋᑦ ᓱᕋᓚᐅᖅᑐᑦ.  

• ᐃᖏᕐᕋᔾᔪᑎᑦ ᐅᖃᐅᓯᐅᔪᑦ ᓱᕋᖕᓂᕋᖅᑕᐅᓪᓗᑎᒃ ᐊᓯᐅᓂᕋᖅᑕᐅᓪᓗᑎᒡᓘᓐᓃᑦ ᐊᑭᓕᖅᑕᐅᓯᒪᙱᑦᑐᑦ 
ᓇᓪᓕᐅᒃᑯᒫᕈᑎᓄᑦ ᐅᑎᖅᑎᑕᐅᓇᓱᒍᓐᓇᙱᑦᑐᑦ ᐊᓯᐅᔨᔭᐅᔪᑦ ᐅᑎᖅᑎᑕᐅᔾᔪᑎᓄᑦ ᐱᓇᔪᒃᑕᐅᔾᔪᑎᒃᑯᑦ.  

• ᐅᓂᒃᑳᐅᓯᐅᔪᑦ ᓱᕋᒃᑐᑦ ᐱᔾᔪᑎᒋᓪᓗᒋᑦ ᖃᓄᐃᓕᓪᓗᑎᒡᓗ ᓱᕋᓚᐅᕐᒪᖔᑕ ᐊᓯᐅᔨᔭᐅᓚᐅᕐᒪᖔᑕᓘᓐᓃᑦ 
ᑎᑎᕋᖅᑕᐅᓲᖑᕗᑦ ᐊᑕᖏᖅᑕᐅᓪᓗᑎᒃ ᐱᐊᓂᒃᓯᒪᔪᖅ ᐸᖅᓴᐃᓂᕐᒥ ᐅᓂᒃᑳᓄᑦ 
ᐃᓚᓕᐅᔾᔭᐅᖃᑕᐅᓯᒪᓪᓗᓂ, ᐃᖏᕐᕋᔾᔪᑎᖏᑦ ᖃᓄᐃᑦᑑᖕᒪᖔᑕ ᐅᓂᒃᑳᑦ ᐊᒻᒪ ᖃᔅᓯᑐᕋᔭᕐᒪᖔᑕ ᓱᕋᒃᑐᑦ 
ᐅᕝᕙᓘᓐᓃᑦ ᐊᓯᐅᔨᔭᐅᔪᑦ.  

 
  

 
ᐋᖅᑭᒋᐊᖅᑕᐅᔪᖅ: ᔭᓄᐊᕆ 31, 2017 ᒪᒃᐱᖅᑐᒐᖅ 13, 26−ᖑᑎᓪᓗᒋᑦ 
ᐃᓱᓕᕝᕕᒃᓴᖓ: ᐊᐃᕐᕆᓕ 1, 2022 



ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  
(CGS) 

 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

ᐊᑭᓕᖅᓱᖅᑕᐅᔪᓐᓇᙱᑦᑐᑦ  
 

• ᓴᓇᔭᐅᔾᔪᑎᓄᑦ ᐊᑭᓕᒐᒃᓴᑦ ᐃᖏᕐᕋᔾᔪᑎᒧᑦ ᓱᕋᓚᐅᖅᑐᒧᑦ ᓴᓇᔭᐅᔾᔪᑎᓄᑦ ᓴᓇᔭᐅᒃᐸᑦ 
ᐃᖏᕐᕋᔾᔪᑎᖃᖅᑎᐅᔪᒧᑦ ᐃᓄᖕᓄᓪᓘᓐᓃᑦ ᕼᐋᒻᒪᓚᒃᑯᓐᓂ ᓴᓇᔨᐅᔪᓄᑦ ᓯᕗᕐᖔᒍᑦ ᑎᑎᖅᑲᑎᒍᑦ 
ᐊᖏᖅᑕᐅᓯᒪᕙᒌᕆᐊᖃᖅᐳᑦ ᐱᓕᕆᑎᑦᑎᔨᑦ ᑎᒥᒋᔭᐅᔪᓄᑦ.  
 

• ᐃᖏᕐᕋᔾᔪᑎᓄᑦ ᓴᓇᔭᐅᔾᔪᑎᑦ ᐊᓯᐅᔨᔭᐅᔪᓪᓘᓐᓃᑦ ᑎᑎᕋᖅᑕᐅᓯᒪᙱᑦᑐᑦ ᐱᖁᑎᓂᒃ 
ᖃᓄᐃᑦᑑᖕᒪᖔᑕ ᐅᓂᒃᑲᐅᓯᐅᔪᓂᒃ.  
 

• ᓴᓇᔭᐅᔾᔪᑎᑦ ᐅᕝᕙᓘᓐᓃᑦ ᐊᓯᔾᔨᖅᑕᐅᔾᔪᑎᑦ ᐃᖏᕐᕋᔾᔪᑎᓄᑦ ᐃᖏᕐᕋᔾᔪᑎ ᓱᕋᓚᐅᙱᑎᓪᓗᒍ 
ᐊᑭᒋᓚᐅᖅᑕᖓᓄᑦ ᖄᖏᐅᑎᔪᑦ ᑭᓯᐊᓂ ᐊᔾᔨᐊᓂᒃ ᐊᓯᔾᔨᖅᑕᐅᔾᔪᑎᒃᓴᖅᑕᖃᙱᑉᐸᑦ 
ᐊᑭᓕᕆᐊᖃᒃᑲᓐᓂᖅᑐᖅ ᐊᑭᓕᖅᑕᐅᙱᑉᐸᑦ ᓇᖕᒥᓂᖃᖅᑎᐅᔪᒧᑦ ᐊᒻᒪ ᑎᑎᕋᖅᓯᒪᔪᑎᒍᑦ 
ᐊᖏᖅᑕᐅᓯᒪᒃᐸᑦ ᐱᓕᕆᑎᑦᑎᔨᑦ ᑎᒥᐅᔪᓄᑦ.  

 
• ᐃᖏᕐᕋᔾᔪᑎᓄᑦ ᓴᓇᔭᐅᔾᔪᑎᑦ ᓴᓇᔭᐅᓚᐅᕐᓂᖅᐸᑦ ᐃᖏᕐᕋᔾᔪᑎᓕᐅᖅᑎᑦ ᐊᑐᓕᖁᓯᒪᔭᖓᑕ ᓯᓚᑖᒍᑦ 

ᐅᕝᕙᓘᓐᓃᑦ ᐊᐅᓚᑦᑎᔨᒧᑦ ᐃᒃᓯᓐᓇᖅᑕᐅᓯᒪᓐᓂᖅᐸᑦ. ᑖᒃᑯᐊ ᐃᓚᖃᕈᓐᓇᖅᑐᑦ ᐊᐅᓚᔾᔪᑎᓄᑦ 
ᓈᒻᒪᒋᔭᐅᔪᓂᒃ ᑭᓂᖅᑎᕈᑎᓄᑦ ᐅᖅᓱᖅᑎᕈᑎᓄᓪᓘᓐᓃᑦ. ᐃᖏᕐᕋᔾᔪᑎᓕᐅᖅᑎᑉ 
ᐊᑐᓕᖅᑕᐅᖁᔭᖏᓐᓂᒃ ᐋᖅᑭᐅᒪᑎᑕᐅᔪᓐᓇᙱᑉᐸᑦ ᐅᕝᕙᓘᓐᓃᑦ ᖃᐅᔨᒪᔭᐅᓗᓂ 
ᐱᐅᙱᓐᓂᖅᑕᖃᕐᓂᖓ ᐃᖏᕐᕋᔾᔪᑎᓕᐅᓚᐅᖅᑐᑦ ᓴᖅᑭᑦᑎᓚᐅᕐᓂᖅᐸᑦ ᐊᑐᖁᔭᐅᔪᓐᓃᖅᑐᒥᒃ 
ᓇᓗᓇᐃᖅᓯᒪᔪᒥᒃ. ᐊᐅᓚᑕᐅᓂᖓ ᐃᖏᕐᕋᔾᔪᑎᓕᐅᓚᐅᖅᑑᑉ ᐊᑐᓕᖁᓚᐅᖅᑕᖏᑕ ᐊᐅᓚᔾᔪᑎᓄᑦ 
ᖃᐅᔨᒪᔾᔪᑎᑦ ᓯᓚᑖᒍᑦ.    

 
ᐃᑲᔪᖅᑐᐃᔾᔪᑎᑦ    ᓄᓇᕗᑦ ᒐᕙᒪᒃᑯᑦ ᐃᑲᔪᖅᓱᐃᔾᔪᑎᖓ ᓄᓇᓕᖕᓂ ᐱᖏᖕᓇᖅᑐᓕᕆᔪᖃᖅᑎᓪᓗᒍ  
ᑎᑎᕋᖅᓯᒪᔪᑦ             ᐊᑐᐊᒐᖏᑦ ᐊᑐᖅᑕᐅᖃᑦᑕᕐᓂᐊᖅᐳᑦ ᖃᓄᓗᒃᑖᖅ ᐱᔾᔪᑕᐅᔪᓄᑦ                                                                                                         

  
• ᐱᐊᓂᒃᓯᒪᓗᑎᒃ ᐱᖏᖕᓇᖅᑐᓕᕆᓂᕐᒧᑦ ᐅᓂᒃᑳᑦ ᑎᑎᕋᕆᐊᓕᒃᑯᑦ ᐊᖏᖅᑕᐅᓯᒪᔪᒃᑯᑦ 

ᐱᓕᕆᑎᑦᑎᔨᑦ ᑎᒥᐅᔪᓄᑦ ᑐᓐᓂᖅᑯᑕᐅᒋᐊᖃᖅᐳᑦ ᑐᒃᓯᕋᐅᑎᓕᒫᑦ ᓴᓇᔭᐅᖁᔨᔾᔪᑎᓄᑦ 
ᐊᓯᔾᔨᖅᑕᐅᖁᔨᔾᔪᑎᓄᓪᓘᓐᓃᑦ ᐃᖏᕐᕋᔾᔪᑎᓄᑦ ᓱᕋᒃᑐᓄᑦ ᐊᓯᐅᔨᔭᐅᔪᓄᓪᓘᓐᓃᑦ.  

• ᐱᐊᓂᒃᓯᒪᓗᓂ ᐃᖏᕐᕋᔾᔪᑎᑦ ᖃᓄᐃᑦᑑᓂᖏᓐᓂᒃ ᑎᑎᕋᕆᐊᓕᒃ ᐊᑎᓕᐅᖅᑕᐅᓯᒪᓗᓂ 
ᐊᖏᖅᑕᐅᓯᒪᔪᒧᑦ ᐃᓄᖕᒧᑦ ᐃᓚᓕᐅᔾᔭᐅᔭᕆᐊᖃᖅᐳᖅ.  

• ᖃᔅᓯᑐᐸᓗᖕᒪᖔᑦ ᓴᓇᔭᐅᔾᔪᑎᓄᑦ ᐊᑭᖓ ᐊᒻᒪ ᐊᖏᖅᑕᐅᓯᒪᔪᖅ ᑎᑎᕋᖅᓯᒪᓪᓗᓂ ᐃᖏᕐᕋᔾᔪᑎᑦ 
ᓴᓇᔭᐅᔾᔪᑎᓄᑦ ᐊᓯᔾᔨᖅᑕᐅᔾᔪᑎᓄᓪᓘᓐᓃᑦ ᐃᓚᓕᐅᑎᔭᕆᐊᖃᖅᐳᖅ.   

• ᐊᑭᓕᒐᒃᓴᖅ ᑭᖑᓪᓕᖅᐹᖑᓗᓂ ᕼᐋᒻᒪᓚᒃᑯᓐᓂᙶᖅᑐᖅ ᐅᕝᕙᓘᓐᓃᑦ ᓄᓇᓕᖕᓂ 
ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓂᒃ (SARO) ᑕᕐᕋᖏᓪᓗ ᐊᑭᓕᐅᑎᑦ ᓇᓕᖅᑲᖅᑖᖑᓚᐅᖅᑐᑦ 
ᓴᓇᔭᐅᔾᔪᑎᓄᑦ ᐊᓯᔾᔨᖅᑕᐅᔾᔪᑎᓄᓪᓘᓐᓃᑦ ᓱᕋᒃᓯᒪᔪᓄᑦ ᐊᓯᐅᔨᔭᐅᔪᓄᓪᓘᓐᓃᑦ.  

 
ᓵᑕᒃᓴᐅᔪᓐᓇᕐᓂᖅ ᒥᓂᒡᑕᐅᑉ ᑐᒡᓕᐊ, ᐅᕝᕙᓘᓐᓃᑦ ᑎᑎᖅᑲᑎᒍᑦ ᖃᓄᐃᓕᐅᖁᔨᓯᒪᔪᖅ, ᐱᔪᓐᓇᕐᓂᖃᖅᑎᑕᐅᔪᒧᑦ 

ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᖓᑦᑕ ᑐᑭᒧᐊᒃᑎᑦᑎᔨᖓᓐᓄᑦ.   
 
ᐊᑭᖓ ᐃᑲᔫᑎᑖᖅᑎᑕᐅᔪᓐᓇᕐᓂᐊᖅᐳᑦ ᐅᑎᖅᑎᑕᐅᔪᒃᓴᓂᒃ ᐊᑭᓕᖅᓱᖅᑕᐅᓚᐅᖅᑐᓄᑦ ᐊᑭᖃᖅᑎᒋᓗᒍ $5,000.00 

ᑕᒪᐃᓐᓄᑦ ᐱᖏᖕᓇᖅᑐᓕᕆᔾᔪᑕᐅᔪᓄᑦ.  
 

ᓂᕆᐅᓇᙱᑦᑐᒃᑯᑦ ᖃᓄᐃᑦᑐᖃᖅᑎᓪᓗᒍ ᐃᓱᒪᒋᔭᐅᖁᔭᐅᒃᐸᑕ, ᒥᓂᔅᑕᐅᑉ ᑐᒡᓕᐊ ᐅᕝᕙᓘᓐᓃᑦ ᑎᓕᓯᒪᔭᖓ 
ᐃᓱᒪᓕᐅᑐᐃᓐᓇᕆᐊᖃᖅᐳᑦ ᐃᓚᓕᐅᑎᓯᒪᙱᑦᑐᓂᒃ ᐱᖁᑎᓂᒃ ᐅᕝᕙᓘᓐᓃᑦ ᑭᒡᓕᒋᔭᐅᔪᓐᓇᖅᑐᓂᒃ ᑖᔅᓱᒪᓂ 

 
ᐋᖅᑭᒋᐊᖅᑕᐅᔪᖅ: ᔭᓄᐊᕆ 31, 2017 ᒪᒃᐱᖅᑐᒐᖅ 14, 26−ᖑᑎᓪᓗᒋᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  
(CGS) 

 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

ᐊᑐᐊᒐᕐᒥ ᐊᑭᓕᖅᓱᖅᑕᐅᔪᓐᓇᕐᓂᕋᐃᓗᑎᒃ.  
 
ᐊᑭᓕᖅᓱᖅᑕᐅᔪᑦ ᖄᖏᐅᑎᖃᑦᑕᕆᐊᖃᙱᑉᐳᑦ ᖃᖓᓕᒫᖅ ᐊᑭᓪᓚᑦᑖᕆᔭᐅᓚᐅᖅᑐᒧᑦ ᐃᖏᕐᕋᔾᔪᑎᒧᑦ 
ᐊᒡᒍᖅᑕᐅᔭᕆᐊᖃᖅᐳᑦ ᑐᙵᕕᒋᔭᐅᓗᓂ ᖃᓄᖅ ᐊᑯᓂᐅᑎᒋᔪᖅ ᐱᔭᐅᓯᒪᓕᕐᒪᖔᑦ ᐅᓂᒃᑲᐅᓯᐅᓯᒪᔪᑦ 
ᖃᓄᐃᑦᑑᓂᖏᑦ ᐃᖏᕐᕋᔾᔪᑎᑦ ᐊᓯᐅᔨᔭᐅᔪᑦ ᐅᕝᕙᓘᓐᓃᑦ ᓴᓇᔭᐅᒐᓗᐊᕐᓗᓂ ᐋᖅᑭᒃᑕᐅᔪᓐᓇᐃᓪᓕᔪᑦ 
ᐋᖅᑭᒃᓯᒪᓂᕆᓚᐅᖅᑕᖓᑐᑦ.  

 
 
ᐅᓄᕐᓂᖓ ᐊᑭᓕᐅᑎᑦ ᐅᑎᖅᑐᒃᓴᙳᖅᑎᑕᐅᓪᓗᑎᒃ ᐊᑭᓕᐅᑕᐅᔪᑦ ᕼᐋᒻᒪᓚᒃᑯᓐᓄᑦ. ᐅᑎᖅᑎᑕᐅᓇᓱᒃᑐᑦ 

ᑐᓐᓂᖅᑯᑕᐅᒋᐊᖃᖅᐳᑦ ᕼᐋᒻᒪᓚᒃᑯᓐᓂ ᐃᑲᔪᖅᓱᖅᑕᐅᓗᑎᒡᓗ ᑕᕐᕋᓕᐅᖅᓯᒪᓗᑎᒃ ᐊᑭᓕᐅᑎᑦ ᐅᕝᕙᓘᓐᓃᑦ 
ᐊᑭᓖᔾᔪᑎᑦ ᓇᓕᖅᑲᖏᑦ.   
 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᑦ ᐱᔪᓐᓇᕐᓂᖃᖅᑎᑕᐅᑎᓪᓗᒋᑦ ᓄᓇᓕᖕᓂ ᒪᐃᔭᒋᔭᐅᔪᒧᑦ 
ᐊᑭᓖᔭᕆᐊᖃᖅᐳᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓄᑦ ᑐᕌᖅᑎᓪᓗᒍ.   
 
ᕼᐋᒻᒪᓚᒃᑯᓐᓄᑦ ᐊᑭᓖᔪᖃᖅᑎᓪᓗᒍ ᐅᕝᕙᓘᓐᓃᑦ ᐊᖏᖅᑕᐅᓯᒪᔪᓄᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᓄᑦ 
ᑲᑐᔾᔨᖃᑎᒌᓄᑦ ᑖᓐᓇ ᐊᑐᐊᒐᖅ ᒪᓕᒡᓗᒍ ᓄᓇᕗᑦ ᒐᕙᒪᒃᑯᑦ ᐸᓯᔭᒃᓴᐅᑎᑕᐅᖃᑦᑕᔾᔮᙱᑦᑐᑦ ᓯᕗᓂᒃᓴᒥ 
ᐅᑎᖅᑎᑕᐅᔪᒃᓴᓂᒃ ᑲᒪᔭᕆᐊᖃᓕᕐᓂᕌᖓᑕ.  
 
ᐅᓇ ᐱᓕᕆᐊᖅ ᐊᐅᓚᑕᐅᓲᖅ ᐊᕐᕌᒍᑕᒫᑦ, ᐅᓂᒃᑳᕐᕕᒃᓴᖃᖅᖢᓂ ᐊᐃᕐᕆᓕ 1−ᒥ, ᐊᐃᕐᕆᓕ 31−ᒧᑦ 
ᑕᒪᐃᓐᓂᒃ ᑮᓇᐅᔭᓕᕆᓐᓇᖅ ᐊᕐᕌᒍᒥ ᒪᓕᖕᓂᐊᖅᐳᓪᓗ ᑮᓇᐅᔭᑦ ᐊᑐᐃᓐᓇᐅᔪᓄᑦ ᑮᓇᐅᔭᑦ ᐊᑐᖅᑐᒃᓴᓂᒃ.   

 
 
ᐃᓱᓕᕝᕕᖓ ᑖᓐᓇ ᐱᓕᕆᐊᖅ ᐊᐅᓚᑕᐅᓲᖑᕗᖅ ᐊᕐᕌᒍᑕᒫᑦ, ᐅᓂᒃᑳᕐᕕᒃᑕᖃᖅᑎᑕᐅᓪᓗᓂ ᐊᐃᕐᕆᓕ 1−ᒥ, ᒫᔾᔨ 31−ᒧᑦ 

ᑕᒪᐃᓐᓂᒃ ᑮᓇᐅᔭᓕᕆᓐᓇᖅ ᐊᕐᕌᒍᒥ.       

 
ᐋᖅᑭᒋᐊᖅᑕᐅᔪᖅ: ᔭᓄᐊᕆ 31, 2017 ᒪᒃᐱᖅᑐᒐᖅ 15, 26−ᖑᑎᓪᓗᒋᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  
(CGS) 

 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

ᑎᑎᕋᖅᓯᒪᓂᖓ 6 
ᐃᑲᔫᑎᑦ 

ᓅᑕᐅᓂᖏᑦ ᒐᕙᒪᒃᑯᑦ ᐊᒥᐊᒃᑯᑦ ᐱᖁᑎᖏᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᓄᑦ ᐅᕝᕙᓘᓐᓃᑦ ᓄᓇᓕᖕᓂ 
ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓄᑦ  

 
ᐱᔾᔪᑖ ᐃᑲᔪᕈᒪᓪᓗᒋᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᓄᑦ ᐱᓕᕆᔨᐅᖃᑕᐅᔪᑦ ᐅᕝᕙᓘᓐᓃᑦ ᓄᓇᓕᖕᓂ 

ᐱᒋᖕᓇᖅᑐᓕᕆᔨᑦ ᑲᑐᔾᔨᖃᑎᒌᖏᑦ ᓄᓇᕗᑦ ᒐᕙᒪᒃᑯᑦ ᐱᖁᑎᖏᓐᓂᒃ ᐊᑭᓕᖅᓱᖅᑕᐅᓯᒪᙱᑦᑐᓂᒃ 
ᒪᓕᒋᐊᓕᖕᓂᒃ ᑕᕝᕙᓂ ᐊᑐᐊᒐᕐᒥ. ᑖᓐᓇ ᐱᖁᑎ ᐃᓚᒋᔭᐅᑐᐃᓐᓇᕆᐊᓕᒃ ᐊᑭᑐᔪᓄᑦ ᓲᕐᓗ ᓯᑭᑑᑦ, ᐅᒥᐊᑦ, 
ᐊᐅᓚᐅᑎᑦ ᐅᕝᕙᓘᓐᓃᑦ ᑎᑎᕋᕐᕕᖕᒨᖓᔪᑦ ᐱᖁᑎᑦ.  

 
ᐱᔪᓐᓇᖅᑎᑕᐅᔪᑦ ᐱᒋᖕᓇᖅᑐᓕᕆᔨᒃᑯᓐᓄᑦ ᐱᓕᕆᔨᐅᖃᑕᐅᔪᑦ ᐅᕝᕙᓘᓐᓃᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᓄᑦ ᑲᑐᔾᔨᖃᑎᒌᑦ 

ᓇᓗᓇᐃᖅᓯᔪᑦ ᐱᖁᑎᑖᕆᐊᖃᕐᓂᖏᓐᓂᒃ ᑐᒃᓯᕋᐅᒻᒥᒡᓗ ᑐᓂᓯᒃᐸᑕ ᑎᑎᖅᑲᑎᒍᑦ ᓇᓗᓇᐃᖅᓯᓯᒪᓗᓂ 
ᐱᔭᐅᔭᕆᐊᖃᕐᓂᖓ ᐊᒻᒪ ᐋᖅᑭᒋᐊᖅᑕᐅᔭᕆᐊᖃᕐᓂᖓ.  

 
ᕿᒥᕐᕈᔭᐅᓂᖓ ᕿᒥᕐᕈᔭᐅᓂᖓ ᐅᑯᓂᖓ ᒪᓕᒐᒃᓴᓂᒃ ᒪᓕᖃᑦᑕᕐᓂᐊᖅᐳᑦ   
 

ᒥᓂᔅᑕᐅᑉ ᑐᒡᓕᐊ ᑎᓕᓯᒪᔭᖓᓘᓐᓃᑦ ᑐᒃᓯᕋᐅᒻᒥᒃ ᕿᒥᕐᕈᖃᑦᑕᕐᓂᐊᖅᐳᑦ ᐱᖁᑎᑖᖁᔨᓯᒪᔪᓂᒃ ᐅᑯᓂᖓ 
ᒪᓕᒡᓗᑎᒃ;   
 
ᐊᔪᙱᑎᑕᐅᓂᖏᑦ ᐃᓱᒪᒋᔭᐅᓗᑎᒃ; 

 
• ᑐᒃᓯᕋᐅᑦ ᐱᔭᐅᒃᐸᑦ ᐊᖏᖅᑕᐅᓯᒪᔪᓂᒃ ᑭᒡᒐᖅᑐᐃᔨᓂᒃ ᓄᓇᓕᖕᓂ ᑲᑎᒪᔨᓂᒃ ᐅᕝᕙᓘᓐᓃᑦ 

ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓂᒃ ᑎᑎᖅᑲᑎᒍᑦ.  
• ᐱᖁᑎᑦ ᐊᑐᐃᓐᓇᐅᒃᐸᑦ ᓄᓇᓕᖕᓂ ᐅᕝᕙᓘᓐᓃᑦ ᑎᑎᖅᑲᑎᒍᑦ ᐊᖏᕈᑕᐅᓯᒪᒃᐸᑦ 

ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᓄᑦ ᐊᒻᒪ ᑐᒃᓯᕋᖅᑐᓂᒃ ᑎᒥᒋᔭᐅᔪᓂᒃ ᓄᓇᓕᖕᓄᑦ 
ᐊᐅᓪᓚᖅᑎᑕᐅᔪᓐᓇᖅᐳᖅ ᒐᕙᒪᒃᑯᓐᓂ ᐊᑭᑭᓐᓂᖅᐹᒃᑯᑦ ᓄᒃᑕᐅᑎᒃᑰᖅᑎᑕᐅᓗᓂ ᓄᓇᓕᖕᓄᑦ.  

• ᐱᖁᑎ ᓅᑕᐅᔪᓐᓇᕐᓂᐊᖅᐳᖅ ᑐᒃᓯᕋᖅᑐᓄᑦ ᐱᓕᕆᔨᐅᔪᓄᑦ ᐃᒪᐃᑦᑐᒃᑰᖅᓯᒪᓗᓂ 
“ᐋᖅᑭᒃᓯᒪᕙᒌᖅᑐᑦ ᒪᓕᒡᓗᒍ” ᑭᓯᐊᓂ ᓅᑕᐅᓂᖓ ᓯᕗᕐᖔᒍᑦ ᓄᑕᐅᓚᐅᖅᓯᒪᓐᓂᖅᐸᑦ.   

• ᐱᖁᑎᑦ ᐊᑐᖅᑕᐅᔭᕆᐊᖃᖅᐳᑦ ᒪᓕᒋᐊᓕᖏᑦ ᒪᓕᒡᓗᒋᑦ ᑎᑎᕋᖅᓯᒪᔪᑦ ᐃᑲᔫᑎᓄᑦ 
ᐊᖏᖃᑎᒌᒍᑎᒥᒃ ᓄᓇᕗᑦ ᒐᕙᒪᒃᑯᓐᓂ ᐊᒻᒪ ᑐᒃᓯᕋᖅᑎᓂᒃ ᑎᒥᒋᔭᐅᔪᒥᒃ.  

• ᑐᒃᓯᕋᖅᑎᐅᔪᑦ ᑲᒪᒋᔭᒃᓴᖃᕐᓂᐊᖅᐳᑦ ᐋᖅᑭᐅᒪᔾᔪᑕᐅᖏᓐᓇᖅᑐᒧᑦ ᐊᒻᒪ ᐊᑐᖅᑕᐅᓂᖓᓄᑦ 
ᐱᖁᑎᒧᑦ.  

• ᐃᓱᒪᒋᔭᐅᖃᑦᑕᕐᓂᐊᖅᐳᑦ ᐱᔭᕆᐊᖃᖅᑐᑦ ᐅᖃᐅᓯᕆᓯᒪᔭᖏᑦ ᒪᓕᒃᑕᐅᓗᑎᒃ ᑐᒃᓯᕋᐅᑎᖏᑦ.  
• ᐊᖏᖅᑕᐅᓂᖓ ᓅᑦᑎᓂᐊᕐᓗᓂ ᐱᖁᑎᒥᒃ ᐱᓕᕆᐊᖑᖃᑦᑕᕐᓂᐊᖅᐳᖅ ᓴᖅᑭᑦᑎᔾᔪᑕᐅᓗᓂ 

ᐱᔭᕆᐊᖃᕐᓂᖅᐹᓂᒃ; ᐊᖏᖅᑕᐅᓂᖓ ᑐᒃᓯᕋᐅᑦ ᓱᓕᓂᕋᕈᑕᐅᙱᓚᖅ ᐊᓯᒃᑲᓐᓂᖏᓐᓂᒃ 
ᑐᒃᓯᕋᖅᓯᒪᔪᖃᕐᒥᒃᐸᑦ ᐱᔭᕆᐊᖃᕐᓂᖅᓴᓂᒃ.  
 

ᐊᑭᓕᖅᓱᖅᑕᐅᔪᓐᓇᙱᑦᑐᑦ  
 

• ᓅᑦᑎᓂᐊᕐᓗᓂ ᐊᑭᖓ, ᐅᕝᕙᓘᓐᓃᑦ ᐱᖁᑎ ᓇᓪᓕᐅᒃᑯᒫᒃᓴᖓᓐᓂᒃ ᐊᑭᓕᕐᓗᒍ 
ᓇᓪᓕᐅᒃᑯᒫᖃᕆᐊᖃᖅᑐᖅ. 
 

• ᐊᑭᖓ ᓴᓇᔭᐅᔾᔪᑎᒃᓴᓄᑦ ᐱᓯᒪᐃᓐᓇᕈᑎᓄᓪᓘᓐᓃᑦ ᐱᖁᑎᓂᒃ ᐅᕝᕙᓘᓐᓃᑦ ᐊᓯᔾᔨᖅᑕᐅᔾᔪᑎᑦ 
ᓄᖑᔭᑦᑐᓄᑦ ᐱᖁᑎᓄᑦ ᑭᓯᐊᓂ ᐋᑭᖅᑕᐅᓯᒪᒃᐸᑕ ᑎᑎᐸᖅᓯᒪᓂᓕᒃ 1−ᒥ, ᐃᑲᔪᖅᓱᐃᔾᔪᑎᓂᒃ 

 
ᐋᖅᑭᒋᐊᖅᑕᐅᔪᖅ: ᔭᓄᐊᕆ 31, 2017 ᒪᒃᐱᖅᑐᒐᖅ 16, 26−ᖑᑎᓪᓗᒋᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  
(CGS) 

 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

ᓄᓇᓕᖕᓂ ᐱᖏᖕᓇᖅᑐᓕᕆᔾᔪᑎᓄᑦ.  
• ᐊᑭᖓ ᐃᒋᑕᐅᔾᔪᑎᓄᑦ ᐱᖁᑎᓄᑦ ᐊᑐᕈᓐᓇᐃᓪᓕᔪᓄᑦ. 

 
 
ᐃᑲᔪᖅᑐᐃᔾᔪᑎᑦ    ᑎᑎᕋᖅᓯᒪᓂᖓ 1−ᒥ ᐱᔭᐅᔭᕆᐊᖃᖅᑐᑦ ᐊᒻᒪ:   
ᑎᑎᕋᖅᓯᒪᔪᑦ  

 ᑎᑎᕋᖅᓯᒪᔪᖅ ᑐᒃᓯᕋᐅᑦ ᓇᓗᓇᐃᖅᓯᓯᒪᓗᓂ ᐱᔭᐅᔭᕆᐊᓕᖕᓂᒃ ᐊᒻᒪ ᐋᖅᑭᒋᐊᕆᐊᓕᖕᓂᒃ 
ᑐᒃᓯᕋᐅᑕᐅᓯᒪᔪᒧᑦ.  
  

 ᐃᑲᔫᓯᐊᓄᑦ ᐊᖏᖃᑎᒌᒍᑎ ᑖᒃᑯᑎᒎᓇᖅ ᐊᖏᖅᑕᐅᓯᒪᔪᒃᑯᑦ ᑐᒃᓯᕋᖅᑐᓄᑦ ᐊᒻᒪ ᓄᓇᕗᑦ 
ᒐᕙᒪᒃᑯᓐᓄᑦ.  
 
 
 

ᓵᑕᒃᓴᐅᔪᓐᓇᕐᓂᖅ   ᒥᓂᔅᑕᐅᑉ ᑐᒡᓕᐊ ᐅᕝᕙᓘᓐᓃᑦ ᑎᑎᖅᑲᑎᒍᑦ ᖃᓄᐃᓕᐅᖁᔨᓯᒪᔪᖅ ᐱᔪᓐᓇᖅᑎᑕᐅᔪᓂᒃ ᓄᓇᕗᒻᒥ  
ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᖓᑦᑕ ᑐᑭᒧᐊᒃᑎᑦᑎᔨᖓᓐᓄᑦ.   

 
 ᓄᓇᕗᑦ ᒐᕙᒪᒃᑯᑦ ᐊᒥᐊᒃᑯᓂᒃ ᐊᑐᐊᒐᖓ ᖃᖓᓕᒫᖅ ᒪᓕᒃᑕᐅᔭᕆᐊᖃᖅᐳᖅ.  

 
 ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒥᒃ, ᕼᐋᒻᒪᓚᒃᑯᓐᓄᑦ ᑲᑎᒪᔨᒥᒃ ᐅᕝᕙᓘᓐᓃᑦ ᕼᐋᒻᒪᓚᒃᑯᓐᓄᑦ 

ᐃᖅᑲᓇᐃᔭᖅᑎᒥᒃ ᐅᕝᕙᓘᓐᓃᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓄᑦ ᐃᓚᒋᔭᐅᔪᒥᒃ 
ᐊᑲᕐᕉᑎᖃᕆᐊᖃᙱᓚᑦ ᐊᑐᕐᓗᒍ ᐅᕝᕙᓘᓐᓃᑦ ᐃᒋᓪᓗᒍ ᐱᖁᑎᑦ ᓅᑕᐅᔪᑦ ᑖᓐᓇ ᐊᑐᐊᒐᖅ 
ᒪᓕᒡᓗᒍ.  

 
 
ᐃᓱᓕᕝᕕᖓ  

ᑖᓐᓇ ᐱᓕᕆᐊᖅ ᐊᐅᓚᑕᐅᓲᖑᕗᖅ ᐊᕐᕌᒍᑕᒫᑦ, ᐅᓂᒃᑳᕐᕕᒃᑕᖃᖅᑎᑕᐅᓪᓗᓂ ᐊᐃᕐᕆᓕ 1−ᒥ, ᒫᔾᔨ 31−ᒧᑦ 
ᑕᒪᐃᓐᓂᒃ ᑮᓇᐅᔭᓕᕆᓐᓇᖅ ᐊᕐᕌᒍᒥ.  

ᐅᐃᒍᖓ 2 
ᐃᑲᔫᑎᑦ 

ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓄᑦ ᐱᒋᐊᕈᑎᒃᓴᑦ ᑮᓇᐅᔭᑦ 
 

ᐱᔾᔪᑖ ᐱᖏᖕᓇᖅᑐᓕᕆᔩᑦ ᑲᑐᔾᔨᖃᑎᒌᖏᑦ ᐃᑲᔪᕈᒪᓪᓗᒋᑦ ᐱᒋᐊᕈᑎᒃᓴᖏᓐᓂᒃ ᑲᑐᔾᔨᖃᑎᒌᓄᑦ ᐊᒃᑐᐊᓂᓕᖕᓂᒃ. 
ᐅᑯᐊ ᐱᒋᐊᕈᑎᒃᓴᖏᓐᓄᑦ ᐊᑭᓕᕆᐊᖃᕋᔭᖅᑐᑦ ᐃᓕᓐᓂᐊᕈᑕᐅᔭᕆᐊᓖᑦ ᐅᕝᕙᓘᓐᓃᑦ ᐊᐅᓚᓂᕆᕙᒃᑕᖏᑦ 
ᐋᖅᑭᐅᒪᔾᔪᑎᖏᓪᓗ ᓲᕐᓗ ᑎᑎᕋᕐᕕᖕᒥᐅᑕᑦ ᐱᖁᑎᑦ ᑭᓯᐊᓂ ᐊᑭᑐᔫᑎᓄᑦ ᐊᑭᓕᐅᑎᑦ 
ᐱᖃᓯᐅᔾᔭᐅᔭᕆᐊᖃᙱᑦᑐᑦ. 

ᐱᔪᓐᓇᖅᑎᑕᐅᔪᑦ ᐱᒋᐊᖅᑎᑕᐅᓵᖅᑐᑦ ᐱᖏᖕᓇᖅᑐᓕᕆᔩᑦ ᑲᑐᔾᔨᖃᑎᒌᑦ ᑮᓇᐅᔭᖃᖅᑎᑕᐅᓚᐅᖅᓯᒪᙱᑦᑐᑦ ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ ᑖᓐᓇ ᐱᓕᕆᐊᒃᓴᖅ ᒪᓕᒃᖢᒍ. 

ᕿᒥᕐᕈᔭᐅᓂᖓ ᑐᑭᒧᐊᒃᑎᑦᑎᔨᐅᔪᖅ ᓄᓇᕗᒻᒥ ᑐᐊᕕᕐᓇᖅᑐᓕᕆᔨᓄᑦ ᑐᒃᓯᕋᐅᑎᓂᒃ ᑎᑎᕋᖅᓯᒪᔪᓂᑦ ᑲᑎᑦᑎᓂᐊᖅᐳᖅ 
ᖃᐅᔨᓴᕐᓗᓂᓗ.  

ᐃᑲᔪᖅᑐᐃᔾᔪᑎᑦ ᑐᒃᓯᕋᐅᑎ ᑎᑎᕌᓂᒃᓯᒪᑦᑎᐊᕐᓗᒍ, ᑐᐊᕕᕐᓇᖅᑐᓕᕆᔨᓄᑦ ᑐᓂᔭᐅᔭᕆᐊᖃᖅᐳᖅ, ᐅᑯᐊᓗ: 
ᑎᑎᕋᖅᓯᒪᔪᑦ 

• ᐱᓕᕆᐊᒃᓴᐃᑦ ᓇᓗᓇᐃᖅᑕᐅᓯᒪᔪᑦ ᐱᖏᖕᓇᖅᑐᓕᕆᔨᑦ ᑲᑐᔾᔨᖃᑎᒌᓄᑦ ᐊᒻᒪ ᐊᕐᕌᒍᒥ 
ᐱᓕᕆᐊᖑᓂᐊᖅᑐᑦ ᐋᖅᑭᒃᑕᐅᓯᒪᔪᑦ. 

• ᒪᓕᒐᓕᕆᔨᓂ ᓇᓗᓇᐃᔭᕐᕕᖕᒥ ᓇᓗᓇᐃᕈᑎᒃᓴᒥᒃ ᐱᖏᖕᓇᖅᑐᓕᕆᔩᑦ ᑲᑐᔾᔨᖃᑎᒌᑦ 
ᓇᓗᓇᐃᖅᓯᒪᓂᖏᓐᓂᒃ ᑮᓇᐅᔭᓕᐅᕋᓱᒃᑎᐅᙱᖦᖢᑎᒃ ᑲᑐᔾᔨᖃᑎᒌᖑᓂᕐᒧᑦ ᐊᒻᒪ 
ᐊᕐᕌᒍᓕᒫᖅᓯᐅᑎᒥᒃ ᑮᓇᐅᔭᓄᑦ ᓇᓗᓇᐃᒃᑯᑕᕐᓂᒃ ᑐᓂᓯᓯᒪᓂᖏᓐᓂᒃ. 

• ᓇᓗᓇᐃᔭᖅᓯᒪᔪᖅ ᑮᓇᐅᔭᖅᑑᑎᒃᓴᑦ ᐊᑭᓕᐅᑕᐅᓂᐊᕋᓱᒋᔭᐅᔪᑦ ᐊᒻᒪ 
ᑮᓇᐅᔭᖅᑖᕆᔭᐅᕙᓪᓕᐊᓂᐊᖅᑐᑦ ᓇᓗᓇᐃᖅᓯᒪᓪᓗᑎᒃ ᐱᖏᖕᓇᖅᑐᓕᕆᔩᑦ ᑲᑐᔾᔨᖃᑎᒌᓄᑦ  

 
ᓵᑕᒃᓴᐅᔪᓐᓇᕐᓂᖅ ᐱᖏᖕᓇᖅᑐᓕᕆᔩᑦ ᑲᑐᔾᔨᖃᑎᒌᖏᑦ ᐅᓂᒃᑳᓕᐊᒥᒃ ᑐᓂᓯᖃᑦᑕᕆᐊᖃᖅᐳᑦ ᑐᐊᕕᕐᓇᖅᑐᓕᕆᔨᒃᑯᓐᓄᑦ 

ᐊᕐᕌᒍᒥ ᓯᕗᓪᓕᖅᐹᒥ ᐊᐅᓚᓂᖃᓕᖅᑎᓪᓗᒋᑦ ᓇᓗᓇᐃᖅᓯᓯᒪᔪᓂᒃ. ᐅᓂᒃᑳᓕᐊᖓ ᑐᓂᔭᐅᔭᕆᐊᖃᖅᐳᖅ 
ᑕᖅᑭᖅ ᐊᑕᐅᓯᖅ ᐊᐅᓚᓂᖃᓕᖅᑎᓪᓗᒋᑦ ᑮᓇᐅᔭᓕᕆᓐᓇᐅᑉ ᐊᕐᕌᒎᑉ ᓄᙳᐊᓂ (ᒫᔾᔨ 31). 

 
ᐅᓄᕐᓂᖓ ᐊᑕᐅᓯᐊᖅᑕᐅᓗᓂ ᐱᒋᐊᕈᑎᒃᓴᓂᒃ $1000.00−ᓂᒃ ᐱᔪᓐᓇᖅᑎᑕᐅᕗᑦ ᐊᑐᐊᒐᖅ ᒪᓕᒡᓗᒍ. 
ᐊᑭᓕᐅᑎ ᐊᑕᐅᓯᐊᖅᑕᐅᓗᑎᒃ ᐊᑭᓕᖅᑕᐅᓂᐊᖅᐳᑦ ᐊᑕᐅᓯᕐᒧᑦ ᐃᓕᔭᐅᔪᒧᑦ ᐱᖏᖕᓇᖅᑐᓕᕆᔩᑦ ᑲᑐᔾᔨᖃᑎᒌᓄᑦ. 

ᐊᑭᓕᐅᑏᑦ ᐅᑎᕐᕕᐅᔾᔪᑕᐅᔪᓐᓇᖅᐳᑦ ᐊᕐᕌᓂᐅᓚᐅᖅᑐᖅ ᐱᒋᐅᕈᑕᐅᓪᓗᓂ ᐊᑭᓕᐅᑎᒧᑦ, ᓈᒻᒪᒃᑐᓂᒃ 
ᐃᑲᔪᖅᑐᐃᔪᓂᒃ ᑎᑎᕋᖅᓯᒪᔪᓂᒃ ᐊᑐᐃᓐᓇᐅᑎᑦᑎᓗᑎᒃ. ᐊᑭᓕᐅᑎᖓ ᒪᓕᒋᐊᖃᖅᐳᑦ ᑮᓇᐅᔭᓂᒃ 
ᐊᑐᐃᓐᓇᐅᔪᖃᖅᐸᑦ ᑮᓇᐅᔭᖅᑑᑎᒃᓴᖏᓐᓂ. 

ᐃᓱᓕᕝᕕᖓ ᑖᓐᓇ ᐱᓕᕆᐊᖑᔪᖅ ᐊᐅᓚᑕᐅᖃᑦᑕᖅᐳᖅ ᐊᕐᕌᒍᓕᒫᒧᑦ, ᐅᓂᒃᑳᓕᐅᕈᓐᓇᕐᓗᑎᒃ ᐊᐃᕆᓕ 1-ᒥᑦ ᒫᔾᔨ 31-ᒧᑦ 
ᑮᓇᐅᔭᓕᕆᓐᓇᒥ ᐊᕐᕌᒍ ᐊᑐᖅᑐᒥ. 

ᐅᐃᒍᖓ 3 
ᐃᑲᔫᑎᑦ 

ᐃᑲᔪᖅᑐᐃᖏᓐᓇᕈᑎᑦ ᐱᖏᖕᓇᖅᑐᓕᕆᔩᑦ ᑲᑐᔾᔨᖃᑎᒌᖏᓐᓄᑦ 
 

ᐱᔾᔪᑖ ᐱᖏᖕᓇᖅᑐᓕᕆᔩᑦ ᑲᑐᔾᔨᖃᑎᒌᖏᑦ ᐃᑲᔪᕈᒪᓪᓗᒋᑦ ᐊᕐᕌᒍᑕᒫ ᐊᑭᓕᖅᓱᐃᓐᓇᕆᐊᓕᖕᓄᑦ 
ᐱᕙᒌᔭᖅᓯᒪᐃᓐᓇᕐᓗᑎᒃ ᐊᒻᒪ ᑮᓇᐅᔭᓂᒃ ᐱᕈᖅᓴᐃᓇᓱᒃᐸᒡᓗᑎᒃ ᑲᑐᔾᔨᖃᑎᒋᔭᒥᓄᑦ. ᐅᑯᐊ 
ᐊᑭᓕᖅᓱᕆᐊᖃᕋᔭᖅᑐᑦ ᐃᓕᓐᓂᐊᕈᑕᐅᔭᕆᐊᓖᑦ ᐅᕝᕙᓘᓐᓃᑦ ᐊᐅᓚᓂᕆᕙᒃᑕᖏᓐᓄᑦ 
ᐋᖅᑭᐅᒪᔾᔪᑎᖏᓐᓄᓪᓗ ᓲᕐᓗ ᑎᑎᕋᕐᕕᖕᒥᐅᑕᑦ ᐱᖁᑎᖏᓐᓄᑦ ᑭᓯᐊᓂ ᐊᑭᑐᔫᑎᓄᑦ ᐊᑭᓕᐅᑎᑦ 
ᐱᖃᓯᐅᔾᔭᐅᔭᕆᐊᖃᙱᑦᑐᑦ.  

ᐱᔪᓐᓇᖅᑎᑕᐅᔪᑦ ᐱᖏᖕᓇᖅᑐᓕᕆᔨᑦ ᑲᑐᔾᔨᖃᑎᒌᖏᑦ  
ᕿᒥᕐᕈᔭᐅᓂᖓ ᑐᑭᒧᐊᒃᑎᑦᑎᔨᐅᔪᖅ ᓄᓇᕗᒻᒥ ᑐᐊᕕᕐᓇᖅᑐᓕᕆᔨᓄᑦ ᑐᒃᓯᕋᐅᑎᓂᒃ ᑎᑎᕋᖅᓯᒪᔪᓂᑦ ᑲᑎᑦᑎᓂᐊᖅᐳᖅ 

ᖃᐅᔨᓴᕐᓗᓂᓗ.  
ᐃᑲᔪᖅᑐᐃᔾᔪᑎᑦ  ᑐᒃᓯᕋᐅᑎ ᑎᑎᕌᓂᒃᓯᒪᑦᑎᐊᕐᓗᒍ, ᑐᐊᕕᕐᓇᖅᑐᓕᕆᔨᓄᑦ ᑐᓂᔭᐅᔭᕆᐊᖃᖅᐳᖅ, ᐅᑯᐊᓗ: 
ᑎᑎᕋᖅᓯᒪᔪᑦ  
 

• ᐱᓕᕆᐊᒃᓴᐃᑦ ᓇᓗᓇᐃᖅᑕᐅᓯᒪᔪᑦ ᐱᖏᖕᓇᖅᑐᓕᕆᔨᑦ ᑲᑐᔾᔨᖃᑎᒌᓄᑦ ᐊᒻᒪ ᐊᕐᕌᒍᒥ ᐱᓕᕆᐊᖑᓂᐊᖅᑐᑦ 
ᐋᖅᑭᒃᑕᐅᓯᒪᔪᑦ. 

• ᒪᓕᒐᓕᕆᔨᓂ ᓇᓗᓇᐃᔭᕐᕕᖕᒥ ᓇᓗᓇᐃᕈᑎᒃᓴᒥᒃ ᐱᖏᖕᓇᖅᑐᓕᕆᔩᑦ ᑲᑐᔾᔨᖃᑎᒌᑦ ᓇᓗᓇᐃᖅᓯᒪᓂᖏᓐᓂᒃ 
ᑮᓇᐅᔭᓕᐅᕋᓱᒃᑎᐅᙱᖦᖢᑎᒃ ᑲᑐᔾᔨᖃᑎᒌᖑᓂᕐᒧᑦ ᐊᒻᒪ ᐊᕐᕌᒍᓕᒫᖅᓯᐅᑎᒥᒃ ᑮᓇᐅᔭᓄᑦ ᓇᓗᓇᐃᒃᑯᑕᕐᓂᒃ 
ᓴᖅᑭᑎᑦᑎᓪᓗᓂ. 

• ᓇᓗᓇᐃᔭᖅᓯᒪᔪᖅ ᑮᓇᐅᔭᖅᑑᑎᒃᓴᑦ ᐊᑭᓕᐅᑕᐅᓂᐊᕋᓱᒋᔭᐅᔪᑦ ᐊᒻᒪ ᑮᓇᐅᔭᖅᑖᕆᔭᐅᕙᓪᓕᐊᓂᐊᖅᑐᑦ 
ᓇᓗᓇᐃᖅᓯᒪᓗᑎᒃ ᐱᖏᖕᓇᖅᑐᓕᕆᔩᑦ ᑲᑐᔾᔨᖃᑎᒌᓄᑦ 

 
ᐊᖏᖅᑕᐅᔪᑦ ᑐᒃᓯᕋᖅᓯᒪᔪᑦ ᐱᖏᖕᓇᖅᑐᓕᕆᔨᑦ ᑲᑐᔾᔨᖃᑎᒌᓄᑦ ᐱᒋᐊᕈᑎᒃᓴᓄᑦ ᑮᓇᐅᔭᓄᑦ (ᐅᐃᒍᖓ 2 
ᑕᑯᓗᒍ) ᑖᔅᓱᒥᖓᑦᑕᐃᓐᓇᖅ ᐃᑲᔪᖅᑐᐃᔾᔪᑎᒥᒃ ᑎᑎᖅᑲᒥᒃ ᐊᑐᕈᓐᓇᖅᐳᖅ ᑐᒃᓯᕋᐅᑎᒋᔭᒥᓂᒃ 
ᐃᑲᔪᖅᑐᐃᖏᓐᓇᕈᑎᒧᑦ. 

 
ᓵᑕᒃᓴᐅᔪᓐᓇᕐᓂᖅ ᐱᖏᖕᓇᖅᑐᓕᕆᔨᑦ ᑲᑐᔾᔨᖃᑎᒌᑦ ᐅᓂᒃᑳᓕᐊᒥᒃ ᑐᓂᓯᖃᑦᑕᕆᐊᖃᖅᐳᑦ ᑐᐊᕕᕐᓇᖅᑐᓕᕆᔨᒃᑯᓐᓄᑦ ᐊᕐᕌᒍᒥ 

ᓯᕗᓪᓕᖅᐹᒥ ᐊᐅᓚᓂᕆᔭᒥᓂᒃ ᓇᓗᓇᐃᔭᖅᓯᒪᔪᒥᑦ. ᐅᓂᒃᑳᓕᐊᖅ ᑐᓂᔭᐅᔭᕆᐊᖃᖅᐳᖅ ᑕᖅᑭᖅ ᐊᑕᐅᓯᖅ 
ᐊᐅᓚᓂᖃᓕᖅᑎᓪᓗᒋᑦ ᑮᓇᐅᔭᓕᕆᓐᓇᐅᑉ ᐊᕐᕌᒎᑉ ᓄᙳᐊᓂ (ᒫᔾᔨ 31). 

ᐊᑭᓕᐅᑎᑦ ᐃᑲᔪᖅᑐᐃᖏᓐᓇᕐᓂᕐᒧᑦ $1000.00−ᓂᒃ ᐊᑭᓕᐅᑎᒥᒃ ᐱᔪᓐᓇᖅᑎᑕᐅᕗᑦ ᐊᑐᐊᒐᖅ ᒪᓕᒡᓗᒍ. 
ᐊᑭᓕᐅᑎ ᐊᑕᐅᓯᐊᖅᑕᐅᓗᑎᒃ ᐊᑭᓕᖅᑕᐅᖃᑦᑕᕐᓂᐊᖅᐳᑦ ᐊᑕᐅᓯᕐᒧᑦ ᐃᓕᔭᐅᔪᒧᑦ ᐱᖏᖕᓇᖅᑐᓕᕆᔩᑦ ᑲᑐᔾᔨᖃᑎᒌᓄᑦ. 

ᐊᑭᓕᐅᑏᑦ ᐅᑎᕐᕕᐅᔾᔪᑕᐅᔪᓐᓇᖅᐳᑦ, ᓈᒻᒪᒃᑐᒥᑦ ᐃᑲᔪᖅᑐᐃᔪᓂᒃ ᑎᑎᕋᖅᓯᒪᔪᒥᑦ ᐊᑐᐃᓐᓇᐅᑎᑦᑎᓗᑎᒃ 
ᑮᓇᐅᔭᓕᕆᓐᓇᖅ ᐊᕐᕌᒍ ᐃᓱᓕᓚᐅᙱᑎᓪᓗᒍ ᐅᑎᕐᕕᐅᕝᕕᒋᔭᒥᓂ. ᐊᑭᓕᐅᑎᖓ ᒪᓕᒋᐊᖃᖅᐳᑦ ᑮᓇᐅᔭᓂᒃ 
ᐊᑐᐃᓐᓇᐅᔪᖃᖅᐸᑦ ᑮᓇᐅᔭᖅᑑᑎᒃᓴᖏᓐᓂ. 

ᐃᓱᓕᕝᕕᖓ ᑖᓐᓇ ᐱᓕᕆᐊᖑᔪᖅ ᐊᐅᓚᑕᐅᖃᑦᑕᖅᐳᖅ ᐊᕐᕌᒍᓕᒫᒧᑦ, ᐅᓂᒃᑳᓕᐅᕈᓐᓇᕐᓗᑎᒃ ᐊᐃᕆᓕ 1-ᒥᑦ ᒫᔾᔨ 31-ᒧᑦ 
ᑮᓇᐅᔭᓕᕆᓐᓇᒥ ᐊᕐᕌᒍ ᐊᑐᖅᑐᒥ. 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  
(CGS) 

 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

ᐅᐃᒍᖓ 4 
ᐃᑲᔫᑎᑦ 

ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᑦ ᑎᖕᒥᓲᒥᒃ ᓵᑕᖅᓯᔪᒪᔾᔪᑎᖓ 
 

ᐱᔾᔪᑖ ᓄᓇᓕᖕᓂ ᐱᖏᖕᓇᖅᑐᓕᕆᔨᑦ ᐃᑲᔪᕈᒪᓪᓗᒋᑦ ᑎᖕᒥᓲᒃᑯᑦ ᐃᑲᔪᖅᑕᐅᔪᒪᑎᓪᓗᒋᑦ ᑐᐊᕕᕐᓇᖅᑐᖅᑕᖃᖅᑎᓪᓗᒍ 
 
ᐱᔪᓐᓇᖅᑎᑕᐅᔪᑦ ᓄᓇᓕᖕᓂ ᑲᑎᒪᔨᕋᓛᑦ ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᖅ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᑦ ᐊᐅᓚᑦᑎᔨᖓ 
 

ᑐᒃᓯᕋᐅᑎᒋᔭᐅᔪᓐᓇᖅᐳᖅ ᐅᖃᐅᓯᒃᑯᑦ ᑭᓯᐊᓂ ᑭᖑᓂᐊᒍᑦ ᑎᑎᕋᖅᑕᐅᔭᕆᐊᓕᒃ ᑐᒃᓯᕋᐅᑎᒋᔭᖓ 
ᐱᔪᓐᓇᖅᓯᑐᐊᖅᐸᑦ. ᑐᒃᓯᕋᐅᑎᖓ ᐃᑲᔪᖅᑐᐃᔪᒥᒃ ᑎᑎᕋᖅᓯᒪᔪᒥᒃ ᐃᓚᓕᐅᔾᔨᔭᕆᐊᓕᒃ ᐅᑯᓂᖓᓗ; 

  
• ᕿᓂᖅᑕᐅᔫᑉ(ᔪᑦ) ᐅᑭᐅᖏᑦ ᐊᒻᒪ ᑎᒥᒃᑯ ᖃᓄᐃᓐᓂᖏᑦ, 
• ᖃᓄᖅ ᐊᑯᓂᐅᑎᒋᔪᖅ ᐱᖏᒋᔭᐅᓕᕐᒪᖔᑦ,  
• ᓯᓚᐅᑉ ᖃᓄᐃᓐᓂᖓ ᐅᕝᕙᓘᓐᓃᑦ ᓯᓚᐅᑉ ᖃᓄᐃᓐᓂᐊᕋᓱᒋᔭᐅᓂᖓ 
• ᐊᐅᓪᓚᖅᑐᖅᓯᐅᑎᑦ ᓇᒃᓴᒃᑲᓐᓂᖅᑕᖏᑦ ᐱᖏᖕᓇᖅᑑᑉ(ᑐᑦ) ᑎᑎᕋᖅᓯᒪᓗᒋᑦ. 
• ᐊᓯᒃᑲᓐᓂᖏᑦ ᓇᓗᓇᐃᖅᑕᐅᒋᐊᓖᑦ ᑐᒃᓯᕋᖅᑕᐅᔪᒧᑦ ᐊᑑᑎᖃᕋᓱᒋᔭᐅᔪᑦ, ᐊᒻᒪ 
• ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᓄᑦ ᐃᓚᒋᔭᐅᔪᑦ ᑕᑯᓇᓱᒃᑎᒋᔭᐅᓂᐊᖅᑐᓂᑦ ᑎᑎᕋᖅᓯᒪᔪᓂᑦ ᑐᓂᓯᓗᑎᒃ.  

 
 
ᕿᒥᕐᕈᔭᐅᓂᖓ ᕿᒥᕐᕈᔭᐅᓂᐊᖅᑐᖅ ᐅᑯᓂᖓ ᒪᓕᒋᐊᓕᖕᓂᒃ ᒪᓕᖕᓂᐊᖅᐳᖅ 
 

ᒥᓂᔅᑕᐅᑉ ᑐᒡᓕᖓ ᐅᕝᕙᓘᓐᓃᑦ ᑭᒡᒐᖅᑐᐃᔨ ᑐᒃᓯᕋᐅᑎᒥᒃ ᐱᔪᓐᓇᖅᑎᑦᑎᔭᕆᐊᓕᒃ ᐅᑯᐊ ᒪᓕᒡᓗᒋᑦ; 
 

ᐱᓇᔪᒍᓐᓇᖅᑐᑦ ᐃᓱᒪᒃᓴᖅᓯᐅᕈᑕᐅᔭᕆᐊᓕᑦ; 
 

• ᑎᖕᒥᓲᖅ ᐊᑐᐃᓐᓇᐅᔪᖅ ᐊᕕᒃᑐᖅᓯᒪᓂᖓᓂ; 
• ᓯᓚᐅᑉ ᖃᓄᐃᓐᓂᐊᕐᓂᖓ ᐊᑦᑕᕐᓇᙱᑦᑐᒦᖁᓪᓗᒋᑦ ᕿᓂᖅᑏᑦ ᑲᔪᓯᑦᑎᐊᕐᓗᑎᒡᓗ; 
• ᑎᖕᒥᓲᒥᒃ ᐃᑲᔪᖅᑕᐅᔭᕆᐊᓕᑦ ᐊᕐᕌᒍᖓ ᐃᓱᒪᒋᓗᒍ ᐊᒻᒪ ᓇᒃᓴᖃᑦᑕᖏᑦ ᐊᓐᓇᐅᒪᔾᔪᑏᑦ ᕿᓂᖅᑕᐅᔪᒧᑦ 

ᐊᑐᐃᓐᓇᐅᑎᑕᐅᔪᑦ; 
• ᑭᓱᑐᐃᓐᓇᑦ ᑐᙵᕕᒋᔭᐅᔪᑦ ᐃᓅᑉ ᑎᒥᖓᑕ ᖃᓄᐃᓐᓂᕆᔭᖓᓄᑦ ᑐᐊᕕᐊᕆᒃᑲᓐᓂᕆᐊᖃᕐᓗᓂᓗ;   
• ᖃᓄᖅ ᐊᑯᓂᐅᑎᒋᔪᖅ ᐃᓄᒃ(ᓄᑦ) ᕿᓂᖅᑕᐅᓕᕐᓂᖓᓂᒃ.  

 
ᐊᔪᖅᑎᑕᐅᔪᑦ ᐊᑭᓕᕆᐊᓖᑦ 

 
• ᑎᖕᒥᓲᖅ ᐃᑲᔫᑕᐅᔪᖅ ᓇᖕᒥᓂᓕᖕᒧᑦ ᐅᕝᕙᓘᓐᓃᑦ ᑎᒥᐅᔪᓄᑦ; 
• ᑭᓱᑐᐃᓐᓇᕐᒥᒃ ᓱᕋᒃᑐᒥᒃ ᐊᒻᒪᓗ ᐋᓐᓂᖅᑐᖃᖅᐸᑦ ᐃᓅᔪᓐᓃᖅᑐᖃᖅᐸᓪᓘᓐᓃᑦ ᓇᓕᐊᖕᓂᑐᐃᓐᓇᖅ 

ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔪᒥᑦ ᐱᓕᕆᖃᑕᐅᑎᓪᓗᒍ ᐅᕝᕙᓘᓐᓃᑦ ᓇᖕᒥᓂᖅ 
ᑎᒥᐅᔪᓄᓪᓘᓐᓃᑦ ᑎᖕᒥᓲᕆᔭᐅᔪᒥᑦ ᑕᑯᓇᓱᒃᑎᐅᖃᑕᐅᑎᓪᓗᒍ. 

 
ᐃᑲᔪᖅᑐᐃᔾᔪᑎᑦ  ᓄᓇᕗᑦ ᒐᕙᒪᒃᑯᑦ ᑎᖕᒥᓲᓂᒃ ᓵᑕᖅᑕᐅᕙᒃᑐᓄᑦ ᐊᑐᐊᒐᕐᒥᒃ ᒪᓕᒋᐊᖃᖅᐳᑦ ᓇᓕᐊᖕᓂᑐᐃᓐᓇᖅ 
ᑎᑎᕋᖅᓯᒪᔪᑦ ᖃᖓᑕᓪᓗᑎᒃ ᕿᓂᖃᑕᐅᔪᓂᑦ ᐅᑯᐊ ᒪᓕᒡᓗᒋᑦ: 
 

• ᐱᕕᒃᓴᖅ ᐃᓱᒪᒋᔭᕆᐊᖃᖅᑎᓪᓗᒍ ᑎᖕᒥᓲᒥᑦ ᓵᑕᖅᓯᓇᓱᒃᑎᓪᓗᒋᑦ ᐊᒻᒪ ᓇᓗᓇᐃᖅᑕᐅᓯᒪᔪᒥᑦ 
ᐊᑐᐃᓐᓇᐅᔾᔪᑎᒥᒃ ᐱᓕᕆᔪᓐᓇᖅᑐᓄᑦ ᐊᖏᕈᑎᒥᒃ ᓴᖅᑭᑎᑕᐅᓯᒪᔪᖃᙱᖦᖢᓂ ᐊᑐᐃᓐᓇᐅᓂᖅᐹᒥ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  
(CGS) 

 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

ᑲᒻᐸᓂᐅᔪᒥᑦ ᑖᒃᑯᐊᑐᐊᖅ ᓇᓗᓇᐃᖅᓯᔾᔪᑎᒥᒃ ᑎᑎᕋᖅᓯᒪᔪᒥᑦ ᑐᓂᓯᔭᕆᐊᖃᖅᐳᑦ; 
 

• ᑕᒪᕐᒥᓕᒫᖅ ᑮᓇᐅᔭᓕᐅᕈᑕᐅᓪᓗᑎᒃ ᐊᐅᓚᓂᖃᖅᑐᑦ ᐊᒻᒪ ᓇᓪᓕᐅᒃᑯᒫᓖᑦ ᑎᖕᒥᓲᑦ ᐊᑐᖅᑕᐅᔭᕆᐊᖃᖅᐳᑦ;  
 

• ᑕᐃᒃᑯᐊ ᑭᓯᐊᓂ ᑎᑎᕋᖅᑕᐅᓯᒪᔪᑦ ᑕᑯᓇᓱᒃᑎᐅᓂᐊᖅᑐᑦ ᐊᖏᖅᑕᐅᔭᕆᐊᖃᖅᐳᑦ ᑎᖕᒥᓲᒃᑰᖃᑕᐅᓂᐊᖅᑐᓂᑦ. 
 
ᓵᑕᐅᔪᓐᓇᕐᓂᖅ ᒥᓂᔅᑕᐅ ᑐᖓᓕᐊ ᐅᕝᕙᓘᓐᓃᑦ ᐋᖅᑭᒃᑕᐅᓯᒪᔪᒥᑦ ᑎᑎᕋᖅᓯᒪᔪᒥᑦ ᑎᓕᔭᐅᓯᒪᓪᓗᓂ ᐱᔪᓐᓇᖅᑎᑕᐅᔪᖅ 

ᓄᓇᕗᒻᒥ ᑐᐊᕕᕐᓇᖅᑐᓕᕆᔨ ᑐᑭᒧᐊᒃᑎᑦᑎᔨᒧᑦ 
 
ᐊᑭᓕᐅᑎᑦ ᐃᑲᔫᓯᐊᖅᑖᖅᑎᑕᐅᔪᓐᓇᖅᑐᑦ ᐅᑎᖅᑎᑦᑎᕕᐅᓗᑎᒃ ᐊᑭᓪᓚᑦᑖᖏᓐᓂᒃ 25,000.00−ᒧᑦ ᑎᑭᓪᓗᒍ 

ᐊᖏᓂᖅᐹᖓ ᐱᖏᖕᓇᖅᑐᒥᑦ ᕿᓂᖅᑎᑦᑎᔪᑦ ᐊᑐᓂ.  
ᐊᔾᔨᐅᙱᑦᑐᒥᑦ ᓴᖅᑭᑦᑐᖃᖅᐸᑦ ᐃᓱᒪᒋᔭᐅᒻᒪᕆᖕᓂᐊᖅᐳᖅ, ᒥᓂᔅᑕᐅ ᑐᖓᓕᐊ ᐅᕝᕙᓘᓐᓃᑦ ᑭᒡᒐᖅᑐᐃᔨᒧᑦ 
ᐃᓱᒪᒋᔭᐅᓇᔭᖅᐳᖅ ᑭᑭᑕᐅᓯᒪᓂᖏᓐᓂᒃ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᓂᖏᓐᓂᒃ ᑖᒡᔅᓱᒧᖓ ᐊᑐᐊᒐᕐᒧᑦ 
ᐊᑭᓕᐅᑕᐅᔪᓐᓇᕐᓗᑎᒃ. 

 
ᐊᑭᓕᐅᑎ ᐊᑭᓕᐅᑏᑦ ᐋᖅᑭᒃᑕᐅᖃᑦᑕᖅᐳᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ ᒪᓕᒃᖢᒍ ᐃᑲᔪᖅᑐᖅᑕᐅᔭᕆᐊᖃᖅᖢᓂ 

ᐊᑭᓕᒐᒃᓴᖏᑕ ᓇᓕᖅᑲᖏᑕᓗ ᐊᔾᔨᖏᓐᓂᒃ. 
 
ᐃᓱᓕᕝᕕᖓ ᑖᓐᓇ ᐱᓕᕆᐊᖑᔪᖅ ᐊᐅᓚᑕᐅᖃᑦᑕᖅᐳᖅ ᐊᕐᕌᒍᑕᒫᒧᑦ, ᐅᓂᒃᑳᓕᐅᕈᓐᓇᕐᓗᑎᒃ ᐊᐃᕆᓕ 1-ᒥᑦ ᒫᔾᔨ 31-ᒧᑦ 

ᑮᓇᐅᔭᓕᕆᓐᓇᒥ ᐊᕐᕌᒍ ᐊᑐᖅᑐᒥ. ᐊᑭᓕᐅᑎᑦ ᐋᖅᑭᒃᑕᐅᖃᑦᑕᖅᐳᑦ ᑮᓇᐅᔭᖅᑑᑎᖏᓐᓂ ᐊᒥᐊᒃᑯᑕᖃᖅᐸᑦ. 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  

ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

ᐅᐃᒍᖓ 5 
ᐃᑲᔫᑎᑦ 

ᐱᖁᑎ ᓱᕋᒃᑐᖅ ᓴᓇᔭᐅᓂᖏᑦ ᐊᓯᔾᔨᖅᑕᐅᔾᔪᑎᖏᓪᓘᓐᓃᑦ ᐱᖏᖕᓇᖅᑐᓕᕆᔩᑦ ᕿᓂᖅᑎᓪᓗᒋᑦ 
 

 
ᐱᔾᔪᑖ ᓄᓇᓕᖕᓂ ᕿᓂᖅᑏᑦ ᐃᑲᔪᖅᑕᐅᖁᓪᓗᒋᑦ ᐱᖁᑎᖓᓂᒃ ᓱᕋᒃᑕᐅᔪᖃᖅᐸᑦ ᐊᓯᐅᔨᔪᖃᖅᐸᓪᓘᓐᓃᑦ 

ᐱᖏᖕᓇᖅᑐᒥᑦ ᕿᓂᖅᑎᓪᓗᒋᑦ.  
 
ᐱᔪᓐᓇᖅᑎᑕᐅᔪᑦ ᐱᖏᖕᓇᖅᑐᓕᕆᔩᑦ ᐊᑎᓕᐅᖅᑕᐅᓯᒪᔪᑦ ᑎᑎᕋᖅᐸᓪᓕᐊᕝᕕᒋᕙᒃᑕᒥᓄᑦ ᕿᓂᕆᐊᓚᐅᙱᑎᓪᓗᒋᑦ ᐊᒻᒪ 

ᐱᖁᑎᖏᑕ ᖃᓄᐃᓐᓂᖏᓐᓂᒃ ᐅᓂᒃᑳᖅᓯᒪᔪᓂᒃ ᐃᓚᓕᐅᔾᔨᓗᑎᒃ ᐱᖏᖕᓇᖅᑐᓕᕆᔨᑦ ᑐᖅᑯᖅᓯᒪᕝᕕᖏᓐᓄᑦ.  
 
ᕿᒥᕐᕈᔭᐅᓂᖓ ᕿᒥᕐᕈᔭᐅᔪᖅ ᐅᑯᓂᖓ ᒪᓕᒃᑕᐅᒋᐊᓕᖕᓂᒃ ᒪᓕᒋᐊᖃᖅᐳᖅ 
 

ᒥᓂᔅᑕᐅᑉ ᑐᒡᓕᖓ ᐅᕝᕙᓘᓐᓃᑦ ᑭᒡᒐᖅᑐᐃᔨ ᑐᒃᓯᕋᐅᑎᒥᒃ ᐱᔪᓐᓇᖅᑎᑦᑎᔭᕆᐊᓕᒃ ᐊᑭᓕᐅᑎᓄᑦ ᐅᑯᐊ 
ᒪᓕᒡᓗᒋᑦ; 

 
ᐊᔪᖅᑎᑕᐅᔪᑦ ᐊᑭᓕᕆᐊᓖᑦ; 

 
• ᐊᑭᓕᖅᓱᖅᑕᐅᓇᓂ ᐱᓕᕆᕙᒃᑐᖅ ᐊᑎᓕᐅᖅᑕᐅᓯᒪᕗᖅ ᑎᑎᕋᖅᐸᓪᓕᐊᕝᕕᒋᕙᒃᑕᒥᓂ. 
• ᖃᓄᐃᓕᖓᓂᖓᓂᒃ ᐅᓂᒃᑳᕇᖅᑕᐅᔪᖃᕐᓗᓂ ᐊᑎᓕᐅᖅᑕᐅᓗᓂᓗ ᐸᓕᓰᒃᑯᓐᓄᑦ ᓄᓇᓕᖕᓂ ᐅᕝᕙᓘᓐᓃᑦ 

ᕼᐋᒪᓚᒃᑯᑦ ᐊᖓᔪᖅᑳᖓᓄᑦ ᐅᕝᕙᓘᓐᓃᑦ ᐃᓄᖕᒧᑦ ᐊᖏᖅᑕᐅᓯᒪᔪᒧᑦ ᐱᓕᕆᐊᒃᓴᖅᑖᖅᑎᑦᑎᔨᒧᑦ 
(ᑐᐊᕕᕐᓇᖅᑐᓕᕆᔨᑦ ᓄᓇᒥ ᕿᓂᖅᑐᖃᕐᓂᐊᑳᓪᓚᖕᓂᕈᓂ) ᕿᓂᓯᒋᐊᓚᐅᙱᑎᓪᓗᒋᑦ.  

• ᐱᖁᑎ ᓱᕋᒃᑐᖅ ᐊᓯᐅᔨᔭᐅᔪᕐᓘᓐᓃᑦ ᑎᑎᕋᖅᑕᐅᕗᖅ ᖃᓄᐃᓐᓂᖏᑕ ᐅᓂᒃᑳᖓᓂ ᐊᒻᒪ 
ᓱᕋᒍᑎᖃᓚᐅᕐᓂᖓᓂᒃ ᐱᖏᖕᓇᖅᑐᓕᕆᔨᒃᑯᓐᓂ ᕿᓂᖃᑕᐅᑎᓪᓗᒋᑦ.  

• ᐱᖁᑎᑦ ᐅᖃᐅᓯᐅᔪᖅ ᓱᕋᖕᓂᕋᖅᑕᐅᓪᓗᓂ ᐅᕝᕙᓘᓐᓃᑦ ᐊᓯᐅᓪᓗᓂ ᓇᓪᓕᐅᒃᑯᒫᖃᖅᑎᑕᐅᙱᑉᐳᑦ 
ᐊᑭᓕᕆᐊᓕᖕᓂᒃ ᑎᑎᕋᖅᑕᐅᖁᓪᓗᒍ ᐊᓯᐊᔨᔭᐅᔪᖅ ᐅᑎᖅᑎᑕᐅᔾᔪᑎᖓᓄᑦ.  

• ᓱᕋᒃᑑᑉ ᒥᒃᓵᓄᑦ ᐊᒻᒪ ᓱᕋᒍᑎᒋᓚᐅᖅᑕᖓᓂᒃ ᐊᓯᐅᔾᔪᑎᒋᓚᐅᖅᑕᖓᓂᒡᓘᓐᓃᑦ ᐅᓂᒃᑳᒥᑦ 
ᑎᑎᕋᖅᑕᐅᔪᖃᕐᓂᐊᖅᐳᖅ ᐊᒻᒪ ᓱᕋᒃᑕᐅᔪᖅ ᐊᓯᐅᔨᔭᐅᔪᕐᓘᓐᓃᑦ ᖃᔅᓯᑐᕋᔭᕐᓂᖓᓂᒃ. 

 
 
 
 
 
 
 
ᐊᔪᖅᑎᑕᐅᔪᑦ ᐊᑭᓕᕆᐊᓖᑦ 
 
• ᓴᓇᔭᐅᔾᔪᑎᖓᓄᑦ ᐊᑭᓕᕆᐊᓖᑦ ᓱᕋᒃᓯᒪᔪᖅ ᓴᓇᔭᐅᑎᓪᓗᒍ ᓇᖕᒥᓂᓕᖕᒧᑦ ᐅᕝᕙᓘᓐᓃᑦ ᕼᐋᒪᓚᒃᑯᓐᓂ 

ᐃᖅᑲᓇᐃᔭᖅᑎᒧᑦ ᑎᑎᕋᖅᓯᒪᔪᒥᑦ ᐊᖏᕈᑎᑖᓚᐅᙱᑎᓪᓗᒍ ᐱᓕᕆᐊᒃᓴᓕᕆᔨᒥᑦ. 
 
• ᓱᕋᒃᓯᒪᔫᑉ ᓴᓇᔭᐅᔾᔪᑎᖓ ᐅᕝᕙᓘᓐᓃᑦ ᐊᓯᐅᔨᔭᐅᔫᑉ ᑎᑎᕋᖅᑕᐅᓯᒪᙱᓪᓗᓂ ᐱᖁᑏᑦ ᖃᓄᐃᓕᖓᓂᖓᑕ 

ᐅᓂᒃᑳᖓᓂ. 
 
• ᓱᕋᒃᓯᒪᔪᖅ ᓴᓇᔭᐅᔪᖅ ᐊᓯᔾᔨᖅᑕᐅᔪᕐᓘᓐᓃᑦ ᐱᖁᑎ ᓱᕋᓚᐅᙱᑎᓪᓗᒍ ᐱᐅᔪᓐᓃᕐᓂᖓᓄᑦ ᖄᖏᐅᑎᓗᓂ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  
(CGS) 

 
ᓄᓇᓕᖕᓂ ᐱᖏᖕᓇᖅᑐᓕᕆᔨᒃᑯᑦ ᐃᑲᔫᑎᓄᑦ ᐊᑐᐊᒐᖅ  

 

ᑭᓯᐊᓂ ᐊᔾᔨᖓᓂᒃ ᐊᓯᔾᔨᖅᑕᐅᔾᔪᑎᒃᓴᖃᙱᑉᐸᑦ ᐅᕝᕙᓘᓐᓃᑦ ᖄᒃᑲᓐᓂᐊᒍᑦ ᐊᑭᓕᕆᐊᓕᒃ 
ᓇᓪᓕᐅᒃᑯᒫᖃᖅᑎᑕᐅᙱᓪᓗᓂ ᓇᖕᒥᓂᓕᖕᒧᑦ ᐊᒻᒪ ᑎᑎᕋᖅᓯᒪᔪᒥᑦ ᐊᖏᕈᑎᒥᑦ ᐊᖏᖅᑕᐅᓚᐅᙱᓪᓗᓂ 
ᐱᓕᕆᐊᒃᓴᓕᕆᔨᓄᑦ.  

 
• ᓱᕋᒃᓯᒪᔪᑦ ᓴᓇᔭᐅᔪᑦ ᐃᖏᕐᕋᑎᑕᐅᓚᐅᖅᑐᖅ ᓴᓇᔪᕕᓃᑦ ᐊᑐᓕᖁᔭᖏᑕ ᓯᓚᑖᓂ ᐅᕝᕙᓘᓐᓃᑦ 

ᐃᖏᕐᕋᑎᑦᑎᔪᒧᑦ ᐃᒃᓯᖕᓇᑰᓪᓗᓂ ᑕᐃᒪᐃᓕᓚᐅᕐᓂᖓᓄᑦ. ᐅᑯᐊ ᐱᖃᓯᐅᔾᔭᐅᔪᓐᓇᖅᑐᑦ ᐊᐅᓚᑎᑕᐅᔪᑦ 
ᐅᖅᓱᐊᓗᒋᔭᕆᐊᖃᖅᑕᖓᓂᒃ ᑭᓂᖅᑐᕆᔭᕆᐊᖃᖅᑕᖓᓂᒡᓘᓐᓃᑦ ᐊᑐᙱᓪᓗᓂ. ᓴᓇᔪᕕᓂᖅ 
ᐋᖅᑭᐅᒪᐃᓐᓇᖁᔨᔾᔪᑎᒥᒃ ᐱᑕᖃᖅᑎᑦᑎᙱᓪᓗᓂ ᐅᕝᕙᓘᓐᓃᑦ ᐱᐅᙱᓐᓂᕋᖅᑕᐅᓯᒪᓗᓂ ᓴᓇᓚᐅᖅᑐᑦ 
ᐲᖅᑕᐅᖁᔨᔾᔪᑎᒥᒃ ᑐᓴᖅᑎᑦᑎᓯᒪᓗᑎᒃ. ᐊᐅᓚᔾᔪᑎᖓ ᓴᓇᓚᐅᖅᑐᑦ ᐊᐅᓚᔾᔪᑎᓄᑦ ᒪᓕᒐᕆᖁᔭᖏᑕ 
ᓯᓚᑖᓃᑦᑐᑦ.    

 
ᐃᑲᔪᖅᑐᐃᔾᔪᑎᑦ   ᓄᓇᕗᑦ ᒐᕙᒪᒃᑯᑦ ᐃᑲᔪᖅᑐᐃᔾᔪᑎᖏᑦ ᓄᓇᓕᖕᓃᑦᑐᓄᑦ ᕿᓂᖅᑏᑦ ᐊᑐᐊᒐᖏᑦ  
ᑎᑎᕋᖅᓯᒪᔪᑦ  ᑕᒪᐃᓐᓄᑦ ᐱᓕᕆᔪᓄᑦ ᐊᑐᖅᑕᐅᔭᕆᐊᖃᖅᐳᑦ 

                                                                                                                  
• ᑎᑎᕌᖅᓯᒪᓗᑎᒃ ᕿᓂᖅᑎᓄᑦ ᐅᓂᒃᑳᓕᐊᖅ ᐊᖏᖅᑕᐅᓯᒪᓗᓂ ᐱᓕᕆᐊᒃᓴᓕᕆᔨᓄᑦ ᑐᓂᓯᖃᑦᑕᕆᐊᖃᖅᐳᑦ 

ᐱᖁᑎᒥᒃ ᓱᕋᒃᑐᒥᑦ ᓴᓇᔭᐅᖁᔨᔪᖃᕌᖓᑦ ᐅᕝᕙᓘᓐᓃᑦ ᐊᓯᔾᔨᖅᑕᐅᖁᔨᔪᖃᕌᖓᑦ ᐊᓯᐅᔨᔭᐅᔪᒥᓪᓘᓐᓃᑦ 
ᐱᖁᑎᒥᑦ. 

• ᐱᖁᑎᐅᑉ ᖃᓄᐃᓕᖓᓂᖓ ᒥᒃᓵᓄᑦ ᑎᑎᕌᓂᖅᓯᒪᔪᒥᑦ ᐊᑎᓕᐅᖅᑕᐅᓯᒪᓗᓂ ᐃᓄᖕᒧᑦ ᐊᖏᖅᑕᐅᓯᒪᔪᒧᑦ 
ᐃᓚᓕᐅᔾᔭᐅᔪᖃᕆᐊᖃᖅᐳᖅ. 

• ᓱᕋᒃᓯᒪᔫᑉ ᓴᓇᔭᐅᔾᔪᑎᖓᓄᑦ ᖃᔅᓯᑐᕐᓂᐊᕋᓱᒋᔭᐅᓂᖓ ᐊᒻᒪ ᑎᑎᕋᖅᓯᒪᔪᒥᑦ ᐊᖏᕈᑎᒥᑦ ᓴᓇᔭᐅᔾᔪᑎᖏᓐᓄᑦ 
ᐊᓯᔾᔨᖅᑕᐅᔾᔪᑎᖏᓐᓄᓪᓘᓐᓃᑦ ᐃᓚᓕᐅᔾᔭᐅᔭᕆᐊᓕᒃ. 

• ᐊᑭᓕᒐᒃᓴᓪᓚᕆᖓ ᕼᐋᒪᓚᒃᑯᓐᓂᙶᖅᑐᖅ ᐅᕝᕙᓘᓐᓃᑦ ᑎᑎᕋᖅᑕᐅᓯᒪᔪᓄᑦ ᐱᖏᖕᓇᖅᑐᓕᕆᔨᑦ 
ᑲᑐᔾᔨᖃᑎᒌᓂᑦ ᐊᒻᒪᓗ ᓱᕋᖅᓯᒪᔫᑉ ᐊᓯᐅᔨᔭᐅᔫᓪᓘᓐᓃᑦ ᓴᓇᔭᐅᔾᔪᑎᖏᑕ ᐊᓯᔾᔨᖅᑕᐅᔾᔪᑎᖏᑕᓘᓐᓃᑦ 
ᓇᓕᖅᑲᖏᑕ ᐊᔾᔨᖏᓐᓂᒃ ᐃᓚᓕᐅᑎᖕᒥᓗᒋᑦ.  

 
ᓵᑕᐅᔪᓐᓇᕐᓂᖅ ᒥᓂᔅᑕᐅᑉ ᑐᖓᓕᐊ, ᐅᕝᕙᓘᓐᓃᑦ ᐋᖅᑭᒃᑕᐅᓯᒪᔪᒥᑦ ᑎᑎᕋᖅᓯᒪᔪᒥᑦ ᑎᓕᔭᐅᓯᒪᓪᓗᓂ ᐱᔪᓐᓇᖅᑎᑕᐅᔪᖅ 

ᓄᓇᕗᒻᒥ ᑐᐊᕕᕐᓇᖅᑐᓕᕆᔨ ᑐᑭᒧᐊᒃᑎᑦᑎᔨᒧᑦ. 
 

ᐊᑭᓕᐅᑎᑦ ᐃᑲᔫᓯᐊᖅᑖᖅᑎᑕᐅᔪᓐᓇᖅᑐᑦ ᐅᑎᖅᑎᑦᑎᕕᐅᓗᑎᒃ ᐊᑭᓪᓚᑦᑖᖏᓐᓂᒃ 5,000.00−ᒧᑦ ᑎᑭᓪᓗᒍ ᐊᖏᓂᖅᐹᖓ 
ᐊᑐᓂ ᐱᖏᖕᓇᖅᑐᓕᕆᔪᑦ.  

 
ᐊᔾᔨᐅᙱᑦᑐᒥᑦ ᓴᖅᑭᑦᑐᖃᖅᐸᑦ ᐃᓱᒪᒋᔭᐅᒻᒪᕆᖕᓂᐊᖅᐳᖅ, ᒥᓂᔅᑕᐅ ᑐᖓᓕᐊ ᐅᕝᕙᓘᓐᓃᑦ ᑭᒡᒐᖅᑐᐃᔨᒧᑦ 
ᐃᓱᒪᒋᔭᐅᓇᔭᖅᐳᖅ ᑭᑭᑕᐅᓯᒪᓂᖏᓐᓂᒃ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᓂᖏᓐᓂᒃ ᑖᒡᔅᓱᒧᖓ ᐊᑐᐊᒐᕐᒧᑦ 
ᐊᑭᓕᐅᑕᐅᔪᓐᓇᕐᓗᑎᒃ. 

 
ᐊᑭᓕᐅᑕᐅᔪᑦ ᐱᖁᑎᑦ ᐊᑭᓪᓚᑦᑖᖏᑕ ᐅᖓᑖᓄᐊᓚᐅᖅᓯᒪᔭᕆᐊᖃᙱᑦᑐᑦ ᐊᒻᒪ ᐅᓄᕐᓂᖏᑦ 
ᐋᖅᑭᒃᑕᐅᔭᕆᐊᖃᖅᖢᑎᒃ ᓄᑕᐅᙱᓐᓂᖓ ᒪᓕᒡᓗᒍ ᐊᒻᒪ ᐅᖃᐅᓯᐅᓯᒪᔪᑦ ᐱᖁᑎᐅᑉ ᐊᓯᐅᔨᔭᐅᔫᑉ 
ᐅᕝᕙᓘᓐᓃᑦ ᐋᖅᑭᒃᑕᐅᔪᓐᓇᐃᓪᓕᔫᑉ ᖃᓄᐃᓐᓂᖓᓂᒃ.  

 
 
ᐊᑭᓕᐅᑎ ᐊᑭᓕᐅᑏᑦ ᐅᑎᕐᕕᐅᔾᔪᑕᐅᔪᓐᓇᖅᐳᑦ ᕼᐋᒪᓚᒃᑯᓐᓄᑦ. ᐊᑭᓕᕆᐊᖃᖅᑐᑦ ᕼᐋᒪᓚᒃᑯᓐᓄᑦ 

ᑐᓐᓂᖅᑯᑕᐅᔭᕆᐊᖃᖅᐳᑦ ᐊᒻᒪ ᐃᑲᔪᖅᑐᖅᑕᐅᔭᕆᐊᖃᖅᖢᓂ ᐊᑭᓕᒐᒃᓴᖏᑕ ᓇᓕᖅᑲᖏᑕᓗ ᐊᔾᔨᖏᓐᓂᒃ.  
 

ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑎᓕᔭᐅᓯᒪᔪᒥᑦ ᒪᐃᔭᖓᓄᑦ ᓄᓇᓕᖕᓂ ᐊᑭᓕᐅᑎᖓ 

ᑐᕌᖅᑎᑕᐅᔪᓐᓇᖅᐳᖅ ᐱᖏᖕᓇᖅᑐᓕᕆᔨᑦ ᑲᑐᔾᔨᖃᑎᒌᓄᑦ.  
 

ᕼᐋᒪᓚᒃᑯᓐᓄᑦ ᐊᑭᓖᕌᓂᒃᐸᑕ ᐅᕝᕙᓘᓐᓃᑦ ᐊᖏᖅᑕᐅᓯᒪᔪᓄᑦ ᐱᖏᖕᓇᖅᑐᓕᕆᔨᑦ ᑲᑐᔾᔨᖃᑎᒌᓄᑦ ᐊᑐᐊᒐᖅ 
ᒪᓕᒡᓗᒍ ᓄᓇᕗᑦ ᒐᕙᒪᒃᑯᑦ ᑲᒪᔨᐅᑎᑕᐅᔾᔮᙱᑉᐳᑦ ᓯᕗᓂᒃᓴᑦᑎᓐᓂ ᐊᑭᓕᕆᐊᓕᖕᓄᑦ. 

 
ᑖᓐᓇ ᐱᓕᕆᐊᖑᔪᖅ ᐊᐅᓚᑕᐅᖃᑦᑕᖅᐳᖅ ᐊᕐᕌᒍᑕᒫᒧᑦ, ᐅᓂᒃᑳᓕᐅᖅᑐᖃᕈᓐᓇᕐᓗᓂ ᐊᐃᕆᓕ 1-ᒥᑦ ᒫᔾᔨ 
31-ᒧᑦ ᑮᓇᐅᔭᓕᕆᓐᓇᒥ ᐊᕐᕌᒍ ᐊᑐᖅᑐᒥ ᒪᓕᖃᑦᑕᕐᓂᐊᖅᐳᓪᓗ ᑮᓇᐅᔭᖅᑑᑎᖏᓐᓂ ᐊᒥᐊᒃᑯᑕᖃᖅᐸᑦ. 

 
 
ᐃᓱᓕᕝᕕᖓ ᑖᓐᓇ ᐱᓕᕆᐊᖑᔪᖅ ᐊᐅᓚᑕᐅᖃᑦᑕᖅᐳᖅ ᐊᕐᕌᒍᑕᒫᒧᑦ, ᐅᓂᒃᑳᓕᐅᕈᓐᓇᕐᓗᑎᒃ ᐊᐃᕆᓕ 1-ᒥᑦ ᒫᔾᔨ 31-ᒧᑦ 

ᑮᓇᐅᔭᓕᕆᓐᓇᒥ ᐊᕐᕌᒍ ᐊᑐᖅᑐᒥ. 

ᐅᐃᒍᖓ 6 
ᐃᑲᔫᑎᑦ 

ᐊᒥᐊᒃᑯᖏᑦ ᐊᓯᐊᓄᐊᖅᑎᑕᐅᔪᑦ ᒐᕙᒪᒃᑯᑦ ᐱᖁᑎᖏᑦ ᓄᓇᓕᖕᓂ ᕿᓂᖅᑎᖏᓐᓄᑦ ᐅᕝᕙᓘᓐᓃᑦ ᐱᖏᖕᓇᖅᑐᓕᕆᔨᑦ 
ᑲᑐᔾᔨᖃᑎᒌᓄᑦ 

 
ᐱᔾᔪᑖ ᓄᓇᓕᖕᓂ ᕿᓂᖅᑏᑦ ᐅᕝᕙᓘᓐᓃᑦ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᑦ ᐃᑲᔪᖅᑕᐅᖁᓪᓗᒋᑦ ᓄᓇᕗᑦ 

ᒐᕙᒪᒃᑯᑦ ᐱᖁᑎᖏᓐᓂᒃ ᐊᒥᐊᒃᑯᒋᔭᐅᔪᓂᒃ ᐊᓯᖏᓐᓂᒃ ᒪᓕᒋᐊᓕᖕᓂᒃ ᐊᑐᐊᒐᕐᒥ ᐃᓚᓕᐅᔾᔭᐅᓯᒪᙱᑦᑐᓂᒃ. 
ᑖᓐᓇ ᐱᖁᑎ ᐃᓚᓕᐅᔾᔨᔪᓐᓇᖅᐳᖅ ᐊᑭᑐᔫᑎᑦ ᐱᖁᑎᓄᑦ ᓲᕐᓗ ᖃᒧᑕᐅᔭᐃᑦ, ᐅᒥᐊᑦ, ᐊᐅᓚᐅᑏᑦ 
ᐅᕝᕙᓘᓐᓃᑦ ᑎᑎᕋᕐᕕᖕᒥᐅᑦ ᐱᖁᑎᖏᑦ.  

 
ᐱᔪᓐᓇᖅᑎᑕᐅᔪᑦ ᕿᓂᖅᑏᑦ ᐅᕝᕙᓘᓐᓃᑦ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᑦ ᓇᓗᓇᐃᖅᓯᓯᒪᔪᑦ ᐱᖁᑎᑖᕆᐊᖃᕐᓂᖏᓐᓂᒃ 

ᐊᒻᒪ ᑐᒃᓯᕋᐅᑎᒥᒃ ᑐᓂᓯᓪᓗᑎᒃ ᓇᓗᓇᐃᖅᓯᒪᔪᒥᑦ ᐱᔭᕆᐊᖃᕐᓂᖏᓐᓂᒃ ᓇᓗᓇᐃᖅᓯᔾᔪᑎᒥᒡᓗ.  
 
ᕿᒥᕐᕈᔭᐅᓂᖓ ᕿᒥᕐᕈᔭᐅᔪᖅ ᐅᑯᓂᖓ ᒪᓕᒋᐊᓕᖏᓐᓂᒃ ᒪᓕᒋᐊᖃᖅᐳᖅ 
 

ᒥᓂᔅᑕᐅᑉ ᑐᒡᓕᖓ ᐅᕝᕙᓘᓐᓃᑦ ᑭᒡᒐᖅᑐᐃᔨ ᐱᖁᑎᒧᑦ ᑐᒃᓯᕋᐅᑎᒥᒃ ᕿᒥᕐᕈᔭᕆᐊᓕᒃ ᐅᑯᐊ ᒪᓕᒡᓗᒋᑦ; 
 

ᐱᓇᔪᒍᓐᓇᖅᑐᑦ ᐃᓱᒪᒃᓴᖅᓯᐅᕈᑕᐅᔭᕆᐊᓕᑦ; 
 

• ᑐᒃᓯᕋᐅᑎ ᐊᖏᖅᑕᐅᓯᒪᔪᒥᑦ ᑭᒡᒐᖅᑐᐃᔨᒥᙶᕐᓗᓂ ᓄᓇᓕᖕᓂ ᑲᑎᒪᔨᒋᔭᐅᔪᒥᑦ ᐅᕝᕙᓘᓐᓃᑦ 
ᐱᖏᖕᓇᖅᑐᓕᕆᔨᑦ ᑲᑐᔾᔨᖃᑎᒌᖏᓐᓂ ᑎᑎᕋᖅᑕᐅᓯᒪᓗᓂ.  

• ᐱᖁᑎ ᐊᒥᐊᒃᑯᒋᔭᐅᔪᖅ ᓄᓇᓕᖕᓂ ᐊᑐᐃᓐᓇᐅᓗᓂ ᐅᕝᕙᓘᓐᓃᑦ ᑎᑎᕋᖅᓯᒪᓗᓂ ᐊᖏᕈᑕᐅᔪᖅ 
ᑐᐊᕕᕐᓇᖅᑐᓕᕆᔨᒃᑯᓐᓂ ᐊᒻᒪ ᑐᒃᓯᕋᖅᑐᓂᑦ ᑐᑦᑕᕐᕕᒋᔭᐅᔪᓂᑦ ᓄᓇᓕᖕᓄᙵᐅᔾᔭᐅᓂᐊᕐᓗᓂ ᒐᕙᒪᒃᑯᓐᓂ 
ᐊᑭᑭᓐᓂᖅᐹᒃᑯᑦ ᐃᖏᕐᕋᔾᔪᑎᒃᑯᑦ ᐊᑐᐃᓐᓇᐅᔪᒧᑦ.  

• ᐱᖁᑎᑦ ᑐᒃᓯᕋᖅᑐᓄᑦ ᐱᓕᕆᔨᓄᐊᖅᑕᐅᓪᓗᓂ “ᓂᐅᕐᕈᑕᐅᓂᐊᕐᓗᓂ ᓂᐅᕕᖅᑕᐅᓂᐊᕐᓗᓂᓗ” 
ᑐᙵᕕᖃᕐᓗᓂ ᑭᓯᐊᓂ ᐱᖁᑎ ᐊᓯᐊᓄᐊᖅᑕᐅᓂᐊᖅᑐᖅ ᑎᑎᕋᖅᑕᐅᖅᑲᐅᔪᑦ ᐃᓚᖓᓂ ᒪᓕᒃᐸᑦ.   

• ᐱᖁᑎ ᐊᑐᖅᑕᐅᓂᐊᕐᓗᓂ ᑎᑎᕋᖅᓯᒪᔪᑦ ᐃᑲᔫᑎᓄᑦ ᐊᖏᕈᑎᐅᑉ ᐊᑐᐊᒐᖏᓐᓃᓪᓗᓂ ᐅᑯᓇᓂ ᓄᓇᕗᑦ 
ᒐᕙᒪᖓᓂ ᐊᒻᒪ ᑐᒃᓯᕋᖅᑐᖅ ᑎᒥᐅᔪᖅ.  

• ᑐᒃᓯᕋᖅᑐᖅ ᑎᒥᐅᔪᖅ ᑲᒪᒋᔭᒃᓴᖃᖅᐳᖅ ᐋᖅᑭᐅᒪᐃᓐᓇᕆᐊᓕᖕᒧᑦ ᐊᒻᒪ ᐱᖁᑎᐅᑉ ᐊᑐᖅᑕᐅᓂᖓᓄᑦ. 
• ᐃᓱᒪᒃᓴᖅᓯᐅᕈᑕᐅᔭᕆᐊᓕᒃ ᐱᔭᕆᐊᖃᓕᕌᖓᑦ ᑎᑎᕋᖅᓯᒪᔪᑦ ᒪᓕᒡᓗᒋᑦ ᑐᓂᔭᐅᓯᒪᔪᑦ ᑐᒃᓯᕋᐅᑎᒧᑦ. 
• ᐊᖏᕈᑕᐅᔪᖅ ᐱᖁᑎᐅᑉ ᐊᓯᐅᓄᐊᖅᑕᐅᔾᔪᑎᒃᓴᖓᓄᑦ ᐱᓕᕆᐊᖑᔭᕆᐊᖃᖅᐳᖅ ᐱᔭᕆᐊᖃᓗᐊᖅᑐᖅ 

ᓴᖅᑭᑕᐅᖁᓪᓗᒍ; ᑐᒃᓯᕋᐅᑎᐅᑉ ᐊᖏᖅᑕᐅᓪᓚᕆᒍᓐᓇᙱᑉᐳᖅ ᑐᒃᓯᕋᐅᑎᑕᖃᒃᑲᓐᓂᖅᐸᑦ ᐱᔭᕆᐊᖃᕐᓂᖅᓴᒥᒃ. 
ᐊᔪᖅᑎᑕᐅᔪᑦ ᐊᑭᓕᕆᐊᓖᑦ 
 

• ᐱᖁᑎᒋᔭᐅᔪᒥᑦ ᐊᓯᐊᓄᐊᖅᑎᑕᐅᔪᑦ ᐊᑭᖏᑦ, ᐅᕝᕙᓘᓐᓃᑦ ᐱᖁᑎᒥᑦ ᓇᓪᓕᐅᒃᑯᒫᖅᑖᕆᐊᓕᖕᒥᑦ 
ᓇᓪᓕᐅᒃᑯᒫᖅᑖᕈᑎᑦ. 

 
• ᐱᖁᑎᐅᑉ ᓱᕋᒃᓯᒪᔫᑉ ᓴᓇᔭᐅᔾᔪᑎᖓᓄᑦ ᐊᑭᓕᕆᐊᓕᒃ ᐊᓯᔾᔨᖅᑕᐅᔾᔪᑎᖓᓘᓐᓃᑦ ᓄᖒᑦᑎᕙᓪᓕᐊᔭᑦᑐᓂᒃ 

ᐱᖁᑎᓂᒃ ᑭᓯᐊᓂ ᑎᑎᕋᖅᓯᒪᔫᑉ ᐃᓚᖓᓂ 1−ᒥᑦ ᐃᓚᓕᐅᔾᔭᐅᓯᒪᒃᐸᑦ, ᐃᑲᔪᖅᑐᐃᓂᖅ ᓄᓇᓕᖕᓃᑦᑐᓄᑦ 
ᕿᓂᖅᑎᓄᑦ. 

 
• ᐃᒋᑕᐅᓂᐊᖅᑐᑦ ᐊᑭᖏᑦ ᐊᑐᕈᓐᓇᐃᓪᓕᔪᓄᑦ ᑭᓱᑐᐃᓐᓇᓂᒃ ᐱᖁᑎᓂᒡᓗ. 

ᐃᑲᔪᖅᑐᐃᔾᔪᑎᑦ   ᑎᑎᕋᖅᓯᒪᔪᑦ ᐅᐃᒍᖓ 1 ᐊᑐᕆᐊᓖᑦ ᐊᒻᒪ: 
ᑎᑎᕋᖅᓯᒪᔪᑦ  

  
•  ᑎᑎᕋᖅᓯᒪᔪᒥᑦ ᑐᒃᓯᕋᐅᑎ ᓇᓗᓇᐃᖅᓯᒪᓗᓂ ᐱᔭᕆᐊᓕᖓᓂᒃ ᐊᒻᒪ ᓇᓗᓇᐃᖅᓯᔾᔪᑎᒥᒃ ᑐᒃᓯᕋᐅᑎᒋᔭᐅᔪᒧᑦ    

    ᐱᖁᑎᒧᑦ. 
  
•  ᐃᑲᔫᓯᐊᒧᑦ ᐊᖏᕈᑎ ᐅᑯᓇᓂ ᑐᒃᓯᕋᖅᑐᒧᑦ ᑐᑦᑕᕐᕕᐅᔪᖅ ᐊᒻᒪ ᓄᓇᕗᑦ ᒐᕙᒪᖓᑦ. 
 
 
 

ᓵᑕᐅᔪᓐᓇᕐᓂᖅ    ᒥᓂᔅᑕᐅᑉ ᑐᖓᓕᐊ, ᐅᕝᕙᓘᓐᓃᑦ ᐋᖅᑭᒃᑕᐅᓯᒪᔪᒥᑦ ᑎᑎᕋᖅᓯᒪᔪᒥᑦ ᑎᓕᔭᐅᓯᒪᓪᓗᓂ ᐱᔪᓐᓇᖅᑎᑕᐅᔪᖅ 
ᓄᓇᕗᒻᒥ ᑐᐊᕕᕐᓇᖅᑐᓕᕆᔨ ᑐᑭᒧᐊᒃᑎᑦᑎᔨᒧᑦ. 

 
•  ᓄᓇᕗᑦ ᒐᕙᒪᒃᑯᑦ ᐊᒥᐊᒃᑯᒋᔭᐅᔪᑦ ᐊᑐᐊᒐᖓ ᒪᓕᒃᑕᐅᖏᓐᓇᐅᔭᕆᐊᖃᖅᐳᖅ ᖃᖓᓕᒫᑦᑎᐊᖅ. 
 
•  ᑭᓇᑐᐃᓐᓇᑦᑎᐊᖅ ᐃᓄᒃ ᐃᖅᑲᓇᐃᔭᖅᑎᓘᓐᓃᑦ ᓄᓇᕗᑦ ᒐᕙᒪᖓᓂ, ᕼᐋᒪᓚᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ  

ᕼᐋᒪᓚᒃᑯᓐᓂ ᐃᖅᑲᓇᐃᔭᖅᑎ ᑲᑎᒪᔨᐅᖃᑕᐅᔪᕐᓘᓐᓃᑦ ᐱᖏᖕᓇᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ 
ᐃᑲᔪᖅᑕᐅᓇᓱᒋᐊᖃᙱᓚᖅ ᐊᑐᕐᓂᐊᕐᓗᓂᐅᒃ ᐱᖁᑎ ᐃᒋᑕᐅᓂᐊᖅᑐᖅ ᐊᓯᐊᓄᐊᖅᑕᐅᓪᓗᓂ ᐊᑐᐊᒐᖅ 
ᒪᓕᒃᖢᒍ. 

 
 
ᐃᓱᓕᕝᕕᖓ  

ᑖᓐᓇ ᐱᓕᕆᐊᖑᔪᖅ ᐊᐅᓚᑕᐅᖃᑦᑕᖅᐳᖅ ᐊᕐᕌᒍᑕᒫᒧᑦ, ᐅᓂᒃᑳᓕᐅᕈᓐᓇᕐᓗᑎᒃ ᐊᐃᕆᓕ 1-ᒥᑦ ᒫᔾᔨ 31-ᒧᑦ 
ᑮᓇᐅᔭᓕᕆᓐᓇᒥ ᐊᕐᕌᒍ ᐊᑐᖅᑐᒥ.       

